МОНГОЛ УЛСЫН ИХ ХУРЛЫН 

2017 ОНЫ НАМРЫН ЭЭЛЖИТ ЧУУЛГАНЫ 11 ДҮГЭЭР САРЫН 24-НИЙ ӨДӨР 

/БААСАН ГАРАГ/-ИЙН НЭГДСЭН ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-4

	  2.
	Хуралдааны дэлгэрэнгүй тэмдэглэл: 
	

	
	1. Улсын Их Хурлын гишүүн Б.Баттөмөр, Ё.Баатарбилэг, Ж.Батзандан нараас Монгол Улсын Ерөнхий сайдад хандан “Шинжлэх ухааны академийн төсөв, хөрөнгө оруулалт, төрийн захиалгат судалгаа, шинжилгээний ажилд зарцуулсан хөрөнгийн хэмжээ, шинжлэх ухаан, технологийн салбарт сүүлийн 5 жилд улсын төсвөөс зарцуулсан хөрөнгийн хэмжээ, үр дүн, өгөөж, цаашид шинжлэх ухааны салбарт төрөөс баримтлах бодлогын талаар” тавьсан асуулгын хариуг сонсох.
	5-38

	
	2. Гаалийн албан татвараас чөлөөлөх тухай хуулийн төсөл /Засгийн газар 2017.11.17-ны өдөр өргөн мэдүүлсэн, анхны хэлэлцүүлэг/.
	38-47

	
	3. Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2017.11.17-ны өдөр өргөн мэдүүлсэн, анхны хэлэлцүүлэг/.
	47-52


Монгол Улсын Их Хурлын 2017 оны намрын ээлжит чуулганы 
11 дүгээр сарын 24-ний өдөр /Баасан гараг/-ийн 
нэгдсэн хуралдааны гар тэмдэглэл
 


Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 76 гишүүнээс 44 гишүүн ирж, 57.9 хувийн ирцтэйгээр 15 цаг 08 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.
 

Чөлөөтэй: О.Баасанхүү, Л.Болд, Х.Болорчулуун, Д.Ганболд, Б.Наранхүү, Б.Пүрэвдорж, Л.Энхболд, Д.Эрдэнэбат;

Эмнэлгийн чөлөөтэй: Т.Аюурсайхан, Ц.Гарамжав;

Тасалсан: О.Батнасан, С.Бямбацогт, Д.Гантулга, Ж.Мөнхбат, Н.Номтойбаяр, Ш.Раднаасэд, Я.Содбаатар, Н.Учрал, Б.Энх-Амгалан, Ж.Энхбаяр, С.Эрдэнэ, Ж.Эрдэнэбат; 
Улсын Их Хурлын дарга М.Энхболд 11 дүгээр сарын 25-ны өдөр төрсөн өдөр нь тохиож байгаа Улсын Их Хурлын гишүүн Данзангийн Лүндээжанцанд Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв. 
 


Нэг. Улсын Их Хурлын гишүүн Б.Баттөмөр, Ё.Баатарбилэг, Ж.Батзандан нараас Монгол Улсын Ерөнхий сайдад хандан “Шинжлэх ухааны академийн төсөв, хөрөнгө оруулалт, төрийн захиалгат судалгаа, шинжилгээний ажилд зарцуулсан хөрөнгийн хэмжээ, шинжлэх ухаан, технологийн салбарт сүүлийн 5 жилд улсын төсвөөс зарцуулсан хөрөнгийн хэмжээ, үр дүн, өгөөж, цаашид шинжлэх ухааны салбарт төрөөс баримтлах бодлогын талаар” тавьсан асуулгын хариуг сонсох 
 

Асуулгын хариулттай холбогдуулан Боловсрол, соёл, шинжлэх ухаан, спортын сайд Ц.Цогзолмаа, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Боловсрол, соёл, шинжлэх ухаан спортын дэд сайд Ё.Отгонбаяр, Батлан хамгаалахын дэд сайд Т.Дуламдорж, Эрүүл мэндийн дэд сайд Л.Бямбасүрэн, Эрчим хүчний дэд сайд Т.Гантулга, Хууль зүй, дотоод хэргийн дэд сайд Б.Энхбаяр, Боловсрол, соёл, шинжлэх ухаан, спортын яамны Төрийн захиргаа, удирдлагын газрын дарга Д.Одгэрэл, Байгаль орчин, аялал жуулчлалын яамны Хөрөнгө оруулалт, үйлдвэрлэлийн хэлтсийн дарга Ц.Уранчимэг, Шинжлэх ухааны академийн эрдэмтэн, нарийн бичгийн дарга Б.Авид, Шинжлэх ухаан, технологийн үндэсний зөвлөлийн нарийн бичгийн дарга Б.Лхагвадорж нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Мэдээлэл, хяналт шинжилгээ, үнэлгээний хэлтсийн дарга Б.Эрдэнэбилэгт, Хяналт шинжилгээ, үнэлгээний албаны зөвлөх Ч.Онончимэг нар байлцав. 


Асуулгад Боловсрол, соёл, шинжлэх ухаан, спортын сайд Ц.Цогзолмаа хариулав. 

Асуулгын хариулттай холбогдуулан Улсын Их Хурлын гишүүн Д.Лүндээжанцан, Д.Дамба-Очир, Л.Энх-Амгалан, Ё.Баатарбилэг, Ж.Батзандан, Л.Оюун-Эрдэнэ, Б.Саранчимэг, М.Оюунчимэг, Н.Оюундарь, Д.Оюунхорол, Б.Баттөмөр, А.Ундраа нарын тавьсан асуултад Боловсрол, соёл, шинжлэх ухаан, спортын сайд Ц.Цогзолмаа, Боловсрол, соёл, шинжлэх ухаан спортын дэд сайд Ё.Отгонбаяр, Шинжлэх ухааны Академийн эрдэмтэн, нарийн бичгийн дарга Б.Авид, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Эрчим хүчний дэд сайд Т.Гантулга нар хариулж, тайлбар хийв. 

Асуулга тавьсан Улсын Их Хурлын гишүүн Ё.Баатарбилэг, Б.Баттөмөр нар үг хэлэв. 


Улсын Их Хурлын гишүүд асуулгын хариуг сонсов. 


Уг асуудлыг 16 цаг 53 минутад хэлэлцэж дуусав. 
 

Хоёр. Гаалийн албан татвараас чөлөөлөх тухай хуулийн төсөл /Засгийн газар 2017.11.17-ны өдөр өргөн мэдүүлсэн, анхны хэлэлцүүлэг/ 
 
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун, мөн яамны Мал аж ахуйн бодлогын хэрэгжилтийг зохицуулах газрын дарга Л.Чой-Иш, Сангийн яамны Төсвийн орлогын хэлтсийн мэргэжилтэн Б.Анар нар оролцов. 
 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны зөвлөх Б.Гандулам, референт С.Дунжидмаа нар байлцав. 


Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Л.Энх-Амгалан, Б.Бат-Эрдэнэ, М.Билэгт, Г.Тэмүүлэн нарын тавьсан асуултад Улсын Их Хурлын гишүүн Б.Чойжилсүрэн, Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг зохицуулах газрын дарга Л.Чой-Иш нар хариулж, тайлбар хийв. 


Хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

М.Энхболд: - Улсын Их Хурлын гишүүн Б.Чойжилсүрэнгийн гаргасан, 

1.Төслийн 3 дугаар зүйлийг доор дурдсанаар өөрчлөн найруулах:

 
“3 дугаар  зүйл. Энэ хуулийг 2017 оны 12 дугаар сарын 04-ний өдрөөс эхлэн 2018  оны 06 дугаар сарын 30-ны өдрийг хүртэл хугацаанд дагаж мөрдөнө.” гэсэн саналыг дэмжье гэсэн санал хураалт явуулъя. 

Зөвшөөрсөн: 

44

Татгалзсан:

7

Бүгд: 


51

86.3 хувийн саналаар дэмжигдлээ. 
Гаалийн албан татвараас чөлөөлөх тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв. 


Уг асуудлыг 17 цаг 26 минутад хэлэлцэж дуусав. 
 

Гурав. Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2017.11.17-ны өдөр өргөн мэдүүлсэн, анхны хэлэлцүүлэг/ 
 
Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун, мөн яамны Мал аж ахуйн бодлогын хэрэгжилтийг зохицуулах газрын дарга Л.Чой-Иш, Сангийн яамны Төсвийн орлогын хэлтсийн мэргэжилтэн Б.Анар нар оролцов. 
 
Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны зөвлөх Б.Гандулам, референт С.Дунжидмаа нар байлцав. 

Төслийг анхны хэлэлцүүлэгт бэлтгэсэн талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Д.Оюунхорол танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Я.Санжмятавын тавьсан асуултад Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг зохицуулах газрын дарга Л.Чой-Иш хариулж, тайлбар хийв. 

Хуулийн төслийн талаар Байнгын хорооноос гаргасан зарчмын зөрүүтэй саналын томьёоллоор санал хураалт явуулав.
М.Энхболд: - Улсын Их Хурлын гишүүн Б.Чойжилсүрэнгийн гаргасан, 
1. Төслийн 1 дүгээр зүйлийн “улаан буудайг” гэсний дараа “импортлоход” гэж нэмэх саналыг дэмжье гэсэн санал хураалт явуулъя. 

Зөвшөөрсөн: 

44

Татгалзсан:

7

Бүгд: 


51

86.3 хувийн саналаар дэмжигдлээ. 
2. Төслийн 3 дугаар зүйлийг доор дурдсанаар өөрчлөн найруулах:
 
“3 дугаар  зүйл. Энэ хуулийг 2017 оны 12 дугаар сарын 04-ний өдрөөс эхлэн 2018 оны 06 дугаар сарын 30-ны өдрийг хүртэл хугацаанд дагаж мөрдөнө.”  

Зөвшөөрсөн: 

45

Татгалзсан:

5

Бүгд: 


50

90.0 хувийн саналаар дэмжигдлээ. 
Нэмэгдсэн өртгийн албан татвараас чөлөөлөх тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.

Улсын Их Хурлын дарга М.Энхболд “Төрөөс мөнгөний бодлогын талаар 2018 онд баримтлах үндсэн чиглэл батлах тухай” Улсын Их Хурлын тогтоол, Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай, Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухай, Эрүүл мэндийн даатгалын сангийн 2018 оны төсвийн тухай, Монгол Улсын 2018 оны төсвийн тухай, Нийгмийн даатгалын сангийн 2018 оны төсвийн тухайн, Эрүүл мэндийн даатгалын сангийн 2018 оны төсвийн тухай хуулиудыг дагаж хамт өргөн мэдүүлсэн Газрын тухай хуульд нэмэлт, өөрчлөлт оруулах тухай, Хүүхэд харах үйлчилгээний тухай хуульд нэмэлт, өөрчлөлт оруулах тухай, Малчин, хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Эрүүл мэндийн даатгалын тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай, Төсвийн тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд өөрчлөлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд өөрчлөлт оруулах тухай, Татварын ерөнхий хуульд нэмэлт, өөрчлөлт оруулах тухай, Татварын ерөнхий хуульд нэмэлт, өөрчлөлт оруулах тухай хуулийг дагаж мөрдөх журмын тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулиуд болон “Тогтоолын хавсралтад нэмэлт, өөрчлөлт оруулах тухай”, “Монгол Улсын 2018 оны төсвийн тухай хууль баталсантай холбогдуулан авах арга хэмжээний тухай” Улсын Их Хурлын тогтоолуудын эцсийн найруулгыг уншиж танилцуулав. 
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд эцсийн найруулгыг сонслоо /17:36 цагт/.

Бусад. Улсын Их Хурлын гишүүн Ж.Батзандангийн урилгаар Сүхбаатар аймгийн ЕБС-ийг 1992 онд төгссөн төгсөгчдийн төлөөлөл Улсын Их Хурлын чуулганы үйл ажиллагаа, Төрийн ордонтой танилцав. 
 


Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.
 

Хуралдаан 2 цаг 30 минут үргэлжилж, ирвэл зохих 76 гишүүнээс 54 гишүүн ирж, 71.5 хувийн ирцтэйгээр 17 цаг 37 минутад өндөрлөв.
 

 
Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА





Ц.ЦОЛМОН
 

 
Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ







Ц.АЛТАН-ОД
МОНГОЛ УЛСЫН ИХ ХУРЛЫН
2017 ОНЫ НАМРЫН ЭЭЛЖИТ ЧУУЛГАНЫ
11 ДҮГЭЭР САРЫН 24-НИЙ ӨДӨР /БААСАН ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 
Хуралдаан 15 цаг 08 минутад эхлэв.
 

М.Энхболд: - Улсын Их Хурлын гишүүдийн энэ өдрийн амгаланг айлтгая. Гишүүдийн ирц 57.9 хувьд хүрсэн байна. 2017 оны намрын ээлжит чуулганы 11 дүгээр сарын 24-ний өдрийн нэгдсэн хуралдааныхаа ажиллагаа эхэлье. /алх цохив/
 

Хэлэлцэх асуудал танилцуулахын өмнө 11 дүгээр сарын 25-ны өдөр Улсын Их Хурлын гишүүн, Төрийн байгуулалтын байнгын хорооны дарга Данзангийн Лүндээжанцангийн төрсөн өдөр тохиож байгаа юм байна. Д.Лүндээжанцан даргадаа Улсын Их Хурлын нийт гишүүдийн нэрийн өмнөөс төрсөн өдрийн баярын мэндийг дэвшүүлж, эрүүл энх, аз жаргал, сайн сайхан бүхнийг хүсэн ерөөе. /алга ташив/
 

Хэлэлцэх асуудал, Улсын Их Хурлын гишүүн Б.Баттөмөр, Ё.Баатарбилэг, Ж.Батзандан нараас Шинжлэх ухааны академийн төсөв, хөрөнгө оруулалт, төрийн захиалгат судалгаа, шинжилгээний ажилд зориулсан хөрөнгийн хэмжээ, шинжлэх ухаан, технологийн салбарт сүүлийн 5 жилд улсын төсвөөс зарцуулсан хөрөнгийн хэмжээ, үр дүн, өгөөж, цаашид шинжлэх ухааны салбарт төрөөс баримтлах бодлогын талаар Монгол Улсын Ерөнхий сайдад асуулга тавьсан. 
 

Энэ асуулгын хариуг одоо 15.00 цагаас Засгийн газрын цагаар ингээд сонсъё гэж байгаа. Засгийн газрын цаг дууссаны дараа хоёрдугаарт Гаалийн албан татвараас чөлөөлөх тухай хуулийн төслийн анхны хэлэлцүүлэг. Нэмэгдсэн өртгийн албан татвараас чөлөөлөх тухай хуулийн төслийн анхны хэлэлцүүлэг. Ийм хоёр асуудлыг хэлэлцье гэж төлөвлөсөн байгаа. 
 

Хэлэлцэх асуудалтай холбогдуулж гишүүдэд санал байна уу? Алга байна. Энэ чинь ажлын хэсэг орж ирэх юм уу? Академиас нь улсууд ирэх юм уу, үгүй юу? 
 
Нэг. Улсын Их Хурлын гишүүн Б.Баттөмөр, Ё.Баатарбилэг, Ж.Батзандан нараас Монгол Улсын Ерөнхий сайдад хандан “Шинжлэх ухааны академийн төсөв, хөрөнгө оруулалт, төрийн захиалгат судалгаа, шинжилгээний ажилд зарцуулсан хөрөнгийн хэмжээ, шинжлэх ухаан, технологийн салбарт сүүлийн 5 жилд улсын төсвөөс зарцуулсан хөрөнгийн хэмжээ, үр дүн, өгөөж, цаашид шинжлэх ухааны салбарт төрөөс баримтлах бодлогын талаар” тавьсан асуулгын хариуг сонсох
 

Улсын Их Хурлын гишүүн Б.Баттөмөр, Ё.Баатарбилэг, Ж.Батзандан нараас Шинжлэх ухааны академийн төсөв, хөрөнгө оруулалт, төрийн захиалгат судалгаа, шинжилгээний ажилд зориулсан хөрөнгийн хэмжээ, шинжлэх ухаан, технологийн салбарт сүүлийн 5 жилд улсын төсвөөс зарцуулсан хөрөнгийн хэмжээ, үр дүн, өгөөж, цаашид шинжлэх ухааны салбарт төрөөс баримтлах бодлогын талаар Монгол Улсын Ерөнхий сайдад тавьсан асуулгын хариуг Боловсрол, соёл, шинжлэх ухаан, спортын сайд Ц.Цогзолмаа танилцуулна. Ц.Цогзолмаа сайд таныг индэрт урьж байна. 
 

Ц.Цогзолмаа: - Их Хурлын дарга, гишүүд ээ, 
 

Улсын Их Хурлын гишүүн Ё.Баатарбилэг, Б.Баттөмөр, Ж.Батзандан нараас Монгол Улсын Ерөнхий сайд У.Хүрэлсүхэд хандаж Шинжлэх ухааны академийн үйл ажиллагаа, санхүүжилт, хөрөнгө оруулалт, төрийн байгууллага, яам, агентлагийн захиалгат болон гадаадтай хамтарсан төсөл, түүнд хэрэгжүүлж байгаа хөрөнгө, шинжлэх ухаан, технологийн салбарын сүүлийн 5 жилийн санхүүжилтийн байдал, төрөөс баримтлах бодлогын талаархи асуулга тавьсан байна. 
 

Монгол Улсын Засгийн газар, төрөөс шинжлэх ухаан, технологийн талаар баримтлах бодлогын баримт бичгийг 2017 оны 9 дүгээр сард баталж, шинжлэх ухаан, технологийг ойрын 9 жилд эрчимтэй хөгжүүлэх зорилго, зорилт, хэрэгжүүлэх арга замыг тодорхойлон шинжлэх ухаан, технологийн салбарын төсвийн санхүүжилтийг 2025 он гэхэд ДНБ-ний 2.5 хувьд хүргэх зорилтыг дэвшүүлэн ажиллаж байна. 
 

Энэ цаг үед Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны нэр бүхий гишүүд энэхүү асуулгыг тавьсан нь Монгол Улсын төр, засгаас шинжлэх ухаан, технологи, инновацийн салбарт анхаарлаа хандуулж байгаагийн нэгэн илрэл гэж ойлгож асуулга бүрт дараахь товч тайлбар бэлтгэн хүргүүлж байна. 
 

Нэг. Шинжлэх ухааны академийн үйл ажиллагааны зардлыг урсгал зардал, эрдэм шинжилгээ, судалгаа, төсөл хөтөлбөрт зарцуулсан төсөв, хөрөнгө оруулалтын зардлын талаар. 
 

Монгол Улсын Шинжлэх ухааны академи харьяандаа Засгийн газрын тогтоолоор байгуулагдсан 10 эрдэм шинжилгээний хүрээлэнтэй үйл ажиллагаа явуулж байна. 
 

Шинжлэх ухааны академи улсын төсвөөс 2013 онд 12.7 тэрбум, 2014 онд 12.7 тэрбум, 2015 онд 11.6 тэрбум, 2016 онд 14.8 тэрбум, 2017 онд 15.1 тэрбум төгрөгийн санхүүжилт тус тус авсан байна. 

 

Эрдэм шинжилгээний ажил, лабораторийн баазыг бэхжүүлэхэд төсвийн бус эх үүсвэрээс 2015 онд 1.3 тэрбум төгрөг, 2016 онд 1.8 тэрбум төгрөг, 2017 оны есдүгээр сарын байдлаар 1.2 тэрбум төгрөгийн нэмэлт орлогыг олж үйл ажиллагаандаа зарцуулсан байна. 

 

Нийт зардлын 80 гаруй хувийг ажиллагсдын цалин, НДШ-д, 3-аас 4 хувийг тогтмол зардалд, 1-ээс 3 хувийг томилолт, зочдын зардалд, 9-өөс 10 хувийг эрдэм шинжилгээний зардалд, 3-аас 12 хувийг бусад үйл ажиллагааны зардалд зарцуулж ирсэн.
Энэхүү санхүүжилтээр Шинжлэх ухааны Академийн харьяа хүрээлэнгүүд 2016 онд суурь судалгааны 75, шинжлэх ухаан технологийн 10, инновацийн 6, цөм технологийн 1, гадаадтай хамтарсан 55 төсөл хэрэгжүүлж, нийтдээ 1995 шинжлэх ухааны бүтээл хэвлүүлэн гаргасан бол 2017 оны эхний хагас жилийн байдлаар суурь судалгааны 79, шинжлэх ухаан, технологийн 11, инновацийн 9, цөм технологийн 1, гадаадтай хамтарсан  23 төсөл, грант төсөл 19, гэрээт 10 ажлыг хэрэгжүүлэн ажиллаж байна. 
 

Шинжлэх ухааны академийн харьяа эрдэм шинжилгээний хүрээлэнгүүдэд лабораторийн багаж, тоног төхөөрөмж худалдан авахад улсын төсвөөс 2012 онд 211.0 сая төгрөг, 2013 онд 275.4 сая төгрөг, 2014 онд 360.0 сая төгрөг, 2017 онд 150.0 сая төгрөгийг тус тус зарцуулж ирсэн байна. 

 

Шинжлэх ухааны Академийн хүрээлэнгүүдэд 2009-2017 оны хооронд нийтдээ 2.7 орчим тэрбум төгрөгийн их засварын хөрөнгө оруулалт хийгдсэн байна. 

 

Хоёрдугаар асуулга нь, Төрийн байгууллага, яам, агентлагуудын захиалгаар хийгдсэн болон хийгдэж байгаа судалгаа, шинжилгээний ажлын талаархи дэлгэрэнгүй мэдээлэл. Үүнээс олон улсын байгууллагууд, гадаад орнуудын дагнасан болон хамтарсан санхүүжилтээр хийгдсэн судалгаа, шинжилгээний ажлын талаархи дэлгэрэнгүй мэдээллийг өгөхийг хүссэн. 
 


Шинжлэх ухаан, технологийн салбарт судалгаа, боловсруулалтын ажлыг шинжлэх ухаан, технологийн төсөл хэрэгжүүлэх замаар шийдвэрлэдэг журамд шилжээд багагүй хугацаа өнгөрч байна. 

 


Шинжлэх ухаан, технологийн төсөл хэрэгжүүлэх үйл ажиллагааг Засгийн газрын 2014 оны 301 дүгээр журмын хавсралтаар баталсан “Шинжлэн ухаан, технологийн төсөл хэрэгжүүлэх журам”-аар өнөөдрийн байдлаар үйл ажиллагааг нь зохицуулаад явуулж байна. 

 


Өнөөдрийн байдлаар улсын хэмжээнд 499 шинжлэх ухаан, технологийн төслүүд хэрэгжиж байна. Үүнээс, суурь судалгааны 181, улсын захиалгат 94, цөм технологийн 4, гадаадтай хамтарсан 77, инновацийн 79, докторын дараах 21, Шинжлэх ухааны Академийн грант 43 төслийг хэрэгжүүлж байна. 
 

Суурь судалгааны инновацийн болон гадаадтай хамтарсан төслийг Боловсрол, соёл, шинжлэх ухаан, спортын яам, харин захиалгат болон цөм технологийн төслийг бусад яамд захиалан хэрэгжүүлж байна. 

 

Өнөөдрийн байдлаар яамдын захиалгаар 97 төсөл хэрэгжиж байна. 2017 оны улсын захиалгат 41 төслийг эхлүүлж 540 орчим сая төгрөгийн хөрөнгө оруулалт, санхүүжилтийн зарцуулалтыг хийгээд байна. 

 

Улсын захиалгат төслийг хэрэгжүүлэхээр дунджаар 200, суурь судалгааны төслийг хэрэгжүүлэх 300 гаруй төслийн саналыг жил бүр бидэнд ирүүлдэг. Эдгээрээс сонгон шалгаруулах замаар дунджаар 100 орчим төслийг хэрэгжүүлж жилд нэг төсөлд 4-өөс 20 сая төгрөгийн санхүүжилтийг олгож байна. 
 

2009 оноос эхлэн инновацийн буюу технологийн туршилт зүгшрүүлэлтийн төслийг эхлүүлсэн бөгөөд 100 гаруй инновацийн төсөл өнөөдрийн байдлаар хэрэгжиж байна. Үүнээс 32 гарааны компани үүсгэн байгуулагдаж инноваци, өндөр технологийн чиглэлээр үйл ажиллагаа явуулж байгааг бид бас чамгүй ахиц гарсан гэж үзэж байгаа юм. 

 

Засгийн газрын 2015 оны 368 дугаар тогтоолоор батлагдсан Монгол Улсын шинжлэх ухаан, технологийг хөгжүүлэх тэргүүлэх чиглэл, цөм технологийн жагсаалтын хүрээнд цөм технологийн төслийг хэрэгжүүлж энэ жагсаалтаар Монгол Улсын нийгэм, эдийн засагт нэн тэргүүнд шаардлагатай 18 технологийн бааз суурийг бий болгон хөгжүүлэх зорилт дэвшүүлсэн бөгөөд технологийн чиглэл тус бүрийн хүрээнд доод тал нь 2 технологи боловсруулна гэж үзвэл 36 томоохон хэмжээний төслийг хэрэгжүүлэх шаардлагатай байгаа гэсэн судалгаа бид гаргаад байна. 
 

Өнгөрсөн хугацаанд уламжлалт анагаахын эм, бэлдмэл үйлдвэрлэх, элэгний хорт хавдар болон зүрхний шигдээсийг эмчлэх арга технологийг боловсруулах, таримал ургамал, ойн бэлчээрийн хортонтой тэмцэх зэрэг цөм технологийн төслүүд амжилттай хэрэгжиж тодорхой үр дүнд хүрсний энд бас тэмдэглэн хэлэх нь зүйтэй. 

 

Гурав дахь асуулгын хүрээнд. Шинжлэх ухаан, технологийн салбарт сүүлийн 5 жилд 2012-2017 онуудад улсын төсвөөс зарцуулсан хөрөнгийн хэмжээ жил бүрийн дүнгээр, түүний дотоодын нийт бүтээгдэхүүнд эзлэх хувь, үр дүн, өгөөж, цаашид шинжлэх ухааны салбарт төрөөс баримтлах бодлогын талаар тодруулах санал асуулга байсан. 
 
Шинжлэх ухааны салбарт улсын төсвөөс зарцуулж байгаа хөрөнгийн дотоодын нийт бүтээгдэхүүнд эзлэх хувь хэмжээ сүүлийн жилүүдэд буурах хандлагатай байгаа нь харамсалтай байгаа юм. 
 
2017 оны улсын төсвөөс шинжлэх ухаан, технологийн салбарт 32.8 тэрбум төгрөг төсөвлөн зарцуулж байгаа нь дотоодын нийт бүтээгдэхүүний 0.12 хувьтай тэнцэж байгаа юм. 
 
Эрдэм шинжилгээний байгууллагуудад лабораторийн багаж, тоног төхөөрөмжийн хөрөнгө оруулалтад 2012 онд 800 сая, 2013 онд 1.9 тэрбум, 2014 онд 1 тэрбум 900 сая, 2015, 2016 онд харамсалтай нь хөрөнгө оруулалт тусгагдаагүй. Харин 2017 онд 1 тэрбум төгрөгийн хөрөнгө оруулалтыг тусгаад зарцуулж ажиллаж байна. 
 
Өнөөдөр шинжлэх ухааны байгууллагуудын барилгын их засварт 2012 онд 500 сая, 2013 онд 500 сая, 2014 онд 1 тэрбум 900 сая, 2015 он, 2016 онуудад хөрөнгө оруулалт мөн тусгагдаагүй. 2017 онд 870 сая төгрөгийн төсөв төсөвлөгдөн өнөөдрийн байдлаар зарцуулагдаж байна. 
 
Шинээр улсын төсвийн хөрөнгө оруулалтаар Хими, химийн технологийн хүрээлэнгийн “Биологийн идэвхт хүнсний бэлдмэлийн туршилт, үйлдвэрлэлийн цех”, Физик, технологийн хүрээлэнгийн “Шинжлэх ухааны судалгааны лаборатори”, Мал, эмнэлгийн хүрээлэнгийн барилгыг барьж 2017 онд ашиглалтад оруулахаар бид ажиллаж байна. 
 
Эдгээр лабораториудыг зориулалтын бага, тоног төхөөрөмжөөр тоноглоход 12 тэрбум төгрөг шаардлагатай байгаа гэсэн судалгааг бид гаргасан. 2018 оны улсын төсөвт харамсалтай нь энэ зардлаас нэг ч төгрөг тусгагдаагүй байгаа. 
 
Судалгаа, боловсруулалтын ажлын гүйцэтгэлээс жилд дунджаар дараахь үр дүнг захиалагч, хэрэглэгч нарт бид хүлээлгэн өгч байгаа. 
 
2016 онд судалгаа боловсруулалтын ажлын үр дүнд 6322 ном, эрдэм шинжилгээний өгүүлэл, 674 технологи, биет бүтээгдэхүүнийг захиалагчдадаа хүлээлгэн өгсөн. Шинэ бүтээлийн патент 32, ашигтай загварын үйлчилгээ 25-ыг улсын бүртгэлд бүртгүүлэн ажиллаж байна.  
 
Сүүлийн 10 жилд Монголын эрдэмтдийн гадаадад хэвлүүлж байгаа бүтээлийн тоо 3.8 дахин өссөн төдийгүй жилийн дундаж өсөлт нь 15 хувь болсон. Манай эрдэмтдийн бүтээлээс 33 мянга гаруй удаа ишлэл хийгдээд өнөөдөр олон нийтийн хүртээл болсон байна. 
 
Салбарын өмнө тулгамдаж байгаа гол асуудал бол яалт ч байхгүй санхүү, хөрөнгө мөнгөний эх үүсвэр, хөрөнгө оруулалтын асуудал юм. 
 
Төрөөс шинжлэх ухаан, технологийн талаар баримтлах бодлогыг Засгийн газрын 2017 оны 9 дүгээр сарын 22-ны хуралдаанаар хэлэлцүүлэн батлуулж Засгийн газрын 2017 оны 295 дугаар тогтоолоор баталгаажуулаад байгаа. 
 
Бодлогод бид дараахь зорилтуудыг дэвшүүлээд хэрэгжүүлэхээр ажиллаж байна. 
 
Шинжлэх ухаан, технологийн салбарын бүтэц, зохион байгуулалт, менежментийг боловсронгуй болгосноор олон улсын жишигт нийцсэн өрсөлдөх чадвартай салбар болон хөгжих боломж бүрдэнэ гэж бид харж байгаа. Салбарын бүтцийг салбар дундын хамтын ажиллагааг дэмжсэн байх, хөрөнгө хүчийг төвлөрүүлэх чиглэлээр шинэчлэн зохион байгуулах, зорилтот судалгааны чиглэлүүдийг тодорхойлж судалгааны ажлуудыг бид зохих түвшинд гүйцэтгэхээр төлөвлөж байна. 
 
Судалгаа боловсруулалтын ажлыг олон улсын жишигт нийцүүлэн хөгжүүлж нийгэм, эдийн засагт үзүүлэх үр нөлөө, өрсөлдөх чадварыг дээшлүүлэх, санхүүгийн механизмыг сайжруулах, олон эх үүсвэртэй болгох, төсвийн санхүүжилт, хөрөнгө оруулалтыг улс эх орны эдийн засаг, нийгмийн зорилттой уялдуулан төлөвлөж нэмэгдүүлж байх зорилтуудыг цаашид анхаарах шаардлагатай байгаа юм. 
 
Эрдэм шинжилгээний байгууллагуудын санхүүгийн бие даасан байдлыг хангах, үндсэн үйл ажиллагааныхаа хүрээнд нэмэлт орлого олох, санхүүгээ захиран зарцуулах санхүүгийн эрх чөлөөг өргөтгөх бодлогыг эрх зүйн хувьд нээж өгөх шаардлагатай байгаа юм. 
 
Салбарын хүний нөөцийн чадавхыг дээшлүүлэх, эрдэм шинжилгээний ажилтны тоог 3 дахин нэмэгдүүлэх, тэдний ажиллаж байгаа орчныг таатай нөхцөл бүрдүүлэх талаар бид цаашдаа анхаарч ажиллах болно. 
 
Шинжлэх ухаан, технологийн парк, хотхон, дэд бүтцийг байгуулах, технологийн бирж, мэдээллийн нэгдсэн сан, лабораторийн орчинг өнөөгийн шаардлага, салбарын хэтийн төлөв, олон улсын чиг хандлагад нийцүүлэн байгуулахаар бид сайжруулахаар анхаарал тавин судалж ажиллаж байна. 
 
Стратегийн түнш, гадаад хамтын ажиллагааны чиглэлүүдийг тодорхойлж хөтөлбөр боловсруулан хэрэгжүүлснээр шинжлэх ухааны салбарын гадаад хамтын ажиллагаа тогтвортой нэмэгдэх ёстой юм. Энэхүү бодлогын баримт бичгийг хэрэгжүүлэх зорилгоор шинжлэх ухаан, технологи, инновацийн салбарт Засгийн газраас зарцуулах хөрөнгийг Монгол Улсын хөгжлийн бодлогын баримт бичгүүд болон манай Засгийн газрын мөрийн хөтөлбөрийг хэрэгжүүлэх арга хэмжээний төлөвлөгөөнд тусгагдсан хэмжээнд хүргэж нэмэгдүүлэх замаар энэ салбарын улс орны эдийн засагт оруулах үр өгөөжийг нэмэгдүүлэх шаардлагатай байгааг Монгол Улсын Их Хурал, Засгийн газар анхааралдаа авч ажиллахыг Та бүхнээс хүсэж байна. 
 
Анхаарал тавьсан явдалд баярлалаа. 
 
М.Энхболд: - Ц.Цогзолмаа сайдад баярлалаа. Мэдээлэлтэй холбогдуулж асуулт тавих гишүүд байна уу? А.Ундраа гишүүнээр тасаллаа. Д.Лүндээжанцан гишүүн асуултаа тавья. 
 
Д.Лүндээжанцан: - Энэ хуучин тогтолцооны үед бас ч гайгүй зүйлүүд байсан. Тэр дотроо Шинжлэх ухааны академи бол маш хүчирхэг, шинжлэх ухааны потенциал төвлөрсөн ийм манай шинжлэх ухааны том төв байсан. Одоо ч байгаа. 
 
Гэхдээ өрнөдийн орнуудад бол их сургуулиудаа дагаж явдаг гээд тэгээд энэ их сургууль, яам, салбарын яамдын дэргэдэх үйлдвэрлэлийн институт, шинжлэх ухааны судалгааны байгууллагууд, Шинжлэх ухааны академи суурь болон хавсарга судалгаа. Энэ гурвын уялдаа холбооны зохилдлогоо бол одоо бас л эв гаваа олж төлөвшиж чадахгүй байгаа юм. 
 
Өнөөдөр өрнөдийн жишгээр явна. Академи хэрэггүй гэдэг ийм үзэл бодол бол одоо, үзэл баримтлал бол нэлээн давамгайлж ирсэн. Гэлээ гэхдээ Монголын үе үеийн эрдэмтдийн бүтээсэн энэ оюуны их чадавх, хуримтлуулсан чадавхыг үрэн таран хийх эрх бол одоо бидэнд байхгүй гэж ингэж боддог. 
 
Харин тэнд одоо зөв менежмент, хүний нөөц буюу боловсон хүчний зөв бодлого, тэр эрдэм судлаачдыг бэлтгэх тогтолцоо, энэ бүх зүйл бол одоо шаардлага хэрэгцээ байсаар байна. Гадаадын орнуудын эрдэм шинжилгээний том судалгааны нийгэмлэгүүдийн тусламжийг бол бид их авсан. Оросын Шинжлэх ухааны академи, Германы Техникийн хамтын ажиллагааны нийгэмлэг гэх мэтчилэнгээр Макс Планкийн нийгэмлэг /Max Planck Society/  гэсэн үг шүү дээ. 
 
Энэ нийгэмлэгүүд бол одоо манай. Гэх мэтчилэнгээр. Япон мөн байгууллагууд. Монголын одоо нарийн мэргэжлийн салбарын олон эрдэмтэн, залуу эрдэмтдийг бэлтгэж өгсөн. 
 
Одоо өнөөдөр гадаадын том том сургуулиудад одоо нарийн мэргэжил эзэмшсэн хүмүүс, өндөр мэргэжлийн хүмүүс ажиллаж, тэндээ ажиллаж амьдарч. Энэ хүмүүс Монголдоо ирээд шинжлэх ухааны академи, хүрээлэнгүүдэд ажиллах боломж нөхцөл нь одоо ямархуу байна вэ? Хариулт нь бол одоо цалин мөнгө муутай, лаборатори байхгүй, гарсан үр дүнг нь үйлдвэрлэлд нэвтрүүлэх арга байхгүй гээд л. Би бол одоо ийм хариултыг бол олон жил сонсож байгаа юм. 
 
Тэгэхээр энд одоо бас одоо Монголдоо…/минут дуусав/
 
М.Энхболд: - 1 минут байхгүй байхгүй. 3 минут асуух юм байна. Ерөөсөө л нэг удаадаа л. 
 
Би ажлын хэсгийг танилцуулчихъя. Хариултад сайд хариулж болно. Бас ажлын хэсэг нэмж хариулж болно. Боловсрол, соёл, шинжлэх ухаан, спортын Ц.Цогзолмаа, Боловсрол, соёл, шинжлэх ухаан спортын дэд сайд Ё.Отгонбаяр, Батлан хамгаалахын дэд сайд Т.Дуламдорж, Эрүүл мэндийн дэд сайд Л.Бямбасүрэн, Эрчим хүчний дэд сайд Т.Гантулга, Боловсрол, соёл, шинжлэх ухаан, спортын яамны Төрийн захиргаа, удирдлагын газрын дарга Д.Одгэрэл, Байгаль орчин, аялал жуулчлалын яамны Хөрөнгө оруулалт, үйлдвэрлэлийн хэлтсийн дарга Ц.Уранчимэг, Шинжлэх ухааны Академийн эрдэмтэн нарийн бичгийн дарга Б.Авид, Шинжлэх ухаан, технологийн үндэсний зөвлөлийн нарийн бичгийн дарга Б.Лхагвадорж, Хууль зүй, дотоод хэргийн дэд сайд Б.Энхбаяр нарын ажлын хэсэг хүрэлцэж ирсэн байна. 
 
Ц.Цогзолмаа сайд хариулах уу? Д.Лүндээжанцан гишүүний асуултад. Ц.Цогзолмаа сайдын микрофоныг өгье. 
 
Ц.Цогзолмаа: - Д.Лүндээжанцан гишүүний асуултад хариулъя. Үнэхээр одоо Боловсролын яамны буюу одоо Монголын төр засгийн зайлшгүй одоо анхаарлаа хандуулах шаардлагатай байгаа салбар бол шинжлэх ухааны салбараа. 
 
Шинжлэх ухааны салбар маань ер нь одоо сэтгэлээ өгч, одоо үндсэндээ өөрсдийнхөө судалж байгаа шинжлэх ухаандаа өөрсдийнхөө зүрх сэтгэлээ зориулсан судлаачид эрдэмтдийнхээ нуруун дээр бол өнөөдөр яг үнэнийг хэлэхэд явж байгаа. Төрийн бодлогоор бол бид үнэхээр эдгээр судлаачдаа тэр дэлхийн шинжлэх ухааны хөгжлийн одоо чиг хандлагатай хөл нийлүүлэхэд нь энэ шинжлэх ухааны дэвшлийг одоо Монголынхоо шинжлэх ухааны салбарт оруулж ирэхэд нь яалт ч байхгүй Монголын төрөөс нэгдсэн бодлого, зохицуулалт бол шаардлагатай байгаа. Бид бол үүнийг ойлгож байгаа. 
 
Энэ удаагийн одоо бид бас үйл ажиллагаагаар Шинжлэх ухааныхаа академи, дэргэдэх хүрээлэнгүүдийнхээ академич нар, эрдэмтэн, судлаачдын оролцоотойгоор Боловсролын сайдын дэргэд “Шинжлэх ухаан, инновацийн стратегийн ажлын хэсэг”-ийг хажуудаа байгуулж ажиллуулахаар эрдэмтэн, судлаачдаасаа санал аваад хүмүүсээ судлаад явж байна. 
 
Ингээд бид нар ер нь одоо шинжлэх ухааныхаа бодлогыг үнэхээр ямар түвшинд цаашаа гаргаж ирэх юм бэ. Тэр одоо олон улсын түвшинд одоо бүтээлүүдээ гаргаж чадахгүй байгаа, ядаж л олон улсын нэр хүндтэй сэтгүүл дээр бүтээлүүдээ хэвлүүлж чадахгүй байгаа хүмүүст ямар дэмжлэг туслалцаа үзүүлэх юм бэ гэдэг дээр жишээ авахад олон талынх нь туслалцаа дэмжлэгийг яамны зүгээс бас удирдлага зохион байгуулалтаар хангаад хамтран ажиллах боломж бол байгаа гэж бодож байгаа. 
 
Хөрөнгө мөнгөгүй гэдгээр одоо шалтаглахаас илүүтэй дотоодын зохион байгуулалтаар шинжлэх ухааныхаа салбарын нэр хүндийг нийгэмдээ өсгөх, энэ салбарт ажиллаж байгаа хүмүүсийнхээ нийгмийнхээ асуудал, цалин хөлсийг үе шаттайгаар нэмэгдүүлэх, бусад одоо олон улсын төсөл, хөтөлбөрт хамрагдуулах байдлаар бид нар энэ салбартаа бас нэлээн ахиц гаргаж ажиллах ийм төлөвлөлтийг бас хийж байгаа. 
 
Бас ч гэж одоо сүүлийн жилүүдэд барилга байшин Шинжлэх ухааны академи маань одоо хөрөнгө оруулалтаар тавигдсан хөрөнгө нь одоо шийдэгдээгүй ч гэсэн бид олон улсын бусад байгууллагуудад хандсан байдлаар шинжлэх ухааныхаа академийг дэргэдэх хүрээлэнгүүдтэй нь хамт нэг хөгжлийн бодлогыг тэнд тодорхойлдог, салбар салбарын хөгжлийн бодлого дээр анхаарлаа хандуулдаг яг тэр институци хэлбэрээр нь ажиллуулах энэ загварын төлөө яамны зүгээс бол анхаарч ажиллана. Таны хэлснээр бид одоо үнэхээр хуримтлуулсан хөрөнгө, туршлагыг бол хадгалж авч одоо цаашаа явах ёстой. Үрэн таран хийх ёсгүй. Энэ академиудынхаа чадавхыг нэмэгдүүлэх тал дээр яамны зүгээс одоо анхаарч ажиллана гэсэн ийм зүйлийг бодлогын түвшинд хэлмээр байна. Нэмэлт мэдээлэл байвал ажлын хэсгээс маань нэмж хэлэх байх. 
 
М.Энхболд: - Д.Дамба-Очир гишүүн асуултаа тавья. 
 
Д.Дамба-Очир: - Баярлалаа. Би нэг хоёр зүйл асуух гэсэн юм. Анагаахын дээд сургуулийн дэргэд лаборатори гэж байгаа юу? Байдаг юм уу? Одоо энэ том том оношилгоонуудыг, энэ хавдрын асуудлууд, хорт хавдрын асуудлууд дээр судалгаа хийж байгаа зүйлүүд байна уу? 
 
Японы их сургуулийн дэргэд асар том лабораторитой байдаг юм билээ. Ийм зүйлүүд нь хэр зэрэг хийгддэг юм болдоо Монголд гэж. Хөрөнгө мөнгө гээд л ярих байх л даа. Энэ бүх юм бол хэр хийгдэж байна вэ гэж. Энэ бол яг ингээд гарч ирж байгаа бодитой эрхтнүүд дээр нь бодитой яг гарч ирж байгаа, хагалгаа хийж байгаа зүйлүүд дээр нь бол судалгаа, шинжилгээ хийдэг. Тэрийг нь аваад одоо лабораторидоо судалдаг, дүгнэлтүүдийг гаргадаг. Ингээд цааш цаашдынхаа ажилд хэрэглээд явдаг тийм л зүйлүүд байдаг юм билээ. 
 
Хоёрдугаарт, би паркийн асуудлаар нэг асуух гэсэн юм. Сүүлийн үед Монголын олон компаниуд үүсэн бий болох, ялангуяа сүүлийн үеийн шинэ технологиудыг нэвтрүүлэх Монголд. Тэр чиглэлээр инновацийн чиглэлээр ч байдаг гэсэн ер нь чиглэл чиглэлүүдээр одоо үйл ажиллагаа явуулах үүднээс төрөөс тэд нарыг дэмжих тийм парк гэж байх ёстой гэж би ойлгож байгаа. 
 
Тэр жишээлбэл Турк энэ тэр бол ихээхэн хэмжээний орон байрууд бий болгож өгдөг. Компаниудаа дэмждэг. Тэр чиглэлээр хөл дээр нь болгож өгдөг. Тэгээд тэр хамгийн сүүлийн үеийн технологиудыг нь сүүлийн үеийн залуучууд, сүүлийн үеийн хүмүүсийг нь дэмжиж бөгөөд үйлдвэрлэлийн хэмжээнд болгож өгөөд гаргадаг тийм зүйлүүд байдаг юм билээ. Одоо инкубатор парк ч гэдэг юм уу. Ийм зүйлүүдийг ер нь төрөөс бодлого болгож хийх гэж байгаа зүйлүүд байна уу? 
 
Ер нь зүгээр Шинжлэх ухааны академи гэхээр нэг хэдэн академичид, настай хүмүүс гээд л нэг тиймэрхүү ажлууд энэ тэр нь төрөөс нэг хэдэн төгрөг авдаг. Хэр зэрэг үр дүнтэй байдаг юм болов уу гэсэн ийм бодол дандаа л надад байж байдаг. 
 
Тэгэхээр энэ үр дүнгүүд нь хэр байдаг юм бол доо гээд. Монголд ердөөсөө энэ сав суулга энэ тэр бол олдох байх аа. Байгаа байх аа. Үүнийг зохион байгуулалтад оруулаад сүүлийн үеийн технологиудыг нь дэмжиж өгөөд ингээд төрөл төрлийнх нь үйлдвэрлэлүүд дээр. Олон төрлийн үйлдвэрүүд байж байгаа. Олон төрлийн салбарууд дээр бол хамгийн сүүлийн үеийн технологиудыг бол нэвтрүүлж чадах тийм залуучуудыг дэмжээд явах тийм паркийн асуудлыг ер нь яамнаасаа ч тэр, Шинжлэх ухааны академиас тэр ерөөсөө яг зориулалтаар нь, яг тэнд тодорхой шийдвэр гаргаад явж байгаа юм байна уу гэж би асуух гэсэн юм. Баярлалаа. 
 
М.Энхболд: - Хэн хариулах вэ? Ажлын хэсэг хариулах уу? Сайд хариулах уу? 82 дугаар микрофон. Ажлын хэсэг хариулъя. 
 
Ё.Отгонбаяр: - Д.Дамба-Очир гишүүний асуултад хариулъя. Эрүүл мэндийн шинжлэх ухааны их сургуулийн дэргэд нэгдсэн лаборатори байгуулагдсан. Энэ лаборатори дотор бид энэ чиглэлийнхээ судалгаануудыг төвлөрүүлж хийдэг. Энэ дээр холбогдох судалгаанууд нь бол хийгдээд явж байгаа. 
 
Шинжлэх ухааны парк, одоо инкубатор гээд. Ер нь бол манай яамны бүтэц дотор бол энэ байгууллагууд нь бол байгуулагдсан. Тэгэхдээ яг парк байгуулах бодитой алхмууд бол хийгдэж амжаагүй байгаа. Гол нь паркийн газраа эцэслэн шийдэх, хаана байгуулахаа яг эцэслэн шийдэх ийм шаардлагатай. 
 
Хоёрдугаарт, бас энэ шинжлэх ухааны паркийн тухай хуулийн заалтуудыг нь бас бие даасан хууль болгож өгөхгүй бол хууль эрх зүйн орчин нь бас яг төдийлөн сайн тодорхой биш байгаагаас болоод бас энэ парк байгуулахад нэлээн хүндрэлтэй асуудлууд үүсээд байгаа. 
 
М.Энхболд: - Л.Энх-Амгалан гишүүн. 
 
Л.Энх-Амгалан: - Баярлалаа. Өнөөдөр бас энэ Ё.Баатарбилэг гишүүн, манай Б.Баттөмөр гишүүн хоёр их чухал асуултыг тавьсан байна л даа. Энэ Боловсролын сайдад. 
 
Тэгээд өнгөрсөн нэг жилийн хугацаанд бас энэ Байнгын хороон даргаар ажиллаж байхдаа Ё.Баатарбилэг гишүүн, Б.Баттөмөр гишүүн хоёр маань их санал санаачилга гаргаж энэ Төрөөс шинжлэх ухаан, технологийн талаар баримтлах бодлогын бичиг баримт дээр нэлээн сууж байгаад 9 сарын 22-нд Засгийн газраар ямар ч байсан энэ бодлогын бичиг баримт нь гарсан. 
 
Тэгээд бид нар өнөөдөр ингээд явж ирсэн нэг замаа л бид нар нэг эргэж хармаар санагдаад байгаа юм л даа. Өнөөдөр энэ Монгол Улсад байгаа шинжлэх ухаан, технологийн тогтолцоо нь бол яг цаг үедээ шаардаагүй ийм тогтолцоо. Дандаа нөгөө социализмын үеийн академийг тойрсон ийм тогтолцоотой болж ирсэн. Одоо бид нар энэ шинжлэх ухаан, инноваци гэж ярихаар мянга гаруй эрдэмтдийг, өнөөдрийн Шинжлэх ухааны академид ажиллаж байгаа мянга гаруй эрдэмтдийн асуудлаар харж болохгүй л дээ. Энэ ганцхан Ц.Цогзолмаа сайдын ч асуудал биш. Ерөөсөө энэ манай эдийн засагт манай экспортод гаргаж байгаа бүтээгдэхүүнүүд дээр хэр зэрэг инноваци шингэсэн юм. Монгол Улс цаашдаа ер нь өрсөлдөх чадвартай байх уу, байхгүй юу гэдэг чинь яг л энэ шинжлэх ухаан, технологийн талаар баримтлах бодлогоос би шууд хамааралтай байна л гэж бодоод байгаа. 
 
Нэгдүгээрт ер нь одоо байгаа энэ тогтолцоогоо бид нар эргэж харах ёстой. Одоо ингээд нэг төрөөс санхүүжүүлэх тухай л яриад байдаг байхгүй юу. Би бол үүнийг их буруу гэж бодож байгаа. Шинжлэх ухаан, технологийн инновацийн хамгийн том захиалагч бол би өнөөдөр Монгол Улсад үйл ажиллагаа хийж байгаа 70 мянган аж ахуйн нэгж л гэж ойлгож байгаа шүү дээ. Гаднынхан ярьдаг. Ар энд Ди[R&D] гэж. Тийм ээ. Research and Development гэж. Судалгаа, шинжилгээний зардал гэж. 
 
Тэгэхээр энэ чиглэл рүү төр, хувийн хэвшил хамтарсан энэ чиглэл рүүгээ их явах ёстой юм. Магадгүй концесс. Бид нарын нөгөө ярьдаг, барьдаг, ашигладаг, шилжүүлдэг. Тийм ээ. Энэ концесс. Тэгээд энэ инновацийг хөгжүүлж байгаа энэ Азийн орнууд, Англи одоо төрөөсөө бүр бодлогоор хөгжүүлж байгаа улс орнууд бол яг аль үе шатанд нь инноваци, технологийн аль үе шатанд нь төр оролцох ёстой юм. Аль үе шатанд нь хувийн хэвшил оролцох ёстой юм гэдэг дээр ингээд бүр үе шатаар нь заачихсан байгаа. Санхүүжилтийн хувьд ч гэсэн. Бойжуулах үе шат ч гэсэн. 
 
Тэгэхээр үүнийг бид нар нэг жаахан энэ Монголынхоо хөрс дээр нэвтрүүлэх ийм цаг хугацаа нь би болсон л гэж бодоод байгаа байхгүй юу. 
 
Би одоо зөвхөн ганцхан нэг жишээ дурдъя л даа. Ер нь цаашдаа бол Монгол Улс бид нар бусад улсуудтай ямар салбараар, тэр тусмаа энэ технологи, шинжлэх ухаан, инновацийн салбараар ямар салбараар өрсөлдөх чадвартай байх юм бэ гэвэл хөдөө аж ахуй дээр суурилсан био технологи бол би их ирээдүйтэй гэж ойлгож байгаа. Био технологи. Нэгдүгээрт нь. 
 
Хоёрдугаарт нь, эрдэнэсийн одоо энэ баялгийн маш их том боломж, баялаг дээр суурилсан одоо энэ шинжлэх ухаан, химийн технологи, химийн үйлдвэрлэлийн чиглэл рүү бид нар өрсөлдөх маш их том боломж байгаад байгаа. 
 
Хөдөө аж ахуйн салбарт гэхэд бид нар одоо энэ жилд гадаадаас худалдаж авч байгаа эмийн бэлдмэл, тарилга энэ тэр гэдэг чинь бараг хэдэн тэрбумаараа үнэлэгддэг ийм болчихоод байж байна шүү дээ. Гэтэл нөгөө нэг Биотехнологийн хүрээлэн гээд байдаг. Эд нар чинь бол маш их олон том бүтээгдэхүүн гаргасан мөртлөө эргээд нөгөө төр нь худалдан авалт хийдэггүй нэг.../минут дуусав/
 
М.Энхболд: - Хэн хариулах вэ? Ц.Цогзолмаа сайд. 
 
Ц.Цогзолмаа: - Л.Энх-Амгалан гишүүний асуулт гэхээсээ илүү саналтай бол үнэхээр санал нэг байна. Монгол Улс үнэхээр шинжлэх ухааныхаа салбарын бүтэц, тогтолцоогоо бүр одоо реформын шинж чанартай өөрчлөлт хийх зайлшгүй шаардлагатай байгаа юм. Ямар одоо концепцтой байх юм. Түүндээ ажиллах ямар боловсон хүчний нөөцөө бас бид нар одоо энэ эрдэмтдээсээ бас одоо зөв схемд оруулж хийх юм. Дээрээс нь энэ одоо эрдэмтэн судлаачдын залуу үе, залгамж халаа болоод оюутныхаа ширээнээс эхлүүлээд эрдэм шинжилгээний ажил хийгээд явж байгаа залуу эрдэмтэн судлаачдаа бас ямар дэмжлэг үзүүлэх юм бэ гээд ер нь одоо шинжлэх ухааныхаа хөгжлийн загвараа бид нар үнэхээр өөрчлөх шаардлагатай байна гэдэгтэй бол 100 хувь санал нийлж байна. 
 
Ер нь шинжлэх ухаан, технологи, инновацийн бодлогыг эрх зүйн хувьд тодорхой шинэчлэлүүд Монголын төрд хийгдээд явж байгаа. Одоо Инновацийн хууль удахгүй бас Улсын Их Хуралд өргөн баригдах түвшинд манай Их Хурлын гишүүд маань яамны мэргэжлийн хүмүүс маань, академийнхан маань оролцоод ажлын дэд хэсэгт нь ороод ажиллаж байгаа. 
 
Эрх зүйн шинэчлэл хийгдсэнээр Таны хэлж байгаа зөвхөн төсвөөс хараат биш бусад эх үүсвэрээр буюу шинжлэх ухааны бүтээлүүдээ одоо эдийн засагжуулах. Эргээд одоо нийгэмд бүтээгдэхүүн болоод түүгээрээ эдийн засгийн үр ашиг олох тэр шат руу одоо анхаарч ажиллах ийм алхмуудыг хийх тал дээр үнэхээр яам маань Шинжлэх ухааныхаа академитай хамтарч бид ажиллана гэсэн ийм зорилго, зорилтыг бас тавиад ажиллаж байгаа. 
 
М.Энхболд: - Ё.Баатарбилэг гишүүн асуулт тавина. 
 
Ё.Баатарбилэг: - Асуулгын агуулга. Уг нь бол Шинжлэх ухаан, технологийн тухай хуульд нэмэлт, өөрчлөлт оруулах тухай хууль, Шинжлэх ухааны академийн эрх зүйн байдлын тухай хуульд нэмэлт, өөрчлөлт оруулах тухай хоёр хуулийн төслийн ажлын хэсгийг ахлаад явж байгаа юм л даа. Тэгээд үүнтэй холбоотой тодорхой мэдээлэл юмнууд авъя. Ер нь энэ хуульд тусгачихаар санаа. Дээр нь бас хүндрэлтэй байгаа асуудлууд, тулгамдсан, шийдвэрлүүштэй асуудлууд юу байна вэ гэдэг тал дээр бас жаахан мэдээллүүд ирэх болов уу гэж бодсон юм. 
 
Засгийн газрын Хэрэг эрхлэх газрын дарга байна. Г.Занданшатар сайд. Энэ Шинжлэх ухааны академиас хүн байхгүй байх шиг байна. Тэгэхээр яах вэ зүгээр өмнө нь хоёр ч удаа Засгийн газрын Хэрэг эрхлэх газраас яг энэ ажлын хэсгийнхээ хүрээнд мэдээлэл авъя гэж бичиг явуулаад тэгээд нэг тийм уламжлалт нэг тийм автомат хариулагчид хариулж байгаа юм шиг л тийм мэдээллүүд ирдэг. Яг тэрийгээ ирүүлсэн байна лээ. 
 
2014 онд нэг Байнгын хорооны тогтоол гарсан юм. “Шинжлэх ухааны байгууллагуудыг бэхжүүлэх зарим арга хэмжээний тухай” гээд. Энэний хүрээнд ажил явж уу гэсэн чинь яваагүй байсан. Өнгөрсөн жил. 2015 онд Засгийн газрын нэг тогтоол гарсан байгаа. Хүрээлэнгүүдийг бужигнуулаад. 
 
Тэгэхээр энэ тал дээр бас мэдээллүүд жаахан бага ороод ирлээ. Ямар ч байсан Шинжлэх ухааны академийн салбарын хөрөнгө оруулалт гэдэг асуудлыг Та бүхэн маань яг юу гэж үзэж байна вэ? Одоо бид нарт ирсэн мэдээлэл болохоор Шинжлэх ухааны академийн хөрөнгө оруулалт, академийн зардал л яриад байгаа байхгүй юу. Тэгэхээр Монгол Улсын шинжлэх ухааны салбар гэдгийг шинжлэх ухааны академи л гэж үздэг энэ үзлээсээ Засгийн газар одоо буцах болоогүй юу. Яагаад ийм мэдээлэл оруулж ирж байгаа юм бэ? 
 
Хоёрдугаарт, Шинжлэх ухааны академи энэ их дээд сургуулиудын хоорондын уялдаа холбоо ер нь цаашид ямар баймаар байна гэж бодож байна. Түрүүн зарим гишүүдээс бас хэлж байна лээ. Ер нь бол одоо их сургуулийнх нь болохоор академиас манайх том гээд ингээд. Академи нь болохоор их сургуулийнхаа дээр байх ёстой гээд ингээд нэг тийм хуучин шинийн юм уу ийм ойлголтын зөрүүтэй ингээд хэдэн эрдэмтэд нь хоёр талд хуваагдаад суучихсан нэг ийм зовлонтой байна шүү дээ. 
 
Тэгэхээр энэ хуулийн төсөлд одоо яг энэ асуудлыг оруулахад эрх зүйг зохицуулахад үнэхээр хүндрэлтэй байгаа. Тэгэхээр салбарын сайд, Засгийн газрын зүгээс одоо холбогдох юунуудаас ямархуу саналтай байна. 
 
Дараагийн нэг асуудал. Энэ дээр энэ нөгөө гаднын олон улсын байгууллагын шинжилгээ, судалгааны хөрөнгө оруулалтын асуудал яасан юм. Энэ яамд дээр явдаг төслүүд дээр маш их судалгаа хийгддэг юм билээ. Гаднын Азийн хөгжлийн банкны, Дэлхийн банкны гээд. Дан эрдэмтэд ажиллаж байгаа. Тэгэхээр энэ судалгааны хөрөнгө оруулалт, санхүүжилт, энэ салбарын юманд тусгагддаггүй байхгүй юу. Тэгээд тэрийг л аминдаа тусгаад ороод ирээч гэсэн. Орж ирээгүй байна. Энэ дээр одоо ямар хөрөнгө оруулалтын мэдээллүүд байна вэ? Яг салбарын судалгаа болж байгаа шүү дээ наадах чинь. Шинжлэх ухааны судалгаанууд хийгдэж байгаа байхгүй юу. 
 
Зөвхөн төсвийн хөрөнгө оруулалтын судалгааны тоо л ирсэн байна. Тэгэхээр энэ дээр тоо мэдээлэл.../минут дуусав/
 
М.Энхболд: - Шинжлэх ухааны академийн эрдэмтэн, нарийн бичгийн дарга Б.Авид хариулах уу? 83 дугаар микрофон. 
 
Б.Авид: - Ё.Баатарбилэг гишүүний асуултад хариулъя. Ер нь шинжлэх ухааны салбарт бол түрүүн хэлсэн. 32.0 тэрбум төгрөг ерөнхийдөө бол зарцуулагдаж байгаа. Жилдээ үүнээс 2012-2014 онд Шинжлэх ухааны академи дээр. Үлдсэн 20 нь бол бусад 14 хүрээлэн дээр зарцуулагдаж байгаа. Товчхон хариулахад. 
 
Шинжлэх ухааны академи, их дээд сургуулийн хоорондын хамтын ажиллагаа бол ер нь бол их сул гэж ярьдаг. Ер нь энэ дээр бол бид нар бол их сул гэж ярьдаг. Ер нь энэ дээр бол бид нар бол бас одоо нэлээд анхаарал тавьж явж байгаа. Ерөнхийдөө бол хамтарсан лаборатори байгуулах, хамтарсан төсөл хэрэгжүүлэх, тэгээд ахисан түвшний судалгаан дээр бол ялангуяа академи дээр байгаа хүрээлэнгийн эрдэмтдийг оролцуулах тал дээр бол нэлээн ахицтай явж байгаа. Ялангуяа Шинжлэх ухаан, технологийн их сургуультай бол хими, физик, биологийн чиглэлээр бол энэ чиглэлд түлхүү ажиллана гэж ийм гэрээ байгуулаад явж байгаа. 
 
Тэр бусад салбарын юун дээр бол…/минут дуусав/
 
М.Энхболд: - Нэмж хариулт өгөх хүн байна уу? Ц.Цогзолмаа сайд. 
 
Ц.Цогзолмаа: - Маш чухал асуудлыг хөндсөнд Ё.Баатарбилэг даргад баярлалаа. Үнэхээр нөгөө саяны одоо танилцуулга дээр орсон шүү дээ. Манай нийт улсын төсвийн буюу дотоодын нийт бүтээгдэхүүний 0.12 хувийг л шинжлэх ухааныхаа салбарт зарцуулж байгаа гээд. 
 
Тэгээд академич нартайгаа уулзахад гадаадын улс орнуудын академич нар хийж байгаа судалгаа, шинжилгээн дээрээ төрөөсөө ямар дэмжлэг авдаг юм. Бүтээлүүдээ одоо нийгэмд хүргэхэд, хэрэглэгчдэдээ хүргэхэд ямар дэмжлэг авдаг юм гээд маш олон саналуудыг бид нарт ирүүлдэг л дээ. Тэгэхдээ бид нар яг үнэнийг хэлэхэд таны хэлдэгээр боловсролынхоо салбарын төсвийн бүтцэд бол үнэхээр бас нэг зарчмын өөрчлөлт хийх шаардлагатай байгаа юм. 
 
Одоо 2018 оны бүтэц нь төсвийн бүтцээрээ аваад үзэхээр шинжлэх ухааны салбар ч ялгаагүй, бүтцийн маань ерөнхий төлөв ямар байна вэ гэхээр нийт төсвөө 100 хувь гээд аваад үзэх юм бол 1.6 их наядын маань 60 хувь нь байшин барилгад явчихаж байгаа юм. 30.0 хувь нь цалинд яваад 10.0 хувь нь нөгөө яг хүн рүүгээ чиглэсэн нөгөө багшийн чадавх, нөгөө одоо эрдэмтэн судлаачдынхаа ажлыг яг гэсэн ийм оюуныхаа ажил руу маань төсвийн маань 10-хан хувь явж байгаа. 
 
Тэгэхээр бид нар яг Ё.Баатарбилэг гишүүний хэлдэгээр шинжлэх ухааны салбарынхаа нийт хөрөнгө оруулалт гэж ер нь бид нар юуг ямар одоо улсын хөгжлийнхөө бодлогын концепцтой уялдуулаад юу руу бид нар хөрөнгө хаях ёстой юм бэ. Ямар асуудлыг судлах ёстой юм бэ гэдэг тэр дүр зургаа бид нар бол үнэхээр өөрчилж харах зайлшгүй ийм шаардлага байна. 
 
Хоёрдугаарт нь, маш чухал асуудал бас хөндлөө. Их дээд сургуулиудын сургалтын чанар одоо хүртээмжийг дээшлүүлэх асуудал бол иргэдийн зүгээс маш их одоо бухимдалтай тулгардаг асуудал. Бид нар өнөөдөр Азийн сургууль гэх юм уу, дэлхийн топ 100 сургууль дотор ядаж үндэснийхээ ганц их сургуулийг одоо магадлан итгэмжлэлд нь хүргэх чиглэлээр Монголын төр бодлого баримтлах юм уу цаашдаа. 
 
Бусад хувийн их дээд сургуулиудыг нэгтгээд хүчин чадал, одоо тоног төхөөрөмж, хүний нөөц, багшлах хүчнийхний нөөц гэдэг юм уу, энэ бодлогуудаа үнэхээр бид нар нэлээн одоо олон улсын загвар юм руу дөхүүлэхгүй бол үнэхээр бид нар өнөөдөр одоо боловсролын салбар нэг талаас нь харахад яг үнэнийг хэлэхэд суралцагчаас сургалтын төлбөрийг нь авсан мөртлөө суралцагч юу эзэмшээд ямар дадал чадвартай болж нийгэмд ажлын байран дээрээ очиж байгаа юм бэ гэдэг дээр бол үнэхээр хариулт байхгүй байгаа юм. Энэ чиглэл дээр бол үнэхээр Их Хурлын гишүүдтэйгээ, одоо мэргэжлийн хүмүүстэйгээ хамтарч энэ сургалтын агуулгыг судалгааны агуулгаар баяжуулаад тэр ахисан түвшний сургалт судалгааны байгууллагуудынхаа тоог нэмэгдүүлэх тал дээр бол үнэхээр энэ салбарын зүгээс бол одоо концепцийн шинж чанартай бодлого дэвшүүлж ажиллана гэсэн ийм байдалтай бид ажиллаж байгаа гэдгийгээ бас хэлэхийг хүсэж байна. 
 
М.Энхболд: - Ж.Батзандан гишүүн асуултаа тавья. 
 
Ж.Батзандан: - Өнөөдөр Улсын Их Хурлын 3 гишүүн асуулга тавьсан юм. Б.Баттөмөр гишүүн, Ё.Баатарбилэг, Ж.Батзандан гэсэн 3 гишүүн. 
 
Асуулгын хариу шинжлэх ухаан болон академийн үйл ажиллагаа ямархуу байгаа. Төсөв санхүүгийн нөөц, түүнд зарцуулж байгаа байдал. Мөн үр дүн ямар байгаа талаар бид асуулгаа тавьсан. Хэдэн тоонууд ирсэн байна. 
 
Шинжлэх ухааны академи жилд нэг 10 гаруй тэрбум төгрөгийн төсвөөр ажиллаж байна. Инновацид бид жилдээ нэг 30 орчим тэрбумыг инновацид зарцуулж байна. Инновацийг дэмжих санд зарцуулж байгаа. 3 хуулийн хүрээнд зохицуулалт яваад байна. Академийн тухай хууль, Шинжлэх ухаан, технологийн тухай хууль, Инновацийн тухай хууль гэсэн. Энэ хүрээнд ерөнхийдөө эрдэм шинжилгээ, судалгааны байгууллагуудын үл ажиллагаа зохицуулагдаж байна уу даа гэж. 
 
Шинжлэх ухааны асуудал бол Монгол Улсын хувьд бас олон зуун жилийн түүхтэй байгууллага байгаа. Судар бичгийн хүрээлэн гэж 1921 онд байгуулаад дараад нь 1961 оноос шинжлэх ухааны академи болгоод, 1996 онд бид хуулийг нь гаргаад ингээд 1996 оноос хойш тооцох юм бол бараг 20 жил боллоо гэж. 
 
Дотоодын нийт бүтээгдэхүүнд харьцуулсан Шинжлэх ухааны академи, энэ хүрээлэн, инновацид зарцуулж байгаа мөнгөний хэмжээгээ харах юм бол бас чамлалттай биш ээ. Зөвхөн улсын төсөвт суулгаж байгаа мөнгөнөөс гадуур яам болгон дээр судалгаа, шинжилгээний, эрдэм шинжилгээний олон төсөл, хөтөлбөрүүд бас гадаад дотоодын хөрөнгө оруулалтаар хэрэгждэг гэдгийг та бүхэн мэдэж байгаа. 
 
Монголын шинжлэх ухааныг зөвхөн Монголын шинжлэх ухааны академиар бас төсөөлж болохгүй. Их дээд сургуулиуд болгон хажуудаа судалгааны хүрээлэнгүүд, эрдэмтэн судлаачдын хүрээлэнгүүд, эрдэмтэн судлаачдыг бас ажиллуулж байгаа. 
 
Гадаадад эрдэм шинжилгээ, судалгааны чиглэлээр олон зуун мянган эрдэмтэд судлаачид бас ажиллаж байгаа. Монголын оюунтай хүмүүс. Тэгэхээр Монголын шинжлэх ухааны цар хүрээ бол, судалгааны цар хүрээ бол өргөн юмаа гэдгийг Та бүхэн мэдэж байгаа. 
 
Хамгийн гол нь энэ судлаачдын бүтээлийг бид нар амьдрал, практик дээр хэрэгжүүлж чадаж байна уу, үгүй юу гэдэг дээр л миний сонирхлыг татаад байгаа юм. 
 
Хүнс, хөдөө аж ахуйн яам 11 төсөл хөтөлбөрт захиалга өгч хийлгэж байгаа гэж. Хамгийн олон тоотой нь энэ. Хамгийн одоо судалгаа хийлгэдэггүй нь одоо миний харж байгаагаар бол Засгийн газрын Хэрэг эрхлэх газар бол ямар шинжлэх ухааны судалгаа хийлгэдэггүй байгууллага болж харагдаад байна. Хөдөлмөр, нийгмийн хамгааллын яам бол жилдээ ганцхан судалгаа хийлгэсэн гэж. Захиалгат судалгаа хийлгэсэн гэж. 
 
Тэгэхээр бид шинжлэх ухаан дээр тулгуурласан төр, шинжлэх ухаанд суурилсан төрийн бодлого гэдэг зүйлийг…/минут дуусав/
 
М.Энхболд: - Ц.Цогзолмаа сайд хариулъя. 
 
Ц.Цогзолмаа: - Ж.Батзандан сайдын асуулт, бас саналыг дэмжиж байна. Гишүүний. Уучлаарай. 
 
Үнэхээр шинжлэх ухаан, инновацийнхаа асуудал дээр хуулийн зохицуулалтаар бидэнд бас үнэхээр сайжруулах зүйл байгаа. Тэгээд одоо инновацийн тухай хууль маань орохоор бид салбар дундынхаа уялдаа холбоог нэлээн одоо сайжруулах хэрэгтэй. 
 
Ер нь нөгөө системийн оношилгоо хийнэ гэж ярьдаг. Үнэхээр энэ шинжлэх ухааныхаа байгууллагуудын бүтэц ямар байх юм бэ гэдэг дээр бид үнэхээр түрүүний ярьснаараа ажлын хэсэг, бусад мэргэжлийн хүмүүсийг оролцуулаад нэг оношилгоо хийж үзье гэж ингэж одоо ажилдаа бас орох эхнийхээ гарааг бол эхлүүлээд байж байгаа. Ингэж байж бид нар үнэхээр хоёр жилийн дотор 2020 он хүртэл ямар байх юм, 2025 он хүртэл ямар байх юм. Тэгээд одоо хожимдоо урт хугацаандаа манай шинжлэх ухааны байгууллагууд ямар чадавхтай, бас ямар хөгжлийн концепцтой байх юм бэ гэдэг юмнуудыг гаргаж ирэх тал дээр ер нь ажиллана гэдгийгээ бас танд хэлэхийг хүсэж байна. 
 
Нөгөөтэйгүүр судлаачдын бүтээлийг яаж дэмжиж байна вэ гэхээр энэ залуу эрдэмтэн, судлаачдын бүтээлийг дэмжих ажил дээр Боловсролын яаман дээр нэг тогтсон журам одоо байгаад байгаа юм. Тэр маань юу гэхээр жил болгон шилдэг бүтээлийг шалгаруулаад түүнд нь нэг грант өгөөд, өргөмжлөл өгөөд орхиод байгаа юм. Үүнийг цаашдаа бид нар нэг удаагийн одоо шагнал өгөх арга хэмжээ биш үргэлжлүүлээд тэр хүн бакалавртаа сурахдаа судалгаа хийсэн бол магистрын сургалтад нь үргэлжлүүлээд дэмжих. Магистрынхаа сургалтаар бүтээлээ хамгаалсан бол шаталсан дээд шатных нь сургалт дээр бодлогоор дэмжиж энэ зээлийн сургалтыг хөтөлбөрт нь оруулж өгөх хөнгөлөлттэй зээл, шаардлага боломж байвал тэтгэмж оруулж дэмжих ийм бодлогыг ер нь цаашдаа аваад явъя гэж ингэж бодож байгаа юм. 
 
Нөгөөтэйгүүр бас нэг чухал зүйлийг бас энд хэлэхэд өнгөрсөн жил шинэ Засгийн газар манай намын мөрийн хөтөлбөрт орсноороо бид нар улсын төсвөөс анх удаагаа сангууд байгуулсан. Шинжлэх ухаан, технологийн сан маань байгуулагдсан. Анхны жилдээ 1 тэрбум төгрөгтэй байсан. Энэ жил бас сангийн маань хөрөнгийг 1 тэрбум төгрөгөөр нэмэгдүүлээд 2.1 тэрбум төгрөг болгоод батлаад өгсөн учраас таны хэлснээр эрдэмтдийнхээ бүтээлийг тэр инновацжуулах, эргээд одоо үндэсний агуулгатай, тэгсэн мөртлөө эдийн засгийн үр ашигтай энэ бүтээлүүдийг нь дэмжих ажилд ер нь одоо Шинжлэх ухаан, технологийнхоо сангийн хөрөнгө оруулалтыг зарцуулъя гэсэн ийм бас бодлоготой үйл ажиллагаагаа явуулж байгаа гэдгийг хэлэхийг хүсэж байна. 
 
М.Энхболд: - Л.Оюун-Эрдэнэ гишүүн асуултаа асууя. 
 
Л.Оюун-Эрдэнэ: - Баярлалаа. Өнгөрсөн 25 жил үндсэндээ тэргүүлэх салбар гэж байхгүй төсвөө тэгшитгэн хувааж ирсэн ийм гай өнөөдөр ингээд гарч ирж байгаа юмаа гэж бодож байна. Өдрөөс өдөрт бол энэ улс төр гэдэг зүйл өөрөө шинжлэх ухаан, инновациар олон улсад дэмжигддэг болж байна. Хэрүүлээр биш. 
 
Тэгээд би тодорхой хоёр асуултыг асууя гэж бодож байна. Монгол Улс нэг хүнд ногдох газар нутгийн хэмжээгээр дэлхийд нэгд жагсдаг. Гэхдээ газар тариалан, хүнсний үйлдвэрлэлийн өрсөлдөх чадвараар 192 орноос 180-д явж байгаа. Оюуны чадахиар Монголчууд 8-д жагсдаг. Тэгсэн мөртлөө их дээд сургуулийн өрсөлдөх чадвараар 2 мянгаас хойш жагсаж байгаа. Монгол Улсын Их Сургууль гэхэд 2264-т хамгийн сүүлд зогссон байна лээ. 
 
Шинжлэх ухаан, инновацийн өрсөлдөх чадвараар Монгол Улс хэдэд явж байгаа вэ? Дараагийн арав арван жилийн хугацаанд өрсөлдөх чадварыг хэдээр ахиулъя гэж төлөвлөж байна вэ? 
 
Хоёр дахь зүйл. Боловсрол, соёл, шинжлэх ухаан, спорт гээд ингээд маш том 4 салбарыг аваачаад нэг яаман дээр өгсөн. Тэгээд боловсролын салбар дээр нөгөө сургууль, цэцэрлэг дээр төсөв тавигддаг. Тэгээд энэ яамны төсөв их юм шиг харагдаад байдаг. Их наядаас дээш гараад явчихсан гээд. Гэтэл спорт дээр, соёл урлаг, шинжлэх ухаан гээд энэ гурав нь Боловсролын яамны хавсарга болсон. 
 
Тэгэхээр цаашдаа энэ бүтцийг бид нар ийм байдлаар авч явах юм уу? Жишээлбэл хөдөө аж ахуйг хөгжүүлье гэвэл хөдөө аж ахуйн бие даасан яам. Аялал жуулчлалыг хөгжүүлье гэвэл аялал жуулчлалын бие даасан яам. Шинжлэх, инновацийг хөгжүүлье гэвэл ийм бүтэц, төсвийг нь бид нар Их Хурал шийдэж өгөх ёстой. Тэгж байж бид нар үүнийг явах ёстой. Тийм учраас Засгийн газар энэ дээр одоо энэ 65 суудалтай байгаа дээрээ дорвитой өөрчлөлт хийж чадах уу? Эсвэл бид нар яг энэ социализмын үед явж байсан одоогийн байгаа энэ бүтцээрээ явах уу? Социализмын үед хийгдэж байсан төрийн байгууллагын бүтэц өнөөдрийн нийгмийн энэ хурдацтай явж байгаа хувьсан өөрчлөлтөө даахаа больчихоод байна. Энэ дээр таны харж байгаа одоо ирээдүйн чиг хандлага юу байна вэ? 
 
М.Энхболд: - Ц.Цогзолмаа сайд хариулъя. 
 
Ц.Цогзолмаа: - Ер нь бол Л.Оюун-Эрдэнэ гишүүний санал асуулгын хамгийн гол концепцийг бол бид нар улс эх орныхоо хөгжлийн концепцтой уялдуулж харах ёстой. Дэлхийд бол өнөөдөр хүнээ хөгжүүлсэн улс л хөгжиж байгаа шүү дээ. Эдийн засгийг шүтсэн, эдийн засгийн ашгийн төлөө хөөцөлдөж байгаа юм шиг байгаа боловч тэр их ашиг, тэр их орлогыг хүний оюун санаа, хүний чадамжаар л бид нар аль ч улс эх орон авчирч байгаа. Тийм учраас Монгол орныхоо онцлогийг агуулсан. Мөн дэлхийн хүн төрөлхтний тэр хөгжлийн чиг хандлагад ойртсон, чиглэсэн ийм л одоо хөгжлийн бодлого, концепцийг бол Монголын төр бол ялангуяа боловсрол, шинжлэх ухааныхаа салбар дээр бол авч явах ёстой гэдэгтэй бол тантай 100 хувь санал нийлж байна. 
 
Оюуны чадавх, ялангуяа одоо сүүлийн үед оюуны спорт гээд бие даагаад хөгжиж байгаа энэ үзүүлэлтээр ялангуяа Монголын өсвөр насны хүүхэд залуучууд маань дэлхийд нэрээ дуурсгаад яваад байдаг. Тэдгээрийгээ сургаж байгаа багш нар, тэдгээрийгээ одоо бэлтгэж байгаа сургуулиудын маань орчин, сургалтын орчин ямар байгаа билээ гэдгийг бид нар өнөөдөр бүгдээрээ мэдэж байгаа. Тэгэхдээ аливаа юманд нэр доор бүх юм сайн болохгүй. Ямар ч байсан өнгөрсөн 25 жилийн хугацаанд бид нар боловсрол, шинжлэх ухааныхаа салбарын тэр орчин, хүртээмж, материаллаг асуудал дээр бас тодорхой хэмжээний ахицуудыг бол гаргасан гэж ингэж үзэж байгаа. 
 
Цаашдаа бид нар саяны таны хэлснээр үнэхээр энэ өрсөлдөх чадварын индекс дэлхийн улс орнуудын хөгжлийн чиг хандлагатай ойртсон ийм бодлогыг өөрсдийнхөө эрдэмтэн судлаачдын одоо оролцоотойгоор бид нар гаргаж ирэх шаардлагатай байгаа юм. Ямар нэгэн байдлаар орчуулгын ч гэдэг юм уу, ямар нэгэн байдлаар одоо түр зуурын ийм төсөл хөтөлбөр гэхээсээ илүүтэй үнэхээр Монгол орны хөгжлийн ирээдүйд тус нэмэр болох, тэгээд хөгжлийн чиг хандлагыг тодорхойлж чадах ийм одоо бид нар үнэхээр шинжлэх ухааныхаа бодлого, концепцийг боловсруулаад гаргаад ирэх юм бол түүнд шаардлагатай хөрөнгийг улсын төсөв болон бусад эх үүсвэр дээрээ тавиад явах тийм цагийг бол бид нар өөрөө өөрсдөдөө бий болгох ёстой.
 
Сүүлийн 25 жилийн хугацаанд үнэхээр одоо хүнийхээ салбарыг одоо бид нар бас тордолгүй орхисон зүйл бол судалгаанаас анзаарагдаж байгаа. Тийм учраас бид нар одоо хүүхдийн сургуулиас өмнөх насны боловсрол, бага дунд боловсрол, мэргэжлийн боловсрол, их дээд боловсрол гээд энэ шаталсан боловсролынхоо системийг, тэгээд шинжлэх ухаан гэсэн энэ суурь дээрээ зөв одоо бодлогын концепцийг бодлогынхоо зураглалыг гаргаж ирээд түүнд шаардагдах хөрөнгийнхөө тооцоог хүртэл одоо гаргаж ирдэг ийм чадавхыг одоо бий болгохын төлөө ажиллана гэсэн ийм хариултыг өгье. 
 
М.Энхболд: - Б.Саранчимэг гишүүн асуултаа тавья. 
 
Б.Саранчимэг: - Баярлалаа. Тэгэхээр гишүүдээс Засгийн газарт тавьсан асуулгын хариуг сонслоо. Тэгэхээр Шинжлэх ухааны академийн төсвийн нийт зардлын 80 гаруй хувь нь одоо цалин буюу одоо нийгмийн даатгал, шимтгэл, томилолт, ийм урсгал зардалд. 9-өөс 10 хувийг эрдэм шинжилгээний зардалд, 3-аас 12 хувийг одоо бусад үйл ажиллагааны зардалд зарцуулж байгаа нь бол бас харамсалтай байна. 
 
Тэгэхээр ихэнхи эрдэм шинжилгээний ажлын зардал нь бол төсвийн бус гадаадын орнуудын төсөл, хөтөлбөрийн санхүүжилт, хамтын ажиллагаагаар хэрэгжиж байна гэж ийм асуулгын хариултад дурдсан байна. Гэтэл ер нь бол гадаад орнуудад эсрэгээрээ 20 хувь нь одоо цалинд, 80 хувь нь эрдэм шинжилгээнийхээ ажилд зарцуулагдаж байх жишээтэй. Тийм болохоор ер нь бол манайх одоо энэ бусад орны шинжлэх ухааны академиудын туршлага, менежмент, санхүүжилтийн тогтолцоог судалсан уу? Энэ дээр нэвтрүүлсэн зүйл байгаа юу гэсэн ийм асуулт байна. 
 
Дараагийн асуулт бол Шинжлэх ухааны академид харьяалагдах одоо энэ ботаникийн цэцэрлэгт хүрээлэнгийн талаар тодруулж асуух зүйлүүд байна. Энэ цэцэрлэгт хүрээлэн 1963 оноос одоо Байгалийн ухааны хүрээлэнгийн дотоод бүтцэд явж ирсэн. Монгол орны ургамлын одоо амьд цуглуулга бий болсноос гадна улаан номонд бүртгэгдсэн хэд хэдэн ийм ургамлууд, ховор ургамлууд байдаг. Гэтэл нөгөө л санхүүжилтийнхээ энэ дутагдалтай байдлаас шалтгаалаад үндсэн үйл ажиллагаа явуулах энэ чадавх нь үнэхээр одоо жилээс жилд суларч дордож байгаа. Өнөөдөр ботаникийн цэцэрлэгт хүрээлэн бараг одоо хүн очдоггүй, үнэхээр л бас нэлээн анхааралд орчихсон ийм цэцэрлэгт хүрээлэн байгаа. 
 
Тэгэхээр ботаникийн цэцэрлэгт хүрээлэнгийн газраас бас өөр байгууллагуудад ингэж өгч энэ барилга баригдсан. Ботаникийн цэцэрлэгт хүрээлэн бол өөрөө олон улсад бүртгэлтэй яг үүгээрээ л хийгдэх ёстой. Үүнийхээ хэмжээнд бол бас олон улсаасаа ингээд дэмжлэг авахад ч гэсэн бас хэцүү болчихоод байгаа. 
 
Тэгэхээр энэ дээр олгогдсон, газар олгосон барилга, байгууламж бариулж байгаа нь холбогдох хууль журмаа зөрчиж байгаа эсэх талаар одоо цэцэрлэгт хүрээлэнгийн харьяалал, эрх зүйн байдлын талаар Засгийн газарт тодорхой асуулга тавьсан боловч энэ шаардлага хангасан хариулт ирээгүй байгаа юм. Тэгэхээр асуулгад тавьсан асуудлаар тодорхой мэдээлэл өгөхийг бас одоо хүсэж байна. 
 
Тэгэхээр цаашдаа одоо энэ ботаникийн цэцэрлэгт хүрээлэнгийн гучин хэдэн га-гаас чинь хорин хэдэн га үлдчихсэн байж байгаа. Энэ цэцэрлэгт хүрээлэнд цаашдаа газар өгөхгүй гэсэн ийм баталгаа байгаа юу? Үүнийгээ яг ботаникийн цэцэрлэгт хүрээлэнгээрээ ашиглаад явна гэсэн ийм баталгаа байгаа юу гэсэн нэг ийм асуулт байна. 
 
Нөгөөтэйгүүр ботаникийн цэцэрлэгт хүрээлэнг бие даасан хуулийн этгээдийн статустай, эрдэм шинжилгээний байгууллага болгон зохион байгуулах саналын талаар тодорхой хариу сонсмоор байна. 
 
Тэгэхээр ингэсэн тохиолдолд бас…/минут дуусав/
 
М.Энхболд: - Ц.Цогзолмаа сайд хариулъя. 
 
Ц.Цогзолмаа: - Б.Саранчимэг гишүүний асуултад нэг зүйлийг тодруулъя. Үнэхээр одоо таны бас ажигласнаар ер нь бодит байдал дээр тийм байгаа л даа. Эрдэм шинжилгээний ажилтнууд маань ихэнхи судалгаа, эрдмийнхээ ажлыг дандаа одоо төсвийн бус эх үүсвэрээр, ялангуяа одоо гадаад дотоодын төсөл, хөтөлбөрт хамрагдах байдлаар хийдэг. 
 
Тийм учраас ер нь 2018 оны 01 дүгээр сарын 01-нээс эхлүүлээд Боловсролын яаман дээр хэрэгжиж байгаа гадаадын эх үүсвэртэй хөнгөлөлттэй зээл, буцалтгүй тусламж, донор байгууллагуудын төсөл, хөтөлбөрт мониторинг хийх ажлын хэсгийг байгуулаад бид нар яг ажиллаж байна. 
 
Энэ яам ямар асуудалдаа тэргүүн зэргийн ач холбогдол өгч байгаа юм бэ гэдгийг төсөл, хөтөлбөрийнхөө санхүүжилттэй уялдуулах ажлыг бид нар цаашдаа хийнэ гэж бодож байгаа. Тэгэхгүй бол жижиг гэхгүй, том гэхгүй зарим нь бас хангалттай дүнтэй мөртлөө төсөл хэрэгжээд дууссан байхад үр дүн нь ерөөсөө Монгол орны аль нэгэн салбарт үр дүн болж үлдээгүй байгаа ийм харамсалтай төсөл хөтөлбөрүүд ч өнөөдөр байгаа юм. 
 
Тийм учраас гадаадын зээл, тусламж, төсөл, хөтөлбөрүүдийн одоо хэрэгжилтийн үр дүнг сайжруулах чиглэл дээр өөр байдлаар дүн шинжилгээ хийж бас бүтэц дотроо, яамныхаа бүтэц дотроо бие даасан бүтцийг нь сайжруулах хэлбэрээр ажиллая гэж ингэж бодож байгаа. 
 
Ботаникийн цэцэрлэгт хүрээлэнгийн тодорхой асуудлаар ажлын хэсгийг хариулт өгөхийг хүсэж байна. 
 
М.Энхболд: - 83 дугаар микрофоныг өгье. 
 
Б.Авид: - Нэмж хариулъя. Тэгэхээр Б.Саранчимэг гишүүн бол сайн анзаарсан байна. Ер нь бол яг нийт төсвийн 80 хувь нь бол багцаагаар цалинд явж байгаа. Өөрөөр хэлбэл 600-гаас 800 мянган төгрөг авч байгаа. Мянга орчим хүн бол энэ төгрөгийн төсвийг зарцуулдаг. 
 
Ер нь гадаадын жишиг бол 35.0 хувь дотроо бол цалин мөнгөний зардал, 65.0 хувь нь бол хөрөнгө оруулалт, одоо эрдэм шинжилгээний зардал байдаг. Манай дээр бол тэр мөнгө нь бараг байдаггүй учраас ингэж төсөв бол сонин муухай харагддаг. Түүнээс бол ихэнхи цалинг бол, одоо мөнгийг бол цалинд зарцуулдаг гэсэн үг биш ээ. 
 
Ер нь бол гадаадын хөрөнгө оруулалттай цөөхөн сэдэв байгаа. Газар хөдлөлт, палеонтологи гээд. Тиймэрхүү чиглэлүүдээр л гадаадын хөрөнгө оруулалт орж ирэхээс яг химийн судалгаа, физик гэдэг юм уу, яг манайд хэрэгтэй гол гол судалгаагаар бол гадаадын хөрөнгө оруулалт бараг байдаггүй учраас энэ дээр сул байгаад байгаа юм. Ер нь цаашид бол энэ дээр их анхаарах нь зөв. 
 
Ботаникийн цэцэрлэгтэй холбоотой юу бол ер нь бол 32 га газар байгаа. Тэрнээс 12 га дээр нь Анагаах ухааны их сургуулийн салбарыг барьчихсан. Уг нь бол 2010 онд Их Хурал 500 сая төгрөгийн хөрөнгө оруулалт батлаад ботаникийн цэцэрлэг дээр бол уг нь бол нэлээн хэмжээний хөрөнгө оруулалт хийсэн байсан. Яг тэр хөрөнгө оруулалт хийсэн хэсэг дээр нь Анагаахын шинжлэх ухааны их сургуулийг барьсан. Тэгээд одоо 20 га дээрээ бол үлдсэн 20 га дээр бол тодорхой хэмжээгээр явж байгаа. Хөрөнгө оруулалт бол байхгүй. Үүнийг бол ер нь бол цаашид бие даалгах асуудал дээр нь бол одоо энэ 27 дугаар гэж яригддаг тогтоолыг өөрчлөх үеэр оруулах болов уу гэж би бодож байгаа. Одоогоор бол ийм санал нь бэлтгэгдэж байгаа. 
 
М.Энхболд: - М.Оюунчимэг гишүүн асуултаа асууя.
 
М.Оюунчимэг: - Саяын ажлын хэсгийн хүний хариулт энэ мэдээллээс харж байхад манай улсын шинжлэх ухаан, технологийн салбарт бидний хүсэн хүлээж байгаа үр дүн бол харагдахгүй юм байна гэж харагдаж байна. Ярьж байгаа хүмүүс нь ч гэсэн. Одоо бид нар түрүүн хэлээд байна шүү дээ. Академик тогтолцоогоо өөрчилж байж л бид үр дүнд хүрэхээс биш дотоодын нийт бүтээгдэхүүн, төсөвт мөнгийг нь нэмснээр үр дүн авчрахгүй. 
 
Одоо бид нар жишээлбэл түрүүн хэлж байна л даа. Их дээд сургуулиудаа дагаад эрдэм шинжилгээний байгууллагууд нь явдаг гээд. Колорадогийн их сургуулийн хажуу талын тэр уул уурхайн маш том, дэлхийн том боловсон хүчин бэлтгэдэг сургуулийн хажууд бүхэл бүтэн том бүтэц ажилладаг. Тэнд одоо бидний сайн мэдэх дэлхий дамнасан, үндэстэн дамнасан корпораци, нөгөө “Рио Тинто” /Rio Tinto/, Баррик Голд /Barrick Gold/, “Би Эйч Пи” /BHP Billiton/ гээд л энэ том компаниуд бүх судалгаа, шинжилгээгээ тэнд хийлгэдэг. 
 
Түрүүн хэлж байна л даа. Тэр хөрөнгө оруулалт нь 65.0 хувь байдаг гэдэг шиг тэрүүгээрээ энэ хүмүүс санхүүждэг. Харин төсвөөсөө өгдөг нь угаасаа л үйл ажиллагааны зардалдаа явчихдаг юм. Манайд бол ямар ч үр дүн байхгүй, зохицуулалтгүй. Одоо жишээ нь, Уул уурхайн яаман дээр гэхэд Геологийн хүрээлэн гээд л байна. Одоо Үндэсний хөгжлийн газар ямар газар байдаг. Тендерийн бүх тэр судалгаа, шинжилгээг нь боловсруулдаг гээд л байдаг. Яам бүхэн нэг жижиг юмтай. Гэтэл энд ямар ч зохион байгуулалт алга байна л даа. 
 
Тэгэхээр бид нар одоо энэ хөрөнгө оруулалтад, гадаадын, дотоодын ийм том том хөрөнгө оруулалт, хувийн хэвшлийн хөрөнгө оруулалтыг нэмэгдүүлж байж л үр дүнд хүрнэ. Түүнээс биш эдийн засаг одоо ийм хүнд байгаа үед бид нар төсөв дээр нэг хэдэн юм нэмчихвэл тэгээд энэ шинжлэх ухаан, технологийн салбар маань энэ инноваци маань хөгжчихнө гэж харвал түүн шиг худлаа юм бол байхгүй л дээ. 
 
Дээрээс нь түрүүн бас тэр Ж.Батзандан гишүүн хэлж байгаа нь яг үнэн. Үр дүнг нь бид нар бас амьдралд ашиглаж чадахгүй байна л даа. Ганцхан жишээ гээд. Хамгийн энгийн жишээ. Шинжлэх ухаан, технологийн их сургуулийн эрдэмтэд 10 жил үдийн хоолыг хямд төсөр үнээр ямар чанартай хийж болохыг туршаад үзүүлчихээд байхад өнөөдөр хүртэл амьдралд хэрэгжүүлж чадахгүй л бид явж байгаа байхгүй юу. 
 
Тэгэхээр би энэ дээр энэ бол ганц Боловсрол, соёл, шинжлэх ухааны яамны ажил биш. Энд сууж байгаа яамдын хүмүүсийн тайлбарыг ч харахад яг л нөгөө ярьдагаа яриад л сууж байна. Хэрэг эрхлэх газрын дарга энд сууж байна. Бүх яамдыг хариуцаж байгаа. Үндэсний хөгжлийн газрыг Та бас мэднэ. Тэгэхээр яг одоо энэ ойрын жилүүдэд шинжлэх ухаан, технологи, инновацийн тал дээр бодитой ямар хөрөнгө оруулалт хийх юм. Монгол үйл ажиллагаа явуулж байгаа энэ томоохон хөрөнгө оруулалт, томоохон үндэстэн дамнасан корпорациудыг ч гэдэг юм уу энд татан оруулах, үүнийг нь бас тодорхой хэмжээгээр журамлах ч гэдэг юм уу, зохион байгуулалтын ажлыг хийх тал дээр яг бодож сэтгэсэн, оруулсан юм байна уу? 2018, 2019 онд энэ дээр яг юу хийгдэх вэ? Энэ дээр Монголд тэр хувийн хэвшлийн компаниудтай гадаадын судалгаа, шинжилгээний байгууллагуудтай хийх талаар тодорхой ярьж байгаа, бодож байгаа, төлөвлөж байгаа юм байна уу? 
 
Харин ч бүр Монголд энэ судалгаа, шинжилгээний байгууллагууд нь үр дүн өгөхгүй болохоор Солонгост чацарганаа авч очоод тэнд судалгаанд ажлаа хийж байгаад зах зээл дээр од болгочихсон нэг шүүсний талаар манай эмэгтэй гишүүдийг Солонгост эрдэм шинжилгээний хүрээлэн дээр нь очиход үзүүлж байсан шүү дээ. Бид өөрсдөө бараг гайхах, ичих хоёр давхцаад л хараад зогсож байсан. 
 
Тэгэхээр яг сэтгэлгээний өөрчлөлт хийж байж л энд өөрчлөлт гарна. Тийм болохоор энэ дээр бол дорвитой нэг зүйл хиймээр байна. Мэдээж төсөв дээр ДНБ дээр нэмэгдүүлэх тал дээр бол анхаарах нь зүйн хэрэг. Үүнийг бол дэмжиж байна. 
 
М.Энхболд: - Ц.Цогзолмаа сайд. За Г.Занданшатар сайд. 
 
Г.Занданшатар: - Баярлалаа. Ц.Цогзолмаа сайд дэлгэрэнгүй хариулах байх. Ер нь яах вэ Засгийн газар байгуулагдаад дөнгөж сар болж байна. Тогтвортой хөгжлийн үзэл баримтлалд нийцүүлсэн дунд хугацааны хөгжлийн стратеги төлөвлөгөөг боловсруулж байгаа. Үүнтэйгээ нийцүүлсэн хөрөнгө оруулалтын хөтөлбөр, төлөвлөгөөгөө гаргаж байна. 
 
Ингээд ер нь Монгол Улсын дунд хугацааны хөтөлбөрийг Улсын Их Хурлаар баталсан Тогтвортой хөгжлийн үзэл баримтлал нийцүүлсэн Засгийн газрын Монголын үндэсний хөгжлийн үзэл санаа шинжлэх ухаанд суурилсан бодлогод чиглэсэн ийм нэгдсэн бодлого төлөвлөлтийг боловсруулаад явж байна. Бүх яамдаасаа саналаа аваад нэгтгэх ийм нүсэр ажил хийгдээд явж байна. 
 
Ер нь зүгээр шинжлэх ухааны хувьд бол судалгааны ажил бол сүүлийн үед судалгааны бааз сууриуд сайжирсан, гадагшаа дотогшоо явж гаднын лабораторид хийх боломжууд нэгдсэн, шинжлэх ухаанд тавьдаг анхаарал бол нэг үе хаягдсан байсныг бодвол сайжирсан. Гэхдээ шинжлэх ухааны нэр барьдаг буюу одоо beside the science гэж одоо шинжлэх ухааны нэрийг барьж ингэж ярьдаг хандлага бол их түгээмэл болоод байх шиг байгаа юм. 
 
Ер нь зүгээр Шинжлэх ухааны академи бол одоо нэг захиргааны хүрээлэнгүүдээ даргалсан захиргааны байгууллага болсон. Ер нь Шинжлэх ухааны академи бол Монголын эрдэмтдийн нийгэмлэг байх ёстой. За яах вэ манай Шинжлэх ухааны академи бол Германы Макс Планк энэ тэр шиг төрөөс байгуулсан судалгааны кластерууд шиг хөгжье гэж бас үздэг. Тийм байж болно. Тэгэхдээ энэ бүхэн маань бол үр дүнд чиглэсэн амьдрал, шинжлэх ухаан хоёрыг холбогдуулсан. Одоо Америкийн Шинжлэх ухааны академи гээд байхаасаа бүх их дээд сургуулиуд бол өөрөө судалгааны институциуд Стэнфорд, Харвард юу байдаг юм. Тэндээс л том том ололт, шинжлэх ухаанууд гарч ирж байдаг. Тэгэхээр энэ их дээд боловсрол, шинжлэх ухаан, энэ инноваци гэдэг юмнууд бүгд нэгдсэн ийм бодлогоор зангидагдахгүйгээр тус тусдаа өөр тэр Германы кластерын системээр юм уу, энэ бүхнийг нэгтгэж шинжлэх ухаанд суурилсан хөгжлийн бодлогыг тодотгож өгсөн судалгаан дээр суурилсан юмнуудаа нэгтгэж хардаг ийм төрийн бодлого хэрэгтэй байгаа. 
 
Шинжлэх ухаан, технологийн сангаас санхүүжүүлсэн төслүүдийг өөр хүрээлэнгүүд нь мэдэхгүй байх жишээтэй. Тэгэхээр Монголын эрдэмтдийн өрсөлдөөнөөс гадна нэгтгэсэн ийм нийгэмлэг, эрдэмтдийн бодлогыг нийлүүлсэн шинжлэх ухааны эрдэмтдийн нийгэмлэг болж байж шинжлэх ухаан бол нэгдсэн нэг голдиролд орж, боловсролын байгууллагууд ч гэсэн шинжлэх ухааны судалгааны институциуд болж байж энэ шинжлэх ухааны бодлогын шинэ томьёоллууд гарах байх. 
 
Зүгээр яах вэ Ё.Баатарбилэг гишүүний хэлээд байгаа бас нэг санаа бл энэ шинжлэх ухаан, инновацийн хот байгуулаад их дээд сургуулиудыг хотоос гаргаад ингээд бас хөгжүүлэх энэ алсын төлөвлөлтийн асуудал байдаг. Үүнийг зоригтой бөгөөд маш сайн төлөвлөлттэй хийхгүй бол нэг бол бас их дээд сургуульгүй ч болох аюултай. Буруу хийвэл. Зөв хийвэл энэ бас цахиурын хөндий шиг тийм шинэ хөгжлийн төвүүдийг ч бий болгох ёстой. 
 
Тэгэхээр энэ хөгжлийн бодлого дээр бол энэ бүх асуудлуудыг бид холбогдох шинжлэх ухааны байгууллагуудаас саналыг нь аваад судалгааны нэлээн өндөр түвшинд нарийвчилсан судалж байж томьёолох ийм шаардлагатай гэж үзэж байгаа. 
 
Одоогоор бол Монгол Улсын тогтвортой хөгжлийн үзэл баримтлалд нийцүүлсэн Үндэсний хөгжлийн үзэл санаа, Хөгжлийн дунд хугацааны хөтөлбөрийг боловсруулж байна. Энэ хүрээнд манайх чинь 2030 онд дундаас дээш орлоготой улсуудыг тэргүүлэгч улс болно. 2040 онд технологи үйлдвэрлэгч улс болно. 2050 онд бол технологи үйлдвэрлэгч болно. Мэдлэгт суурилсан эдийн засагтай болно гэсэн ийм зорилтууд Их Хурлаар батлагдсан хөтөлбөрт туссан юм билээ. Тэгээд үүнтэй нийцүүлсэн шинжлэх ухааны хөгжлийн алсын хараатай нэлээн бодлогыг шинэчлэн томьёолж гаргах шаардлагатай байгаа гэж үзэж байгаа. 
 
М.Энхболд: - Ц.Цогзолмаа сайд нэмж хариулах уу? 
 
Ц.Цогзолмаа: - М.Оюунчимэг гишүүний асуулт буюу одоо санал дээр үнэхээр хоёр гурван зүйл дээр бол үнэхээр бид анхааралдаа авч ажиллах зайлшгүй шаардлагатай байгаа юм. Нэгдүгээрт, бид нар энэ шинжлэх ухааныхаа салбарын талаархи одоо бүхэл бүтэн ойлголт, хандлага, тогтолцоогоо бүхэлд нь шинэчилж байж энэ салбарт маань өөрчлөлт гарна. Тэгэхгүйгээр яг одоо төсөв маань төлөвлөгддөг. Төсөв маань нэг формоороо. Хийх гэж байгаа ажлынхаа грантыг бид нар ерөөсөө нэг шинжлэх ухааны бүтээл сонгон шалгаруулах гэдгээр хараад л энэ хэмжээндээ л мөнгөө хувааж тавиад байх юм бол энэ салбарын хөгжил өөрөө урагшаа ахихгүй. Тийм учраас бид нар үндсэндээ одоо системийн өөрчлөлтийг одоо тогтолцоотой нь хамт хандлагаа өөрчилж байж үнэхээр ахиц өөрчлөлт гарна гэдэгтэй санал нэг байна. 
 
Ер нь зүгээр одоо бас шинжлэх ухааны байгууллагуудаараа яваад ажилтай нь танилцаад академич нартайгаа уулзаад өнөөдөр бол шинжлэх ухааны ажилчдын бас өдөр зохион байгуулагдаад шинжлэх ухааны байгууллагад ажиллаж байгаа бүх ажиллагсад маань бас илтгэл хэлэлцүүлээд ингээд одоо ажиллаж байна л даа. Ингээд яг байж байхад нэг зүйлийг бол тэд нар бид нарт тавьж байгаа. Ялангуяа одоо шийдвэр гаргагч нарт. Ямар асуудал тавьж байна вэ гэхээр шинжлэх ухааны байгууллагын хөгжлийн асуудлыг энэ зах зээлийн зохицуулалттай нийгэмтэй нь уялдуулаад эрх зүйн нэлээн тийм өөрчлөлтийг хийгээд өгчих. Бүтээл туурвил гарч ирж байна. Тэрийгээ эдийн засагжуулаад одоо бүтээгдэхүүн болгоод нийгэмд нийлүүлэх гээд тэгэхээр нөгөө эрх зүйн хувьд хаалттай байгаад байна. Хэрвээ үүнийг одоо нээлттэй болгоод өгөх юм бол заавал бид нар төсөв, төлөвлөгөө, хөрөнгө одоо төсвийн хөрөнгөөс хамааралгүйгээр бие даасан байдлаар салбар салбартаа хөрөнгө мөнгөө олоод орлогоо нэмэгдүүлээд дахиад нэмэгдүүлсэн орлогоороо шинэ шаардлагатай тоног төхөөрөмжөө аваад ингээд шинжлэх ухааныхаа байгууллагын чадамжийг нэмэгдүүлэх боломж байна гэдэг саналыг бас хэлж байгаа учраас бид нар Инновацийн тухай хууль, бусад хуулиудад нэмэлт, өөрчлөлт оруулах тал дээр бас одоо ажлын хэсэг дээр яамны зүгээс Шинжлэх ухааны академийнхаа гишүүдийн зүгээс бас төлөөллийг оролцуулаад ажиллуулъя гэсэн ийм бас бодлого байгаа гэдгийг хэлж байна. 
 
М.Энхболд: - Н.Оюундарь гишүүн асуултаа асууя. 
 
Н.Оюундарь: - Ер нь бид энэ маш чухал асуудлаа. Бид нар энэ шинжлэх ухааны асуудлыг ярихдаа бол зөвхөн Шинжлэх ухааны академийг тойрсон хэдэн хүрээлэн, эсвэл их дээд сургуулиудын дэргэдэх research and development гэсэн тэр “Ар энд Ди”-гийн багийнх нь асуудал биш ээ. 
 
Ерөнхийдөө бол шинжлэх ухааны асуудлыг бид нар ярихдаа бүтцийнх хувьд, тогтолцооныхоо хувьд нэлээн өөрчлөлт оруулах шаардлагатай байна. Яагаад тэгж байна вэ гэхээр гадаа зах зээлд бол тэнд маш их эрэлт бий болчихоод байна. Үйлдвэрлэлд үүнийг нэвтрүүлмээр байна. Бизнестэй холбомоор байна. Тэртээ тэргүй угаасаа эрэлт нь байгаа юмыг чинь энүүнийгээ бас өөрчилж болоод байгаа юм шиг байгаа юм. 
 
Нэгдүгээрт, тогтолцооны өөрчлөлт хийхийнхээ хажуугаар бас энэ санхүүжилтээ ч гэсэн бас өөрчилмөөр. Санхүүжилтийнхээ системийг ч гэсэн өөрчилмөөр байгаад байна. Эхний асуудал. 
 
Хоёр дахь асуудал маань бол одоо энэ шинжлэх ухааныг, бид нар шинжлэх ухаан гэхээр нэг их жирийн иргэдээс хол юм шиг ойлгоод байдаг. Гэтэл үүнийг жирийн иргэдэд хамгийн ойртуулах ямар арга зам байна вэ? Тэрийгээ бас та нар маань судлаачээ гэж хэлмээр байна. 
 
Гурав дахь асуудал маань бол энэ “Хөрөнгө оруулалтын сан”-д нэмэлт, өөрчлөлт зайлшгүй оруулах шаардлагатай байна. Үүнийг танай яам барьж аваад ирэх хаврын чуулганаар бас оруулж ирээчээ гэсэн хүсэлт байна. 
 
Инновацийнхаа хуулийг бид нар 2012 онд баталсан. Тэрүүнээс хойш инновацийн сангийн ажил бол ерөөсөө байхгүй байгаад байна. Хажуугаар нь бид нар нөгөө “Venture fund” гэдэг шүү дээ. Тэр “Венч сан” гэж байгаа юм монголоор нь. Тэр сангийнхаа хуулийг бас давхар оруулж ирэх хэрэгтэй байна. Энэ нь өөрөө бол эцсийн бүлэгтээ дараагийн гарааныхаа бизнесийг дэмжих энэ боломж бололцоог нь гаргаж ирнэ. 
 
Тав дахь асуудал маань бол Монгол Улс өөрөө энэ дэлхийн түвшинд юугаар өрсөлдөх юм бэ. Энэ маань манай хамгийн гол өрсөлдөгч чадвар маань юу байх вэ гэдэг бол хамгийн чухал байгаа. 
 
Хамгийн наад зах нь гэхэд хувийн хэвшил маань одоо “Монхими”, “Монэмзим” гээд л панкепсин, тэр салимон гээд янз бүрийн бүтээгдэхүүнүүдийг гаргачихсан байна. Эдгээр бүтээгдэхүүнийг төр нь өөрөө бас яаж экспортод гаргах вэ гэдэг тал дээр бас бодит судалгаануудыг хиймээр байна. Улс орон бүр яг өөрийнхөө онцлогт таарснаар хөгжиж байдаг энэ шинжлэх ухаанууд. 
 
Тэгэхээр энэ дээр бид нар тодорхой өөрчлөлтүүдийг хийх шаардлагатай байна. Дэлхий нийтийн одоо зөвхөн санхүүжилт, шинжлэх ухаанд оруулж байгаа санхүүжилтийг нь аваад үзэхээр хамгийн их оруулж байгаа Өмнөд Солонгос гэхэд дотоодынхоо нийт бүтээгдэхүүний 4.3 хувийг зарцуулдаг. Түүнээс нь төр нь өөрөө ердөө 1.2 хувийг зарцуулж байдаг. Гэтэл бид нар одоо ичгэвтэр юм яриад сууж байна л даа. Манай санхүүжилт 32.0 тэрбум төгрөг. Энэ маань өөрөө манай дотоодын нийт бүтээгдэхүүний хэдэн хувь болчихоод байгаа юм. Энэ санхүүжилтийнхээ асуудлыг бид нар хувийн хэвшил, үйлдвэрлэлтэй хэрхэн яаж холбох вэ гэдэг дээр…/минут дуусав/
 
М.Энхболд: - Ц.Цогзолмаа сайд хариулт өгье. 
 
Ц.Цогзолмаа: - Шинжлэх ухааны талаархи ойлголтыг иргэдэд зөв өгөхөөс эхлүүлээд энэ салбарынхаа ажилтан ажиллагсдын нэр хүнд, ажлын байрны үнэлэмжийг нэмэгдүүлэх чиглэл дээр яамны зүгээс тусгай бодлого боловсруулж ажиллах тал дээр анхаараад бид эхэлсэн байгаа. Үүнийгээ бас Та бүхэнд хэлье. 
 
Нөгөөтэйгүүр үнэхээр одоо сүүлийн үед гарч байгаа статистик судалгаагаар иргэдийн маань боловсролын зааг ялгаа их холдсон байна. Маш цөөхөн хувь буюу 9.2 хувь. Нийт одоо иргэдийн маань 9.2 хувь чанартай буюу одоо хүртээмжтэй боловсролыг авч нийт масс иргэд маань тийм сайн боловсрол авч чадахгүй байна гэсэн ийм судалгаа гарсан байгаа юм. 
 
Тэгэхээр үүнийг бид нар юу гэж хүлээж авч байгаа вэ гэхээр Монгол Улсын Үндсэн хуулийг ч гэсэн аваад үзэхэд энэ анхан шатны суурь боловсролыг чанартай хүртээмжтэй, тэгээд шаталсан боловсролууд маань мөн ялгаагүй чанартай, хүртээмжтэй байх юм бол боловсролын ялгаа арилахад ядуурлын ялгаа арилах ёстой. Бид нар энэ концепцийг цаашаа ер нь барьж ажиллах ёстой юм байна гэж ингэж бид нар бас харж байгаа. Тийм учраас шинжлэх ухааныхаа салбар дээр энэ чиглэлийн хөрөнгө оруулалт, инновацийн чиглэлд анхаарч ажиллах асуудлуудаа бид нар өөрсдөө бас их зөв гаргаж ирж ер нь одоо хийх ажлынхаа дээд хязгаарыг бол бид нар бас гаргаж ирж ингэж тавих хэрэгтэй. 
 
Нөгөөтэйгүүр ажлын маань арга барил бас их хоцорсон байна гэдэгтэй бол 100 хувь санал нийлж байна. Зөвхөн аль нэг байгууллага захилга өгөөд тэрний дагуу судалгаа хийх гэхээсээ илүүтэй нээлттэй байдлаар иргэдийнхээ дунд “старт апп” хөтөлбөрийг санхүүжүүлэх ийм бодлогыг бас яамнаас энэ Шинжлэх ухаан, технологийнхоо сангаас ер нь хийж туршиж үзэх нь бас үр дүнтэй байж магадгүй. Яагаад гэвэл маш олон залуучууд, маш олон залуу эрдэмтэд, мөн одоо эрдэмтэн судлаач нар бие дааж одоо нийгэмд хэрэгтэй, нийгмийн харилцаа, хөгжилд хэрэгтэй олон төрлийн судалгаа бас хийдэг юм байна. Үүнийг нь бид нар бодлогодоо, үйл ажиллагаандаа авч хамтарч ажиллах шаардлагатай гэж ингэж ойлгож байгаа. 
 
М.Энхболд: - Д.Оюунхорол гишүүн асуултаа асууя. 
 
Д.Оюунхорол: - Өнөөдөр бас ийм чухал асуудлыг хэлэлцэж байгаа явдалд баярлаж байна. 
 
Өнөөдөр бол манай шинжлэх ухааны салбар маань бол нэлээн гайгүй бас сэргэж байгаа. Одоо бол бас төрийн зүгээс дэмжлэг хэрэгтэй байгаа гэж боддог. Монголчууд бол нэлээн оюунлаг ард түмэн. Мэдлэг боловсролыг дээдэлдэг. Эндээ ч бас нэлээн илүү тийм хөрөнгө оруулалтыг оруулахыг одоо шаарддаг болсон. 
 
Өнөөдөр Шинжлэх ухааны академи, манай хүрээлэнгүүдийн маань гол зөрчилтэй байгаа асуудал бол хүрээлэн, их сургуулиудыг нэгтгэх асуудлыг бол нэлээн жаахан онцгой анхаарч өгөх тийм шаардлагатай байна гэж нэгдүгээрт боддог. Хоорондоо одоо манай Монголын эрдэмтэн судлаачид, их дээд сургуулиудын судлаач багш нар хоорондоо өрсөлдөх биш хамтран ажиллах, харин одоо гадаадын зах зээл дээр өрсөлдөх. Зөвхөн одоо санхүүжилтийн төлөө хоорондоо өрсөлдөөд байгаа юм шиг харагдаад байгаа энэ хэлбэрийг өөрчлөх шаардлагатай байна гэж боддог. Үүнийгээ бол гадагшаа бид нар өрсөлддөг тийм хэлбэр болговол их зүгээр байх. Ер нь бол хамтран ажиллуулах тал дээр илүү одоо ямар гарц арга замуудыг хайж олох вэ гэдгийг одоо илүү бодоосой. Ер нь задлах тал нь бол дэмий байдгаа гэж боддог. 
 
Дараа нь бол залуучууд бол ер нь бас сүүлийн үед шинжлэх ухааны салбар луу бол нэлээн их орж ирж судалгаа, шинжилгээний ажил хийдэг болж байна. Энэ бас их сайн үзэгдэл гэж бодож байгаа юм. Бид нар бас болж бүтэж байгаа тийм сайн зүйлүүдээ бол үргэлж жаахан дэмжиж ярьж өгмөөр юм шиг байгаа юм. Дэмжиж өгмөөр юм шиг байгаа юм. 
 
Тэгэхээр ер нь бол докторын дараахь судалгааны ажлын тэтгэлэг судалгааны, одоо эрдэм шинжилгээний ажилд оруулах тийм дэмжлэг хөшүүргүүдийг төрийн зүгээс маш сайн бий болгож өгмөөр байна. Хоёрдугаарт. 
 
Энэ асуудал дээр бид нар нэлээн жаахан бусад улс оронтой харьцуулахад бол хоцрогдож яваа гэж боддог. Тэгээд энэ бол яг нөгөө санхүүжилттэйгээ холбоотой. Тэгэхээр бид нар энэ тусгай “постдоктор”-ын хөтөлбөрүүдийг хэрэгжүүлдэг энэ юмыг бол нэг жаахан дэмжээд өгөх юм бол манай залуучууд бол өөрсдөө маш их оюунлаг болсон. Мэдээллийг олж авах бүрэн боломжтой. Гадаад дотоодын их дээд сургууль төгсөж ирж байгаа тэр залуучуудын оюуны хүч, потенциалыг үнэхээр одоо мэдлэгт суурилж байгаа тэр салбаруудад нь татаж оруулах тийм бүрэн боломж байна гэж харж байгаа юм. 
 
Гуравдугаарт бол манай ингээд хэвлэл мэдээллийн хэрэгслүүдээр заримдаа явж байгаа л даа. Ер нь манай эрдэмтдийн хийж байгаа бүтээлүүд одоо дэлхийд үнэлэгдэж байна гээд ингэж бас ярьж байгаа. Тэгэхдээ үүнийгээ бид нар бол бас шинжлэх ухааны нэр бариад бас иймэрхүү дунд нь хий гарах вий гэдэг талаас нь их анхаарах ёстой гэж боддог. Тэгээд энэ дээр бол бас нөгөө нэг ямар нэг байдлаар ашиг сонирхолд хөтлөгдөөд буруу дүгнэлт гаргаад тэр нь одоо ингээд дэлхийн шинжлэх ухааны байгууллагаар үнэлэгдсэн юм шиг…/минут дуусав/
 
М.Энхболд: - Ц.Цогзолмаа сайд хариулъя. Дэгээрээ ерөөсөө л 3 минут. /15:08-16:23 Ц.Алтан-Од/
 
Ц.Цогзолмаа: - Д.Оюунхорол гишүүний асуултуудад хариулъя. Би тантай олон асуудал дээр санал нэг байна. Үнэхээр одоо байгаа сайн байгаа юмаа бид нар улам цаашаа өнгөлж дэмжиж авч явах ёстой. Болохгүй байгаа зүйл дээрээ илүү сайн суурьтай судалгаа анализ хийгээд сайжруулах тал дээр анхаарч ажиллах ёстой.
 
Хүрээллийн их дээд сургуулиудаа нэгтгэж үнэхээр одоо хүчтэй хүний нөөцийнхөө ч төвлөрөл талаасаа материаллаг тоног төхөөрөмж бүх юмнуудынхаа нөөц бололцоог нэгтгэж илүү үр дүнтэй ажиллах тал дээр үнэхээр бодлого концепцио уялдуулах нь бол цаашдаа үр дүнтэй. Харин ингэсний үр дүнд таны хэлснээр гадаадын зах зээл дээр гадаадын улс орнуудад эрдэмтэн судлаачдынхаа бүтээлийг гаргаж тэгээд одоо түүнийг нь дэмжих байдлаар ажиллах нь зүйтэй гэдэгтэй бол санал нийлж байна. 
 
Залуучууд маань шинжлэх ухаанд үнэхээр анхаарч байгаа бол сайн үзэгдэл. Үүнийг одоо яамны зүгээс одоо бид нар улсын төсөв хэцүү байгаа ч гэсэн өнгөрсөн жил 90.0 тэрбум төгрөг баталсан. Энэ жил дахиад 75.0 тэрбум төгрөгийг оюутны зээлийн сангийнхаа журмыг өөрчлөх байдлаар арилжааны банкнуудаар дамжуулахгүйгээр хийх гэж байгаа үүнийг би их том боломж гэж харж байгаа. 
 
Тийм учраас таны хэлснээр докторын дараах сургалт, магадгүй магистраас шаталсан сургалтууддаа яг хийж байгаа сайн бүтээлүүдийг нь үргэлжлүүлээд суралцах тэр зүйлийг нь журамлаад өгөх юм бол нөгөө нэг юу гэдэг юм лоббигоор гэдэг юм уу мэдээлэл сайтай хэсэг нь тэр тэтгэлэгт хамрагдаад бусад нь орж чаддаггүй ард түмний хүүхдүүдэд хаалга нь хаалттай байдаг энэ зүйлийг бол журмаар нь нээж өгье гэсэн тал дээр бас анхаараад ажиллаад хүмүүс маань үүргээ аваад ажиллаад журам боловсруулах тал дээр анхаараад эхэлсэн байгаа. 
 
Энэ дээр нэг зүйлийг хэлэхэд ер нь Засгийн газар хоорондын хэлэлцээрээр дэлхийн маш олон орнуудтай жишээлбэл Оросын Холбооны Улс, Хятад, Польш, Унгар гээд олон улсуудад тэтгэлэгт хөтөлбөрт гэрээ хэлэлцээрээр оюутнууд сурч ажиллаж байна аа. Үүнийг бид нар эрдэмтэн судлаачдаа оролцуулах бодлого руу бас уяж өгвөл их үр дүнтэй байх юм байна гэж ингэж харж байгаа. Конкурс нэрээр хэлний мэдлэгтэй ч гэдэг юм уу тодорхой хэсэг хүүхдүүд биш яг эрдэм шинжилгээний ажил хийж байгаа хүүхдүүдээ оруулаад өгөх юм бол энэ сургалтын үр дүн бол сайжрах юм байна гэж ингэж бас бид нар харж байгаа. 
 
Тийм учраас энэ зээлийнхээ журам дээр энэ гадаадад болон дотоодын их сургуулиуддаа тэтгэлэгт хөтөлбөрийг шаталсан хэлбэрээр одоо оюутнуудыг хамрагдуулах тал дээр ер нь журам дээрээ нэлээд өөрчлөлтийг оруулаад өгөх юм бол бас үр дүн гарна гэж бодож байгаа. 
 
М.Энхболд: - Б.Баттөмөр гишүүн асуултаа тавья. 
 
Б.Баттөмөр: - Энэ боловсрол, соёл, шинжлэх ухаан, спортын яам, Шинжлэх ухааны академи, төрийн өмчтэй 24 эрдэм шинжилгээний хүрээлэн, шинжлэх ухаан технологийн зөвлөл, яамдын шинжлэх ухаан технологийн үндэсний зөвлөл, их дээд сургууль хувийн хэвшлийн эрдэм шинжилгээний байгууллагууд, 1720 эрдэм шинжилгээний ажилтан. Төсвөөс цалинждаг 1540 орчим эрдэм шинжилгээний ажилтан гээд. Ийм их асар том хүч байна л даа. 
 
Тэгэхээр үүнийг одоо менежментийн өөрөөр хэлбэл харилцан уялдаатай үр ашигтай байх энэ чиглэлээр ямар менежмент байна вэ. Ямар бодлого барьж байна. Цаашдаа Боловсрол, соёл, шинжлэх ухааны яам маань Шинжлэх ухааныхаа академитай хамтраад эдгээр байгууллагын ажлыг уялдуулаад явна гэсэн өнөөгийн энэ арга барилтайгаа ингээд цаашаа явах уу, эсвэл бодож байгаа өөр бодлогын тийм концепци байна уу гэсэн ийм асуулт байна, нэгдүгээрт. 
 
Хоёрдугаарт бол энэ эрдэмтэд өөрсдөө өөрсдийнхөө чиглэлийн ажлын багажийг бол өөрсдөө л бүтээдэг юм билээ л дээ. Манай эрдэмтэд тэр багажаа өөрсдөө бүтээдэг ийм тохиолдол төрөөс тэр багажийг бүтээх чиглэлээр дэмжлэг байдаг юм уу гэсэн хоёр дахь асуудал байна. 
 
Манай эрдэмтэн, судлаачид дэлхийн зах зээл дээр гарч хоёр хөрш орнууд болон хамтын ажиллагаатай орнуудтай хамтарч ажиллах тэдний тэр шинжлэх ухааны сангаас тодорхой сэдвүүд авч ажиллаж байгаа тохиолдол байна уу гэсэн ийм гурав дахь асуудал байна. 
 
Дөрөв дэх асуудал нь бол юу вэ гэхээр энэ өндөр хөгжилтэй орнуудтай хамтарсан лаборатори тэр инкубатор технологи дамжуулах төв энэ чиглэлээр хамтарсан юм байгуулах чиглэлээр ажиллаж байгаа. Эхлэл байна уу. Яриа хэлцлийн түвшинд явж байгаа зүйл байна уу гэсэн ийм асуулт байна.
 
М.Энхболд: - Ц.Цогзолмаа сайд хариулт өгье. 
 
Ц.Цогзолмаа: - Б.Баттөмөр гишүүний асуултад хариулъя. Үнэхээр төсвөөс цалин аваад ажиллаж байгаа шинжлэх ухааны байгууллагын ажилтнууд маань үнэхээр 1500 орчим байгаа. Шинжлэх ухааны академи бүр боловсон хүчнийхээ нөөцийг бас зөв бариад төрийнхөө бодлого салбар салбарын хөгжлийн бодлогын судалгааны захиалга аваад үнэхээр таны хэлдгээр зөв менежмент хийгээд ажиллах юм бол зөвхөн одоо цалин авч байх хүрээндээ төрийнхөө өдөр тутмын ажлыг хийнэ гэхээс илүүтэй салбарын хөгжилд нэмэх болохуйц эрдэм шинжилгээний ажлын чанар хүртээмж нэмэгдэх боломжтой. 
 
Энэ чиглэл дээр яамнаас ойрын үед дунд хугацаанд тэгээд алсдаа буюу 20 жилийн хугацаанд шинжлэх ухааны салбар маань ямар стратеги хөгжих юм бэ гэдэг ийм концепцийг боловсруулъя гэж ажлын хэсэг байгуулаад ажиллая гэж ингэж бодож байгаа. Нэлээд олон салбарын эрдэмтдийг оролцуулж ингэж ажиллая гэж бодож байгаа. Ерөнхийдөө стратегийн концепцийн бичиг баримт маань гараад ирэх юм бол тэр рүүгээ энэ боловсон хүчнийхээ нөөцийг ямар байдлаар ажиллуулах вэ гэдэг дүр зураг маань гараад ирэх боломжтой байх гэж бодож байна. 
 
Эрдэмтэд багажаа өөрсдөө бүтээдэг. Энэ дээр нь төрөөс дэмжлэг байна уу гээд. Түрүүчийн хэлснээр шинжлэх ухаан технологийн сан буюу үйл ажиллагаа нь зарцуулагдах зориулалтаар хуваарилагдаж байгаа хөрөнгийг бид нар үр дүнтэй ашигладаг ийм зөв хандлагад суралцах ёстой байна. Хэн нэгэн хүн санамсаргүй миний үүнийг дэмжихээр гэхээр нь цохолт хийж өгдөг биш. Бодлогоор захиалгаар ямар хөгжил ямар судалгаанд асуудлаа хөрөнгөө хуваарилах вэ гэдэг ийм бодлого барьж байж өнөөдөр шинжлэх ухааны салбар босож ирнэ гэж ингэж харж байгаа. Тийм учраас эрдэмтдээ тэр багажийг нь бэлтгэхэд нь дэмжлэг үзүүлэх бол төрийн үүрэг гэж ингэж харж байна. 
 
Олон улсаас олон эрдэмтэд одоо дэмжлэг авч чадаж байна уу, хамтарсан лаборатори байгуулж байна уу гээд өнөөдрийн байдлаар археологи, палеонтологийн чиглэлд, геоэкологийн чиглэлд ажиллаж байгаа эрдэм шинжилгээний хүрээлэнгүүд маань харьцангуй бас хамтарсан ажлын туршлага лабораториуд маань бас их гайгүй байдаг юм билээ. 
 
Бусад салбаруудтай ийм боломжийг олгох тал дээр бас Боловсролын яам бол гүүр болж бас зуучлагч нь болж төр захиргааны байгууллагынхаа үүргээр ч гэсэн ингэж ажиллах юм бол таны хэлж байгаагаар ойрын хугацаанд шинжлэх ухааныхаа байгууллагын дүр зураг ойлголтыг нийгэмдээ ч гэсэн үнэлэмжийг нь сайжруулах боломж бүрдэнэ. Энэ чиглэлд анхаарч ажиллая гэсэн бодолтой байна. 
 
М.Энхболд: - А.Ундраа гишүүн асуултаа тавья. 
 
А.Ундраа: - Өнөөдөр шинжлэх ухааны салбарын шинжлэх ухааны ажилтны өдөр тохиож байгаа энэ өдөр шинжлэх ухааны салбарт ажиллаж байгаа эрдэмтэн судлаачид, докторант, магиструуд, оюутнууддаа бас баярын мэнд хүргэмээр байна энэ завшааныг ашиглаад. 
 
Надад Ц.Цогзолмаа сайдад хэлэх нэг санаа байна. Бас дөрвөн асуулт байна. 
 
Эхний хэлмээр байгаа нь санаа нь бол тэргүүлэх чиглэлийн бидний сайн болж байгаа туршлагаасаа анхаармаар юм нь бол дээд боловсролын чиглэлээр бас ажлын хэсэг гарч нэлээд олон газар орж ажилласан. Та өөрөө ч бас тэр ажлын хэсэгт орсон байгаа. 
 
Монгол Улсын Их Сургууль дээр эрдэмтдийнхээ бүтээлийг хэвлүүлсэн ажлынхаа рангаар үнэлдэг болсон. Өчигдөр бол таван жилийн ойгоо тэмдэглэсэн. Энэ бол их сайн шилдэг туршлага. Бусад их сургуульд нэвтрүүлэх нь бол зүйтэй гэж бодож байна. 
 
Хоёрдугаарт, Шинжлэх ухаан технологийн их сургууль дээр профессорын рангийг теневер трак буюу барууны өрнөдийн системээр профессороо дэвшүүлдэг ийм системийг нэвтрүүлэхийг зорьж байгаа юм. Энэ бол бас авч хэрэглүүштэй байгаа. Танаас асуух асуулт бол таны яриан дундаас ингээд асуулт хариултаас харж байхад бол энэ онолын болон хэрэглээний судалгааг хооронд нь ингээд уялдуулж хамаагүй хэрэглэж байгаа юм шиг ингэж санагдаж байна. Би бас буруу ч ойлгосон байж магадгүй. Гэхдээ онолын судалгаа бол ямагт цаг үеэсээ түрүүлж явдаг. Онолын цэвэр шинжлэх ухааны судалгаа бол тэр бүр заавал хэрэглээний шинжлэх ухааны эсвэл үйлдвэрлэлийн инновацийн бүтээгдэхүүн болох албагүй. Гэхдээ хүн төрөлхтний оюуны үед орсон онолын бүтээл бол хэзээ нэгэнт цагт тэр бүтээл болдог. 
 
Эсвэл заавал бүтээл болохгүй байсан ч энэ оюуны баялаг гэдгээрээ явдаг онцлогтой. Тэгэхээр таныг онолын шинжлэх ухаан их хоцрогдож байгаа, хоцрогдох биш ээ уучлаарай. Анхаарал тавихгүй хаягдаж байгаа энэ дээрээ анхаарал хандуулаасай гэж хүсэж байна. Онолын хэрэглээний энэ хоёрын ялгааг та яаж харж байна вэ? Энэ бол танаас асуух миний асуулт юм байгаа юм. 
 
Хоёрдугаар асуулт бол би Уул уурхайн сайд, хүнд үйлдвэрийн сайд Д.Сумъяабазар сайдаас асуумаар байна. Манай Монгол Улсын эдийн засгийн тэргүүлэх чиглэл бол уул уурхайн салбар байгаа. Энэ дээр та уул уурхай, ашигт малтмалын чиглэлээр жишээлбэл нүүрс, химийн чиглэлээр металлургийн чиглэлээр шинжлэх ухаан технологио бид нар онцгойлж анхаарах хэрэгтэй. Энэ дээр танай салбарт ямар инноваци, уучлаарай шинжлэх ухааны судалгаа хийгдэж байна вэ? 
 
Хүрээлэнгүүд, академитайгаа яаж хамтарч ажиллах бодлого баримталж байгааг асуумаар байна. 
 
Гуравдугаар асуулт бол эрчим хүчний чиглэлээр ямар судалгаа шинжилгээ хийгдэж байна вэ? Тэр дундаа сэргээгдэх эрчим хүч ухаалаг сүлжээ энэ чиглэлээр танай яаман дээр хийгдэж байгаа хэрэглэгч өөрөө нийлүүлэгч болох энэ системийг анхаарч үзэж байна уу. Бид сэргээгдэх эрчим хүч гэж их ярьж байгаа боловч системийн тогтворжуулалтын талаар бол ер нь тэр болгон судалгаа харагдахгүй байна үүнийг  би Т.Гантулга дэд сайдаас асууж байна. 
 
Дөрөвдүгээр асуулт Г.Занданшатар сайдаас хөдөө аж ахуй тэр чиглэлээр хөдөө аж ахуйн судалгаа. Энэ бол бас манай эдийн засгийн тэргүүлэх чиглэл байгаа. Тэгэхээр уул уурхай, хөдөө аж ахуй хоёр бол яах аргагүй эхний салбарууд. Био технологийг танаас бас шинжлэх ухаан судалгааны чиглэлээр Засгийн газар ямар бодлого баримталж ажиллаж байгааг асуумаар байна. Баярлалаа. 
 
М.Энхболд: - Ц.Цогзолмаа сайд хариулъя. 
 
Ц.Цогзолмаа: - А.Ундраа гишүүний асуултад хариулъя. Үнэхээр Монгол Улсын боловсролын яам маань өнөөдөр ерөнхий боловсрол тэгээд шинжлэх ухаан соёл, урлаг, спорт гээд маш олон асуудлуудыг хамран ажиллаж байгаа гэдгийг хамаараад ажиллаж байгаа мандат маань ийм байгаа гэдгийг та мэдэж байгаа. Энэ салбарын сайдаар томилогдсон хүнийхээ хувьд юу гэж ойлгож байгаа билээ гэхээр энэ салбарын одоо хоорондын уялдаа холбоо нь тухайлсан салбарын бодлого дээр зөв удирдлагын менежментийг хэрэгжүүлэхэд л бид дэмжлэг үзүүлэх ёстой хүн, нэгдүгээрт. 
 
Хоёрдугаарт би төсвийн ерөнхийлөн захирагчийн хувиар энэ салбарт хуваарилагдаж ирсэн төсвийн хөрөнгийг аль асуудалдаа ямар байдлаар хандаж байгаа юм бэ гэдгээр зөв бас төсвийн хуваарилалтыг хийх ёстой ийм үүрэгтэй хүн гэж бодож байгаа. Түүнээс биш яг таны ярьж байгаагаар онолын болон хэрэглээний судалгааны түвшинд ажиллах тэр ажлыг бол ард үүрэг хүлээгээд манай яаманд статусаараа үүрэг хүлээгээд ажиллаж байгаа хүмүүс маань ажлаа сайн хийгээд явах ёстой. Ойлголтын хувьд бол бас хүссэн хүсээгүй энэ асуудлыг ойлгохтойгоо байгаа. 
 
Тийм учраас онолын түвшинд асуудлаа шийдээд явж байгаа эрдэмтэн судлаач мэргэжилтнүүддээ ямар дэмжлэг үзүүлэх вэ? Олон нийтийн хүртээл болоод нийгэмд үр ашгийг нь хүртэх шаардлагатай тэр асуудлуудыг приротите байдлаар одоо бодлогоор дэмжих нь бол миний үүрэг гэдгийг ойлгож байгаа. 
 
М.Энхболд: - Г.Занданшатар сайд хариулъя. 
 
Г.Занданшатар: - А.Ундраа гишүүний асуултад хариулъя. Уул уурхай, хөдөө аж ахуйн чиглэлээр ямар бодлого баримталж байгаа вэ? Био технологи, хүнд үйлдвэр, уул уурхай гэсэн асуулт байна. 
 
Тогтвортой хөгжлийн үзэл баримтлалын дагуу энэ үндэсний хөгжлийн үзэл санаа дунд хугацааны бодлого хөтөлбөрөө боловсруулахдаа Монгол Улсын Ерөнхий сайдын хэлсэнчлэн Монгол Улс бол хөдөө аж ахуйн орон хүнс экспортлогч орон болох зорилт тавьж ажиллана гэж Улсын Их Хурлын чуулган дээр хэлсэн үгэндээ  мэдэгдсэн. Монгол Улсын эдийн засаг уул уурхайгаас хэт хамааралтай байна ийм учраас уул уурхайн бүтээгдэхүүний үнийн хамаарлаас шалтгаалж Монгол Улсын эдийн засаг төсөв доргиж байна. 
 
Харин одоо хүн амынх нь 300 сая нь чинээлэг дундаж давхаргад чиглэсэн 2035 он гэхэд ядуурлыг эцэс болгож чинээлэг дундаж давхарга нийгмийг байгуулна гэж зорилт тавьсан. Хятад улсад бол хүнсний хэрэгцээ эрүүл органик хүнсний хэрэгцээ их өсөж байна. Оросын Холбооны Улс, Европын улс бусад улсуудын энэ органик бүтээгдэхүүний хэрэгцээтэй уялдуулаад Монгол Улсын хүнсний эрүүл органик хүнсний бүтээгдэхүүний үйлдвэрлэл экспорт бол шинэ шатанд гаргах энэ бодлогыг барьж гаргах ёстой гэсэн зорилтыг Монгол Улсын Ерөнхий сайдын өгсөн чиглэлийн дагуу үндэсний хөгжлийн газар энэ бодлогоо боловсруулж байна. 
 
Энэ хүрээнд биотехнологи ингэний сүү ундаа боловсруулж гаргахаас авахуулаад ингэний сүүнээс сахар зарим төрлийн өвчнийг анагаах ийм технологи гаргаж авах болсон энэ туршилт шинжлэх ухааны судалгааны ажлууд бас амжилттай туршигдаж хийгдэж байгаагаас эхлээд ийм потенциал боломж бол Монгол малын гаралтай бүтээгдэхүүнүүд ихээхэн байна гэж манай эрдэмтэн судлаачид үзэж байгаа юм билээ. Энэ хүрээнд хөдөө аж ахуйн чиглэлийн бодлогыг төлөвлөж байгаа. 
 
ЖАЙКА-гийн судалгаагаар хөдөө аж ахуйн бүсийг тодорхойлсон 47 дугаар уртрагийн дагуу Монгол Улсын хөгжлийн ийм концепцийн судалгааг гаргасан байгаа, хөдөө аж ахуйн чиглэлээр. 
 
Уул уурхай хүнд үйлдвэрийн объёом буюу бас бүсчилсэн хөгжлийн бодлогыг үүнтэй уялдуулж уул уурхай хүнд үйлдвэрийн салбар хөдөө аж ахуйн эрчимжсэн салбар хөгжих салбар гээд ингээд бүсчлээд ингээд нарийвчилсан судалгаанууд хийгдэж байгаа. Энэ хөгжлийн бодлогын концепци гарахаар нэгдмэл зорилготой Монгол Улс болж ард иргэдийн амьдралын чанарыг сайжруулахын тулд энэ У.Хүрэлсүхийн Засгийн газрын хөгжлийн бодлогыг ойрын үед боловсруулж Их Хурлын гишүүд Эрдэмтэн судлаачид ард иргэдтэйгээ хэлэлцүүлэх болно. 
 
Энэ үед энэ чиглэлээр баримталж байгаа Монгол улсын Засгийн газрын эдийн засгийг төрөлжүүлэх зорилтын хүрээнд уул уурхайн салбараа эрчимтэй хөгжүүлэхийн зэрэгцээ хөдөө аж ахуйн салбар био технологийн салбар, аялал жуулчлалын салбар эдийн засгаа төрөлжүүлэх нэг хамаарлаас багасгах энэ урт хугацааны хөгжлийн бодлого төлөвлөлтийг одоо боловсруулж энэ дээр эдийн засгийн бодлогын зөвлөлөө шинэчилж үндэсний хөгжлийн шинэчлэлийн хороог шинээр байгуулж ажиллаж байна. 
 
Энэ хүрээнд үндэсний хөгжлийн газрыг шинэчлэн зохион байгуулах төлөвлөлтийн институцитэй болох, Засгийн газрын зохион байгуулалтын түвшинд бид нар ажлууд хийгдээд явж байна. Энэ бүхэн жигдрэхээр Монгол Улсын хөгжлийн бодлогыг төлөвлөдөг уялдуулдаг түүнтэйгээ хөрөнгө оруулалтын хөтөлбөрөө тойргийн зарчмаар биш урт хугацааны хөгжлийн бодлоготойгоо нийцүүлсэн зарчмаар цэгцэлдэг. Ийм иж бүрэн төлөвлөлтийн бодлогыг бол хэрэгжүүлэх ийм механизм, институци тогтолцоотой болох зорилт тавьж ажиллаж байна. 
 
М.Энхболд: - Ажлын хэсгээс нэмэх зүйл бий юу. Байхгүй юу. Гишүүд асуулт асууж хариулт авч дууслаа. 
 
Одоо асуулга тавьсан гишүүд үг хэлнэ. Эхлээд Ё.Баатарбилэг гишүүн үг хэлнэ. Би харин ажлын хэсгийг хариулах уу гэсэн чинь хариулахгүй л гэж байна шүү дээ. За 81 дүгээр микрофоныг өгчих. 
 
Т.Гантулга: - Баярлалаа. Өнөөдөр бас шинжлэх ухааны ажилтны өдрөөр ундраа гишүүн асуулт асуулаа. А.Ундраа гишүүн маань бас шинжлэх ухааны ажилтны өдрөөр А.Ундраа гишүүн асуулт асуулаа. А.Ундраа гишүүн маань бас эрчим хүчний салбар хийгээд цөмийн энергийн дэлхийн хэмжээний том эрдэмтэн танд бас энэ баярын мэндийг хүргэхийн ялдамд таны асуултад хариулъя. 

Эрчим хүчний салбарт Шинжлэх ухаан технологийн тухай хууль болон Инновацийн тухай хуулийн хүрээнд эрчим хүчний салбарын шинжлэх ухаан техникийн зөвлөл ажилладаг. Энэ зөвлөлд Шинжлэх ухааны их сургуулийн эрдэмтэд салбарын судлаач, эрдэмтдийн бүрэлдэхүүнтэй ажилладаг. 
 
Ерөнхийдөө манайх Эрчим хүчний яамны захиалгаар Боловсрол, соёл, шинжлэх ухаан спортын яамны харьяа “Шинжлэх ухаан, технологийн сан”-гийн санхүүжилтээр жилд 2-оос 4 салбарын цөм технологийн хүрээнд суурь судалгааны ажлыг хийлгэдэг. 
 
Одоогийн байдлаар энэ сангаар 154.0 сая төгрөг төсөвлөгдсөн. Энэ захиалгаа бид хийгээд явна. Саяхан гурав дөрөв хоногийн өмнө болсон Шинжлэх ухаан технологи, инновацийн үзэсгэлэнд тухайлбал манай 2 шилдэг бүтээл маань шалгарсан байгаа. Тухайлбал, оройны 9 цагаас өглөөний 6 цаг хүртэл дулааныг барих батарей, мөн усан халаалттай зуухны хяналтын автомат систем.  Жишээлбэл энэ хоёр тэргүүн байрыг эзэлсэн байгаа. 
 
Ер нь та салбарын хэмжээний инноваци, технологийн асуудлыг ярьж байгаа  дээр бид ажил хийж байгаа. Тухайлбал, ухаалаг тоолуур туршигдсан. Ухаалаг тоолуураар 19 төрлийн мэдээллийг авч чадаж байгаа. Урьдчилсан төлбөрт үйлчилгээнээс гадна одоо ингээд нохойд уруулчих гээд айлын хаалга татаад явах шаардлагагүй болохоос гадна мөн салбарын одоо нөгөө алдагдал санхүүжилтийн механизмыг шилэн болгох. Энэ тал дээр ухаалаг тоолуур жишээлбэл явж байна. Таны сонирхоод байгаа ухаалаг сүлжээний асуудлыг мөн судалж хэрэгжүүлж байна. 
 
Өөрөөр хэлбэл энэ эрчим хүчний салбарын системийн тогтворжуулалтад маш их чухал. Хэрэглэгчийн өөрөө буюу нар, салхины сэргээгдэх эрчим хүчний ямар нэгэн эх үүсвэрээр эрчим хүч үйлдвэрлэлээ гэхэд илүү гарсан зүйлээ төв систем рүүгээ нийлүүлэх энэ ухаалаг сүлжээ их чухал байгаа. Судалгаа, шинжилгээний ажил захиалгаар хийгдэж байгаа юм. 
 
М.Энхболд: - Ё.Баатарбилэг гишүүн. Би зочин танилцуулъя. Улсын Их Хурлын гишүүн Ж.Батзандангийн урилгаар Сүхбаатар аймгийн Ерөнхий боловсролын сургуулийг 1992 онд төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт эрүүл энх сайн сайхныг хүсэн ерөөе. 
 
Ё.Баатарбилэг гишүүн үг хэлнэ. 
 
Ё.Баатарбилэг: - Жил бүрийн 11 сарын сүүлийн ням гараг шинжлэх ухааны ажилтны өдөр байдаг. Тэгэхээр Монгол Улсын хэмжээнд үйл ажиллагаагаа явуулж байгаа бүх шинжлэх ухааны байгууллагууд түүнд ажиллаж байгаа шинжлэх ухааны салбарын нийт ажилтан албан хаагчдад шинжлэх ухааны баярын мэндийг Нийгмийн бодлого, боловсрол, соёл, шинжлэх ухааны байнгын хорооны нэрийн өмнөөс болон хувиасаа өргөн дэвшүүлж байна. 
 
Өнөөдөр хэлэлцэж байгаа асуудалтай холбоотой хэдхэн зүйлийг хэлье. Засгийн газрын танхимын сайдуудаас байгаа. Энэ асуудлууд дээр анхаарал хандуулаач гэж Засгийн газрын үйл ажиллагааны мөрийн хөтөлбөрт шинжлэх ухааны салбарын хөрөнгө оруулалтыг нэмэгдүүлэн шинжлэх ухааныг төрөөс бодлогоор дэмжинэ гэж маш тодорхой заалт тавдугаар бүлэгт нийгмийн бодлогын салбарын хэсэгт орсон байж байгаа. Үнэхээр шинжлэх ухааны салбарын хөрөнгө оруулалт одоо 2017 оны байдлаар ДНБ-ний 0.1 хувь байгаа. Шинжлэх ухааны салбарын хөрөнгө оруулалт, ДНБ-ний 0.4 хувиас бага бол энэ тухайн улсад шинжлэх ухааны салбар бол нийгэм, соёлын үзэгдэл төдий гэж үзэг тийм судалгаа байна. 
 
Олон улсын жишгээр. 0.8 хувьд хүрэх юм бол нэг дөнгөж мэдрэгдэх төдий гэж ДНБ-ний 1.5 хувьд хүрч байж энэ улс орны хөгжилд мэдэгдэхүйц хэмжээнд нөлөөлнө гэдэг ийм судалгаа байдаг юм байна. Олон улсын түвшинд тэгэхээр манай улс бол шинжлэх ухааны салбарын хөрөнгө оруулалт Ази тивийн дунджаас 10 дахин бага байна. Америкийнхаас 12 дахин бага ийм шинжлэх ухааны хөрөнгө оруулалттай одоо ингээд шинжлэх ухаан яриад хэдүүлээ суугаад байгаа. 
 
Тэгэхээр энэ асуудал дээр Засгийн газар хөрөнгө оруулалт, төсвийн тодотголын үеэр ирэх жилийн төсвийн хөрөнгө оруулалтын асуудал дээр нэлээд анхаарал хандуулж бас дорвитой өөрчлөлт оруулахгүй бол болохгүй нь гэдэг асуудал. 
Сая бид нар хэрвээ ядаж шинжлэх ухааны салбарын тэр хүрээлэнгүүдийн байрны өргөтгөл гээд 3.5 тэрбум төгрөгийг шийдсэн бол өнөөдөр бас шинжлэх ухааны салбарынхны өмнө манай Засгийн газар, манай Сангийн сайд бас нэр бардам байх байлаа. Сангийн сайд маань өөрөө эдийн засгийн ухааны доктор билүү бас л шинжлэх ухааны салбарын хүн гэж өөрийгөө ярьдаг. Онолын судалгаа хийдэг хүн гэж ярьдаг. Харамсалтай нь шинжлэх ухаанаасаа ингэж мөнгө харамласан ийм Сангийн сайдтай л болчихлоо л доо хэдүүлээ.
 
Тэгээд Засгийн газар энэ асуудал дээр нэлээд онцгой анхаараарай гэдгийг нэгдүгээрт хэлье. 
 
Хоёрдугаарт Засгийн газар энэ 2015 оны 27 дугаар тогтоолыг эргэж харах ёстой. Манай Байнгын хорооноос 2 сарын 16-ны өдөр Засгийн газарт чиглэл өгсөн тогтоол гарсан. Шинжлэх ухааны академийн хүрээлэнгүүдийг бүтэц, зохион байгуулалтыг өөрчлөх нэрээр баахан өөрчлөлт хийгээд нийлүүлэхийг нь нийлүүлээд тэгээд зарим хүрээлэнгүүдийн байрыг нь булааж авсан. Зарим хүрээлэнгүүдийн газрыг нь булааж авсан. Одоо өнөөдөр зарим хүрээлэнгүүд байргүй ийм байдалтай байгаа. 
Тэгэхээр энэ тогтоолыг эргэж харна гэж хэлсэн. Харамсалтай нь энэ 2017 ондоо багтааж ингэж шийдвэрлэх ёстой энэ Засгийн газрын тогтоолын хэрэгжилт хэрэгжилтгүй байна. Энэ асуудлыг дахиж Засгийн газар тавина шүү гэдгийг бас Хэрэг эрхлэхийн даргад хэлье. 
 
Дараагийн асуудал нь, эрдэмтдийн оюуны өмчийг үнэлэх асуудал бол үнэхээр хангалтгүй байгаа. Эрдэмтдийн цалин хөлсний асуудал, эрдэмтдийн энэ зохиол бүтээл эрдмийн бүтээлийг Засгийн газар энэ яам, Тамгын газрууд судалгаа шинжилгээ захиалгаар хийдэг газрууд бол ашиглахгүй байгаа. Шинээр одоо ингээд төсөл, гадна дотнын төслийн хөрөнгө оруулалтаар судалгаа хийх болдог. Бэлэн судалгаанууд нь шинжлэх ухаан технологийн санд 18 мянган судалгаа десартаци байж байдаг. Үүнээс хэрэглэдэггүй хэдхэн таньдаг эрдэмтдээ цуглуулаад баг бүрдүүлээд төслийн баг гээд судалгаа хийлгэсэн нэр зүүгээд ингээд явдаг. Энэ асуудалдаа онцгой анхаараарай гэдэг асуудлыг хэлье. 
 
Төгсгөлд нь ганц зүйл нэмж хэлэхэд гарааны компаниудын асуудал байгаа юм. Шинжлэх ухааны академийн хүрээлэнгүүдийн дэргэд их дээд сургуулиудын хүрээлэнгийн дэргэд, гурав дөрвөн яамны дэргэд нийтдээ 23 хүрээлэнгийн дэргэд маш олон гарааны компаниуд үйл ажиллагаагаа эрхэлж байна. Гарааны компаниудаас маш үр ашигтай импортыг орлохуйц шинжлэх ухаан, инновацийн техник, технологийн дэвшил шингэсэн бүтээгдэхүүнүүд үйлдвэрлээд гаргасан. Харамсалтай нь үүнийг хэрэглээнд оруулах зах зээлийн эргэлтэд оруулах,  үйлдвэрлэх ийм боломж нь байхгүй. Үүнийг хувийн хэвшлүүдтэй холбож өгөх дэмжих хөрөнгө оруулалтыг нэмэгдүүлэх тал дээр Засгийн газар онцгой анхаарч ажиллах шаардлагатай шүү гэдгийг бас цохон тэмдэглэж хэлье. 
 
М.Энхболд: - Б.Баттөмөр гишүүн үг хэлнэ.
 
Б.Баттөмөр: - Шинжлэх ухаан технологийн хууль, Академийн эрх зүйн байдлын тухай хуулийг шинэчлэн найруулах ажлын хэсгийг Ё.Баатарбилэг гишүүн, Ж.Батзандан гишүүн, Л.Энх-Амгалан дарга бид одоо энэ дээр ажиллаж байгаа л даа. 
Тэгээд энэ хуулийг өргөн барихаас өмнө ер нь манай шинжлэх ухааны салбарын бодит байдал ямар байна. Үүнийг одоо Засгийн газраас асууя гээд санал асуулга явуулсан. Ерөнхийдөө байдлыг бол бид нар бүгдээрээ сонсож байна. 
Дэлхий ертөнц өөр юм ярьж байна л даа. Хиймэл оюун ухаан, сансрын технологи, ус төрөгчөөр ажилладаг машин, цахилгаанаар ажилладаг машин, криптовалют[crypto currency], шеринг эдийн засаг[sharing economy], дижитал эдийн засаг[digital economy] гээд ингэж ярьж байна шүү дээ. 
Тэгээд бидний хувьд ямар түвшинд явж байна. Эдийн засгийн хүрээлэн байдаггүй, татан буулгасан. Тийм л байдалтай байгаа. Шинжлэх ухаан технологийн салбарт зарж байгаа мөнгөний 80.0 хувь нь урсгал зардлыг санхүүжүүлж байгаа. 20.0 хувь нь эрдэм шинжилгээний байгууллагууд. Гэтэл манайд ийм байдалтай байгаа юм. Гэтэл хөгжингүй орнууд олон улсын жишиг нь болохоор 80.0 хувь нь эрдэм шинжилгээний байгууллагадаа. 20.0 хувь нь тэр урсгал зардлаа санхүүжүүлдэг. Ийм урвуу болчихсон. Тоног төхөөрөмж нь 1970-1980 онд үйлдвэрлэсэн. 70, 80 хувь нь ажилгүй гэж байгаа юм. 
 
Гэтэл XXI зууны гол өрсөлдөөн лабораторид болно гэж байгаа шүү дээ. Тэгэхээр энэ ер нь юу болж байна гэдэг юмнуудыг сайн олон талаас нь бодмоор байгаа юм. 
Би бодохдоо Монголын хөгжлийн энэ хоцрогдлоос гарах арга замуудын нэг нь шинжлэх ухаан дээрээ суурилсан хөгжил гэж ингэж ойлгодог. Ийм учраас бид энд эрс шинэчлэл хийх шаардлага байна гэж ингэж үзэж байна. Сая тэр санхүүжилтийн талаар Ё.Баатарбилэг гишүүн ярилаа.
 
Ер нь санхүүжилтийг эрс нэмэгдүүлэх тэр мөрийн хөтөлбөрт орсон тэр тав дахин нэмэгдүүлэх гэдэг юмыг бид биелүүлэх л шаардлагатай. Ингэж байж бид шинжлэх ухааныхаа тухай асуудлуудыг ярина. Энэ хөгжиж байгаа орнууд шинжлэх ухааны үүргийг гурван үүрэгтэй гэж үздэг. 
Нэгдүгээрт нь, нээлт хийхээс илүүтэй нэгэнт одоо тэргүүний технологийг "ноу-хау" гэж нутагшуулах асуудал нэгдүгээрт одоо авч үздэг. 
 
Хоёрдугаарт нь, юу вэ гэхээр шийдвэр гаргах түвшинд энэ эрдэмтдийнхээ үгийг сонсдог. 
 
Гуравдугаарт нь, шинжлэх ухааны ололтыг боловсролтой холбох гэсэн ийм гурван Үндсэн үүрэг энэ хөгжиж байгаа орнуудын хувьд шинжлэх ухааны байгууллагуудын үүрэг байна гэж үздэг. Энэ чиглэлд бид нар бас их зүйлийг бодох ийм шаардлага байгаа юм. 
Нээлт хийхээс илүү үр дүнтэй тэр "ноу-хау" шилдэг технологийг нутагшуулах, улс захиалга өгдөг, санхүүжилтийг нь өгдөг,  урамшууллыг нь өгдөг. Энэ хэлбэр рүү цаашдаа бид шилжих ийм шаардлага үүсэж байна. Монголд одоо энэ шинжлэх ухааны маш их олон байгууллагууд байна. Энэ олон байгууллагууд энэ олон эрдэмтэд 1740 гаруй эрдэмтэн энэ хүчийг ашиглах ямар одоо шинэ менежментийг гаргаж ярих ёстой. Удирдлагын шинэ тогтолцоог нь бий болгох ёстой. 
 
Хамтын ажиллагааны энэ хүрээг нь яаж одоо уялдуулж өгөх вэ гээд их олон асуудлууд байгаа. Энэ эрдэм шинжилгээний байгууллагууд нь суурь санхүүжилт бий болгох данстай болгох гээд олон жил яригддаг. Тэр нь одоо хийгдээгүй л яваад байгаа шүү дээ. Үүнийг бас бодох ийм шаардлагууд байна гэж ингэж үзэж байна. 
 
Энэ судалгаа хийж нээлт хийсэн том том эрдэмтэд өөрсдөө багажаа бүтээсэн гэж ярьдаг юм. Монголын төрөөс энэ эрдэмтэд багажаа бүтээх, өөрсдөө бүтээх нэгдсэн тийм бүтээдэг тодорхой захиалгыг нь аваад бүтээдэг ийм төвийг байгуулахад бас анхаарах ийм шаардлага байгаа. Манай эрдэмтэд зөвхөн Монголдоо биш энэ олон улсын түвшинд ялангуяа одоо хөрш орнуудтай Хятадын, Оросын Холбооны Улсын энэ зах зээлд гарч тэр шинжлэх ухаан технологийн сангаас тодорхой хэмжээний ажлуудыг өрсөлдөж авдаг. Энэ зүйл рүү бид явуулах ёстой. Энд нь манай шинжлэх ухааны байгууллага, яам бол тусалж дэмжиж өгдөг. Ийм байх шаардлага үүсэж байгаа юм. 
 
Өндөр хөгжилтэй орнуудтай хамтарсан үйлдвэр, гадаадын хөрөнгө оруулагчид, шинжлэх ухааны салбарт энэ хөрөнгө оруулалтыг татах,  хамтарсан нь одоо тэр мэдлэг дамжуулдаг, технологи дамжуулдаг төвүүдийг байгуулах чиглэлд бас ажиллах шаардлагатай. 
 
Суурь судалгаа бол маргаангүй сайн. Тэрийг хийх ёстой. Үр дүнгээ өгдөг тэр хавсрах судалгааг одоо бид бас авч хэрэгжүүлэх ийм шаардлага байна. 
 
М.Энхболд: - Гишүүд үг хэлээ, асуулга тавьсан. Улсын Их Хурлын гишүүн Б.Баттөмөр, Ё.Баатарбилэг, Ж.Батзандан нараас Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаан сонслоо. 
 
Хоёр. Гаалийн албан татвараас чөлөөлөх тухай хуулийн төсөл
 /Засгийн газар 2017.11.17-ны өдөр өргөн мэдүүлсэн, анхны хэлэлцүүлэг/
 
Дараагийн асуудалд оръё. Гаалийн албан татвараас чөлөөлөх тухай хуулийн төслийн анхны хэлэлцүүлгийг явуулъя. 
 
Төслийн талаархи Төсвийн байнгын хорооны санал, дүгнэлт гарсан. Санал, дүгнэлтийг Улсын Их Хурлын гишүүн Д.Оюунхорол танилцуулна. Гааль дараа нь нэмэгдсэн өртөг. 
 
Д.Оюунхорол гишүүнийг индэрт урьж байна. 
 
Д.Оюунхорол: - Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2017 оны 11 дүгээр сарын 17-ны өдөр Улсын Их Хуралд өргөн мэдүүлсэн Гаалийн албан татвараас чөлөөлөх тухай хуулийн төслийн хэлэлцэх эсэх асуудлыг Улсын Их Хурлын чуулганы 2017 оны 11 дүгээр сарын 23-ны өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. Хуулийн төслийн анхны хэлэлцүүлгийг Байнгын хороо 2017 оны 11 дүгээр сарын 23-ны өдрийн хуралдаанаараа хэлэлцлээ. 
 
Хуулийн төслийг Байнгын хорооны хуралдаанаар хэлэлцэх үед Улсын Их Хурлын гишүүн Б.Чойжилсүрэн хуулийн дагаж мөрдөх хугацааг 2017 оны 12 дугаар сарын 4-ний өдрөөр тогтоох санал гаргасныг хуралдаанд оролцсон гишүүдийн олонх дэмжлээ. Хуулийн төслийн талаархи Байнгын хорооны хуралдаанаар шийдвэрлэсэн зарчмын зөрүүтэй саналыг та бүхэнд тараасан болно. 
 
Улсын Их Хурлын эрхэм гишүүд ээ, 
 
Гаалийн албан татвараас чөлөөлөх тухай хуулийн төслийн анхны хэлэлцүүлгийг хийсэн талаархи Төсвийн байнгын хорооны санал, дүгнэлтийг хэлэлцэн шийдвэрлэж өгнө үү. 
 
Анхаарал тавьсанд баярлалаа. 
 
М.Энхболд: - Д.Оюунхорол гишүүнд баярлалаа. 
 
Ажлын хэсгийг танилцуулъя. Хүнс, хөдөө аж ахуй хөнгөн үйлдвэрийн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун, мөн яамны Мал аж ахуйн бодлогын хэрэгжилтийг зохицуулах газрын дарга Л.Чой-Иш, Сангийн яамны Төсвийн орлогын хэлтсийн мэргэжилтэн Б.Анар нар хүрэлцэж ирсэн байна. 
 
Байнгын хорооны дүгнэлттэй холбогдуулан асуулт байна уу гишүүдэд. Б.Бат-Эрдэнэ гишүүнээр тасаллаа. Г.Тэмүүлэн гишүүнээр тасаллаа. Л.Энх-Амгалан гишүүн асуултаа асууя. 
 
Л.Энх-Амгалан: - Яах вэ, энэ Гааль, нэмэгдсэн өртгийн албан татвараас чөлөөлөх тухай энэ хуулийн гаргах хэрэгцээ шаардлагыг ойлгож байгаа. Үүнийг дэмжиж байгаа. 
Тэгээд энэ жил бол ургац их алдсан. Бараг үндсэндээ 60 хувийнхаа ургацыг алдсан юм байна. Нөгөө талаасаа энэ чинь ган гачиг хүнд байсан учраас эд нар чинь жилд нэг өвс тэжээлийг улсын хэрэгцээнд 1.2-оос 1.4 сая тонн өвс тэжээл бэлтгэдэг байсан. Тэгээд энэ жилийн хувьд 850 мянган тонн өвс тэжээл бэлтгээд 400 мянган тонн өвс дутагдах төлөвтэй байна гэсэн ийм юуг танилцуулж байна л даа. 
Яах вэ, энэ өвс тэжээл орж ирж болох байх. Тэгэхдээ хамгийн гол нь үүнийг нь авах гэж байгаа нөгөө малчид маань өөрсдөө ямар ч санхүүгийн чадваргүй болсон байгаа. Тэгээд би хөдөөгөөс тойргоос сонгогдсон гишүүн учраас манай энэ тойргоос нийтлэг хөдөөгийн тойрог дээр байгаа гишүүдийн хамгийн том асуудал бол малчдын гар дээр бэлэн мөнгө байхгүй. Одоо тэгээд нөгөө энэ орж ирж байгаа өвс тэжээлийг чинь авах боломж нь байхгүй болсон. Одоо ингээд мал бэлтгэлийн цаг эхэлсэн байж байдаг. Тэгээд нөгөө үндэсний үйлдвэрлэгчид маань өөрсдөө эргэлтийн хөрөнгөгүй болсон байгаад байгаа юм. 
Юу вэ гэхээр малчдаас мах авах мөнгөгүй болсон. Малчид нь эргээд нөгөө өөр дээрээ өвс махаа борлуулж чадахгүй болохоор өвс хадлан тэжээл авах ийм мөнгөгүй болсон байгаа. Ийм л болоод байгаа байхгүй юу. Тэгэхээр үүнийг ингээд цогцоор нь харж энэ асуудлыг шийдвэрлэхгүй бол зөвхөн нэг хилээр орж ирж байгаа өвс тэжээлийг тэглээд татвараар нь тэглэх биш одоо үүнийг яаж малчдад хүргэх юм бэ? Малчид маань үүнийг ямар эх үүсвэрээр өвс тэжээлүүдийг авах юм бэ? Яаж онд бүрэн бүтэн орох бололцоо байгаа юм бэ? Үүнийг нэгдүгээрт та нар яаж харж байгаа юм бэ гэдгийг хэлэхийг хүсэж байна. 
 
Малчид чинь их ярьж байна шүү дээ. Одоо ингээд болохгүй бол махаар сольж авч болдоггүй юм уу. Ийм зохицуулалтууд хийж болох уу гэж. Гэх мэтчилэнгээр үүнийг ер нь яаж харж байгаа вэ. Нөгөө талдаа нөгөө үндэсний үйлдвэрлэгч махны үйлдвэрүүд чинь өөрсдөө махаа худалдаж авах ийм мөнгөгүй санхүүгийн эх үүсвэргүй болсон байж  нэгдүгээрт үүнийг асуухыг хүсэж байна. 
 
Хоёрдугаарт, одоо энэ нэг жилд үнэхээр нэг 1.2-1.4 сая тонн өвс тэжээл бэлтгэдэг. Тэгээд жил бүхэн 850 мянга гэж байна. 400-аад мянган тонн өвс тэжээлийн хэрэгцээ байдаг бол бид нар энэ малын ногоон ургамал тариалах чиглэл рүү малчдаа жижиг, дунд үйлдвэрийн зээл өгөх энэ чиглэл рүү яаж харж байгаа вэ. Энэ бусад улс хөдөө аж ахуй хөгжсөн улс орнуудад энэ төрийн болон төрийн оролцоотой банкуудаар дамжуулаад тариалан эрхлэгч, мал аж ахуй эрхлэгч нарт хөнгөлөлттэй, урт удаан хугацааны зээлийг олгодог. Үнэ тарифын зохицуулалтууд хийдэг ийм зохицуулалтууд байдаг. Тэгэхээр үүнийг бид байнга бодлогын хүрээнд харж явж байхгүй бол ерөөсөө нэг ийм гал унтраасан маягтай л байгаа байхгүй юу. 
 
Цаашдаа энэ бэлчээрийн даац хэтэрсэн байж байгаа. Ган гачиг болбол жил бүр давтагдах. Энэ жил тохиолдож байгаа ган гачиг бол цаашдаа байнга давтагдах ийм эрсдэл үүссэн байна. 
 
Тэгэхээр үүнийг цаашдаа энэ бэлчээрийн доройтлын асуудлууд нөгөө малын хөлийн татварын асуудал ингээд нэг төрийн зохицуулалтууд зайлшгүй хэрэгтэй байна гэж манай малчид маань үнэхээр хэлээд яриад байна. Тэгэхээр энэ чиглэл рүү Та бүхэн маань одоо яаж харж байна вэ?
 
М.Энхболд: - Хэн хариулах вэ. Ажлын хэсэг хариулах уу? 81 дүгээр микрофон Л.Чой-Иш. 
 
Л.Чой-Иш: - Л.Энх-Амгалан гишүүний асуултад хариулъя. Энэ дээр өвс тэжээлийн хувьд борлуулалтын хувьд энэ гааль болон нэмүү өртгийн албан татвараас чөлөөлөгдсөнөөр малчид дээр очих гэж байгаа өвс тэжээлийн үнийг бууруулах ийм зорилго агуулж байгаа. 
Ер нь зүгээр бүх бүтцийнхээ хувьд борлуулах. Бидний хувьд энэ борлуулалтыг хийхийн тулд 3 янзаар борлуулалт явагдана гэж бодож байгаа. Мэдээж эхнийх нь бэлэн мөнгөөр тэжээлийн арилжаа явагдана гэж харж байгаа. 
 
Дээр нь мал мах бэлтгэдэг компаниудтай тэжээл борлуулагч нар маань өөрсдөө нэн тэргүүнд өөрсдөө мал махаа, тэжээлээ борлуулаад. Тэр борлуулсан мал махаа хавар борлуулсны дараа эргэн төлөлтийнхөө нөхцөлийг бүрдүүлье гэсэн нэг хувилбар байгаа. 
 
Гурав дахь хувилбар бол бид журамлаад явж байгаа. Түүн дээр мал мах бэлтгэж байгаа аж ахуйн нэгжүүд, тэжээл борлуулагч хоёр хамтран ажиллах замаар. Өөрөөр хэлэх юм бол эргэн төлөгдөх баталгаагаа гаргаж байгаа мах боловсруулагч нар. Малчдад тэжээлийг малаар солих энэ нөхцөлийг нь хангаж өгсөн ийм зохицуулалтыг тусгаж өгсөн байгаа. 
 
Гурав дахь хувилбар нь, 2017 онд малчид үндэсний үйлдвэрт ноосоо тушаагаад урамшуулал авахаар байгаа. Тэр урамшууллын дүндээ таарсан тэжээлээ авъя гэж байгаа тохиолдолд тэжээлийг нь бас шууд үнэ төлбөргүйгээр өгөх одоо өөрөөр хэлэх юм бол өөрөө улсаас авах гэж байгаа тэр урамшууллын дүнд таарсан тэжээлээ авъя гэсэн ийм зохицуулалтыг бас хийж өгч байгаа. 
 
Дөрөв дэх хувилбар нь, төрийн банканд гол төлөв энэ тэжээл борлуулах сонирхолтой аж ахуйн нэгжүүд мөнгөө байршуулж байгаа тэр дагуугаа Төрийн банк энэ арга хэмжээг дэмжиж малчны зээлийг зөвхөн өвс тэжээл авахад нь богино хугацааны зээлийг гаргаж өгье гэсэн ийм зохицуулалт хийж өгсөн байгаа. 
 
Хоёрдугаар асуудал нь, ер нь малын тэжээлийн чиглэлээр, тэжээл борлуулалтыг дэмжих чиглэлээр, бид нарт бас хийх ажлууд үнэхээр цаг үе нь тулгамдаж байгаа. Анх удаагаа бид ийм зохион байгуулалттайгаар өвс тэжээлийг авах хэрэгцээ шаардлага бий болж байна. 
 
Цаашдаа бол бас энэ ялангуяа энэ бэлчээрийн мал бүхий газар тариалангийн бүс нутгуудад байгаа тариалангийн 120 мянган га газар байгаа. Тэгэхээр зэрэг түүн дээр малын тэжээл тариалах тэр тэжээлийн үйлдвэрүүдийг бий болгох тал дээр нэлээдгүй анхаарал тавьсан. Ялангуяа уурагт тэжээл тариалах гэсэн. Тариалангийн соёл багатай техник, тоног төхөөрөмжийн хувьд дутагдалтай байгаа энэ газруудад олон наст таримлуудыг тариалж тэрүүгээр байнгын нэгэн жигд одоо энэ дутагдаж байгаа өвс тэжээлийг хангах тэжээлийн үйлдвэрүүдийг ажиллуулах ийм бодлого барьж байгаа гэдгийг хэлэх гэсэн юм. 
 
М.Энхболд: - Б.Бат-Эрдэнэ гишүүн асуулт тавья. 
 
Б.Бат-Эрдэнэ: - Баярлалаа. Энэ цаг тулсан оруулж ирж байгаа асуудлыг дэмжиж байгаа. 
Тэгэхээр би Төсвийн байнгын хорооноос нэг зүйл асуух гээд байгаа юм. Ер нь энэ гаалийн албан татвараас чөлөөлөх ийм хууль өнөөдрийн байдлаар ямар ямар асуудлуудаар хэчнээн хууль гаргасан байна. Энэ нь улсын төсвийн орлогын бүрдүүлэлтэд яаж нөлөөлж байгаа юм. Энүүгээр тодорхой тоо хэлж чадах ийм зүйл байна уу. Ер нь гарцаагүй чөлөөлөх ёстой юмыг бол чөлөөлөх ёстой гэдэг дээр санал нэг байгаа юм. Гэхдээ үүний цаад талд бас асуудлууд байдаг. Тийм учраас энэ дээр анхаарал тавих нь зөв зүйтэй байх.
 
Хоёрдугаарт, энэ өргөн уудам газар нутагтай бэлчээрийн даац хэдийгээр муудаж байгаа ч гэсэн дотооддоо тэжээл тариалах түүнчлэн хадлан тэжээл бэлтгэх ийм боломж бол бидэнд бий. Тэгэхээр энэ дотоод нөөц боломжоо бид бас дайчлах чиглэлээр ямар ажил зохиох юм бэ? Энэ Хүнс, хөдөө аж ахуйн яамны зүгээс юу гэж үзэж байгаа юм бэ? 
Одоо хамгийн нэгдүгээрт их ойлгомжтой асуудал бол Оросын Холбооны Улсаас хадлан өвс авна гэж байна. Нэг удаа бол авч болох байх. Жил бүр гаднаас өвс тэжээл аваад тэгээд өөрсдийнхөө 60 сая малыг тэжээнэ гэдэг чинь их зүйд нийцэхгүй ийм ажил шүү дээ. Тэгээд үүнийг нь бодлого юмыг нь тодорхой болгохгүй бол энэ жилийн хувьд бол хадлан өвс бэлтгэх энэ бодлогогүй ажлын хөлд хамгийн их нэрвэгдсэн аймаг бол Хэнтий, Сүхбаатар энэ хоёр аймаг байгаа. Тэр Хэнтий, Сүхбаатар аймгийн малчид маань бол үндсэндээ өөрсдөө хадлан өвсөө бэлтгэж чадахгүй байх хэмжээнд.
 
 Түүнчлэн өвөл цаг зуд хэцүү болж байгаа өнөөдөр жишээлбэл малаа бэлчээх бэлчээр хүрэлцээгүй байгаа ийм нөхцөл байдал бол тулгарч байна. Тэгэхээр энэ гаднаас орж ирж байгаа өвс тэжээлийг аймгуудад хуваарилах энэ хуваарь дээр Хөдөө аж ахуйн яам ямар бодлоготой чиглэлтэй байгаа юм бэ? Энэ талаар хариулт өгөөч гэсэн ийм зүйл байна. 
 
Ер нь өмнөх Засгийн газар, Хөдөө аж ахуйн яам Оросын Холбооны Улсаас Монголчуудын олон жил хэрэглэж дассан ийм техник, тоног төхөөрөмж газар тариалангийн ялангуяа өвсний хадлангийн иж бүрдлийг оруулж ирсэн байгаа. Энэ сайшаалтай хэрэг. Тэгэхээр зэрэг энэ техник тоног төхөөрөмжөөр хангах энэ улсын чинь эдийн засгийн ард түмний чинь амьжиргааны гол эх үүсвэр энэ мал аж ахуй руугаа чиглэсэн өвс тэжээлийн бэлтгэх чиглэлийн энэ жижиг үйлдвэрлэлийн энэ хэрэглэл техник, тоног төхөөрөмжөөр хангах энэ ажлыг ямар түвшинд цааш нь үргэлжлүүлж хийх юм бэ гэдэг талаар тодорхой нэг хариултуудыг өгөөч. 
 
Тэгээд хамгийн гол нь манай Хэнтий аймгийн урд талын сумд өнөөдөр дөнгөж өвлийн эхэн сар гарахад өвөлжилтийн байдал туйлын хүнд байдалтай байгаа. Энэ тал дээр Засгийн газар онцгой анхаарах хэрэгтэй шүү. 
 
Өнөөдөр ажлаа зохион байгуулаад зайлшгүй боломжтой нутаг руу нүүх нүүдэл суудал хийх энэ ажлыг нь мал гайгүй царигтай байгаа дээр энэ ажлыг зохион байгуулахгүй бол нэгэнт дор орсон цаг үед маш хүнд ийм байдалтай болно шүү. Үүнтэй уялдуулаад бол өвлийн мах бэлтгэлийн ажил эхэлж байгаа. 
 
Нэлээд хэдэн махны үйлдвэрүүд гадаадад мах экспортлох чиглэлийн ажил зохион байгуулж байгаа гэсэн. Энэ ямар дүнтэй ямар үр дүнтэй явж байгаа юм бол гэж. 
 
М.Энхболд: - Эхлээд Төсвийн байнгын хорооны дарга Б.Чойжилсүрэн хариулна. Дараа нь ажлын хэсэг хариулъя. 
 
Татварын чөлөөлөлтөөс орж болох байсан орлого гээд тодорхой юм асуусан. 
 
Б.Чойжилсүрэн: - Гишүүдийнхээ өдрийн амрыг ирье. Б.Бат-Эрдэнэ гишүүний асуултад хариулъя. 
 
Элдэв төрлийн хөнгөлөлт чөлөөлөлтүүд хавтгайрлаа гэсэн шүүмжлэл явдаг. Энэ дагуу түрүүчийн Засгийн газрын үед Сангийн яам, Татварын ерөнхий газар дээр ажлын хэсэг байгуулагдаад татварын багц хууль бүрэн шинэчлэлийн хүрээнд энэ асуудлууд хэлэлцэгдээд явж байсан. Энэ хуулийг нэн яаралтай горимоор оруулж ирсэн. Өвөлжилт хүндрэлтэй байна гэдэг ийм үндэслэлээр. 
Тэгэхээр Сангийн яамнаас тодорхой хариуцлага хүлээх тийм албан тушаалтан Төсвийн байнгын хорооны хоёр удаагийн хэлэлцүүлэг дээр ирээгүй. Энэ дээр Сангийн яам ямар байр суурьтай байна гэдгийг бид тодруулж чадаагүй. Гэхдээ асуудал нь тулгамдсан өвөлжилт хүндэрч байгаа учраас энэ удаадаа энэ асуудлыг нь Засгийн газар шинээр байгуулагдаад байгаа эхний шахам асуудал учраас дэмжээд явуулъя гэсэн ийм байр суурьтай гишүүд олон байсан. 
 
М.Энхболд: - 81 дүгээр микрофон. 
 
Л.Чой-Иш: - Ер нь энэ жилийн хувьд бол яалт ч үгүй 6, 7 дугаар сарын хэт халалтаас ургац буурсантай холбоотойгоор нийт байх ёстой өвс тэжээлийн баланс алдагдсаныг нөхөх зорилгоор энэхүү арга хэмжээг зохион байгуулж байгаа. Тэгээд ер нь орж ирж байгаа өвс тэжээлийг энэ цаашдаа урт хугацаандаа бэлтгэх тал дээр бол бид бүхэн бас өмнө илэрхийлсэнчлэн бас орон нутагт ялангуяа энэ газар тариалангийн болоод ашиглагдахгүй байгаа тэжээлээ урд өмнө ашиглаж байсан энэ талбайг эргэлтэд оруулах малын тэжээлийн тариалалтыг нэмэгдүүлэх талаар байнгын анхаарал тавьж ажиллаж байгаа. 
 
Ялангуяа ирэх жилээс бол энэ олон наст уурагт тэжээлийн таримлын хэмжээ бол эрс нэмэгдэнэ гэж харж байгаа. Одоогийн энэ орж ирж байгаа импортоор орж ирж байгаа өвс тэжээлийн хувьд бол бид бүхэн анх энэ 7 сард анхны төлөвлөлтөө гаргаж байсан. Тэр үетэй бол зуншлагын байдалд 7 сарын зураглалаар харж байхад бол зүүн гурван аймгийн хувьд бол харьцангуй гайгүй бололцооны гэж үзэж байсан. 
 
Одоогийн хувьд бол бас үнэхээр нөхцөл байдал бэлтгэсэн өвс тэжээл очиж байгаа малын хэмжээ гэх мэтээс хамаараад Хэнтий, Сүхбаатар, Дорнод аймгуудад бол нэг аймагтаа бол 2-оос доошгүй аж ахуйн нэгж борлуулалт хийнэ. Тэгэхдээ тухайлах юм бол хэвгийг гэхэд 420 мянган төгрөгөөс дээшгүй үнээр борлуулахаар ингэж төлөвлөж байгаа. Нэг аймагт борлуулах тэжээлийн хэмжээ бол 2500 тэжээлийн нэгж буюу 2500 тонноос доошгүй тэжээлийг нэг аймаг дээр борлуулалт хийнэ. Энэ маань бас нэгэн жигд бусад аймгууд ч гэсэн яг ийм энэ жишгээр борлуулалт хийхээр төлөвлөсөн байгаа. Техник тоног төхөөрөмж бол үнэхээр бид бүхэнд бол 2017 онд хийсэн Оросын Холбооны Улсаас импортоор авсан техник бол үр дүнгээ өгч байгаа. Хэрэглэж цадсан учраас хүмүүст маань маш их сонирхолтой байгаа. 
 
Цаашид үргэлжлүүлэхээр Оросын Холбооны Улс болон Беларусь улсуудтай бас хамтарсан техник, тоног төхөөрөмж заримыг нь угсрах, заримыг нь импортоор авах энэ чиглэлээр бас тусгагдсан байгаа. Мал нядалгааны хувьд бол ер нь энэ жил бас экспортын чиг хандлагатай хэд хэдэн  үйлдвэрүүд ажиллаж байгаа. Ялангуяа ихэнх хувь нь бол бас адууны мах нэлээдгүй экспортын зориулалтаар бэлтгэж байгаа тал бий. 
 
Дээр нь бол дулааны аргаар боловсруулсан бүтээгдэхүүний хэмжээ ч гэсэн харьцангуй өссөн. өнгөрсөн жилтэй харьцуулахад 4 дахин өссөн байгаа. Энэ жил гэхэд 18 мянган тонн махыг 10 сарын сүүлийн мэдээгээр бол экспортод гаргасан. Цаашдаа ч гэсэн нэмэгдэх хандлага байгаа гэдгийг хэлэх гэсэн юм.
 
М.Энхболд: - Б.Бат-Эрдэнэ гишүүнд нэг минут өгье. 
 
Б.Бат-Эрдэнэ: - Махны үйлдвэрүүд гэрээний дагуу гадаад адууны мах экспортлох ажил хийгдэж байна гэж хариулт өглөө. Тэгэхээр адууг нядлахтай холбоотой асар их аймшигтай ийм зүйлүүд яригдаж байгаа. Энэ дээр танай яам  мэдэж байгаа зүйл байна уу. Эмээлт бусад газрууд дээр адууг зүй бус ийм байдлаар нядалж байгаа тухай асуудал яригдаж байгаа. 
 
Хоёрдугаарт, Төсвийн байнгын хорооны даргад хэлэхэд энэ нийт татварын хөнгөлөлт чөлөөлөлтийн асуудлыг цогцоор нь нэг асуудлыг авч үзэх зайлшгүй ийм шаардлага байгаа шүү. 
 
Өнөөдрийн энэ парламентын ихэнх нь одоо пүүсийн эзэд байж байгаа учраас энэ пүүс компанийн эзэд чинь өөрсдөдөө тохируулаад татвараа хөнгөлүүлээд, чөлөөлүүлээд ингээд явж байгаа шүү. Энэ чинь өмнө нь хэдэн арван тэрбумаар нь татвараа чөлөөлүүлсэн ийм юм яригдаад л явж байгаа юм. Тэгээд үүнийг чинь лобби хийгээд ингээд явуулаад байна шүү дээ. 
 
М.Энхболд: - 81 дүгээр микрофон. Тэр адууны мах экспортолж байгаатай холбоотой. 
 
Л.Чой-Иш: - Олон нийтийн сүлжээгээр адууг зүй бусаар, нядлах явцдаа зохисгүй байдал гаргаж байгаатай холбоотой мэдээллүүд гарсан. Тэр дагуу холбогдох байгууллагууд мэргэжлийн хяналт, дээр нь манай яамнаас Дэд сайдаар ахлуулсан ажлын хэсэг бас газар дээр нь очиж холбогдох газрууд дээр нь хяналт шалгалт тавьсан. 
Ер нь бол техникийн зохицуулалтуудаа гүйцээж чадах тийм газрууд дээр нь гол нядалгаа явна. Тэр шаардлага хангаагүй тэр үйлдвэр дээр бол холбогдох шаардлагуудыг хүргүүлсэн. Гол масс үйлдвэрлэл маань стандарт шаардлага хангасан үйлдвэрлэлээр явагдаж байгаа гэдгийг хэлье. 
 
М.Энхболд: - М.Билэгт гишүүн асуултаа асууя. 
 
М.Билэгт: - Малчдыг маань дэмжих бас энэ татварын хөнгөлөлтүүдийг бол дэмжиж байгаа. Гэхдээ ер нь бол манай малын тоо толгой 70 сая хүрч гээд бэлчээрийн даац бас багасаад ийм болсон байгаа. Энэ зохицуулалт талаасаа харж ажилламаар байх юм. Энэ дээрээ бүр онцгой ойрын хугацаанд арга хэмжээ авах л шаардлагатай байгаад байгаа л даа. Дандаа л сануулж хэлж байгаа. 
Энэ нь юу вэ гэхээр Л.Энх-Амгалан гишүүний хэлж байснаар малчид маань өвс тэжээлээ авах мөнгө байхгүй. Гэтэл махны үйлдвэрүүд маань мах авах мөнгө байхгүй. Гэтэл энд зохицуулалтыг хийх нь яам байхгүй юу. Одоо энэ ирэх өвөл үнэхээр урд урдаас хүйтэн болох нь гэдэг таамаглал явж байгаа. 
Тэгэхээр зэрэг яам өөрөө тэр төлбөрийнх нь баталгааг гаргаад малчид дээрээс маань энэ 12 сард багтаад зээлээр мал авах, зээлээр малын махыг нь авах энэ гэрээг хийх гурвалсан гэрээ хийх юмыг нь хийж өгөөч. 
 
Түүнээс малчид маань тэр махны үйлдвэрүүдтэй гэрээ хийх боломжгүй ээ. Урд нь ингэж алдаад зөндөө хаширсан учраас. Яам гурвалсан гэрээ хийх энэ нөхцөлийг яаралтай бүрдүүлэх боломж байгаа юу. Энэ дээр яаж харж байгаа вэ гэж хэлэх гээд байна л даа. Малд нь өвс аваад өгье гээд байх юм. Малыг нь борлуулах талаас нь бодмоор байна л даа. Манай хөдөө аж ахуйн салбар бол үнэхээр Монгол Улсын гурван сая хүн амын маань нэг сая буюу гуравны нэгийн  амь амьжиргааг нь залгуулах ийм сайхан салбар. 
 
Дээр нь нөхөн сэргээгддэг баялаг. Тэгэхээр үүнийгээ бид төр маань бодлогоор одоо борлуулалтыг нь хийж өгөх талаас нь бүр бодлогоор дэмжих хэрэгтэй байгаад байгаа юм л даа. Дотоодын хэрэгцээндээ жилдээ нэг 11 сая гаруй толгой малыг хэрэглэдэг гэж судалгаанд байна л даа. Тэгээд энэ жил бол энэ 2017 онд 18 мянган тонн махыг хөдөө аж ахуйн яам бас зуучлаад гаргаад байгаа гэж ярьж байгаа.
 
Гэтэл манай намын мөрийн хөтөлбөрт 50 мянган тонн хүргэж жилдээ борлуулах нөхцөлийг бүрдүүлж өгнө гэсэн. 50 мянган тонныг хүргэж борлуулах нөхцөлийг бүрдүүлж өгсөн байхад хэчнээн сая толгой мал энд багтах боломжтой юм бэ? Бид 40-50 сая толгой малтай байх юм бол бэлчээрийн даац болно гэж эрдэмтэн судлаачид маань үздэг. Жилдээ 20 орчим сая толгой төл авч байгаа. Тэгэхээр 40-50 саяд барих ийм хэмжээнд яам ямар бодлого барьж байгаа вэ. Тэгээд алслагдсан сумуудаас энэ малчдын маань махыг авах энэ нөхцөлийг яаж бүрдүүлэх вэ. Энэ талаар нэг тодорхой хариултыг малчдад маань Л.Чой-Иш дарга өгөөч гэх гэж байна. 
 
М.Энхболд: - 81 дүгээр микрофоныг өгье. 
 
Л.Чой-Иш: - М.Билэгт гишүүний асуултад хариулъя. Үнэхээр бас энэ бэлчээрийн даац малын тоо толгойн хувьд бол бас харьцаа тохиромжгүй болоод байгаа. Тэгэхээр энэ нэг шийдэхэд бид бүхэнд бас урт хугацааны хэд хэдэн арга хэмжээг бол авах шаардлага байгаа. Хуулийн зохицуулалт дээр ч гэсэн тухайлах юм бол бол газрын төлбөрийн хуулиар байна уу? Бэлчээр хамгаалах тухай хуулиараа энэ бэлчээрийг төлбөртэй явуулах бас зөв зохистой ашиглах ийм хэрэгцээ шаардлагууд байгаад байгаа юм. Зохицуулалт хийх шаардлага байгаа. 
 
Дээр нь бол энэ жилийн хувьд Засгийн газрын зээлээр өвс тэжээлд зориулаад тодорхой санхүүжилтийг энэ 2017 оны төсвийн тодотголд тусгаж өгсөн. Энэ мөнгөө 2018 онд бид нар буцаан төлөх ийм шаардлагатай байгаа. Тэгэхээр энэ эх үүсвэрийг зөв зохистой ашиглахын тулд хамгийн түрүүнд малчдын орлого үнэхээр дутагдалтай, яг бэлэн мөнгөний дутагдалтай байгаа. Тэгэхээр зэрэг малыг тэжээлээр солилцох ийм бололцоо нөхцөлд нь энэ дээр ашиглая гээд. Энэ түрүүнд хамгийн түрүүнд нь энэ тэжээл борлуулах гэж байгаа хүмүүс бол өөрсдөө шууд малаа авах нь бол бид бүхэнд хамгийн эх зохистой байгаа. Тийм хэлбэрээр арилжаалах ялангуяа Баянхонгор аймагт гурван аж ахуйн нэгж борлуулалтаа хийнэ гэсэн ийм санал нь ирсэн. 
 
Тухайлах юм бол нэмүү өртгийн албан татвар ороогүй тохиолдолд хивгийг 455 төгрөгөөр 1 килограммыг нь арилжаалах, 350 төгрөгөөр арилжаалах санал ирсэн. Тухайн аж ахуйн нэгжүүдээс хоёр ч аж ахуйн нэгж нь тэр тухайн аж ахуйн нэгж тэжээлээр малаар шууд сольж аваад малаа борлуулаад 6 сард энэ санхүүжилтээ буцааж төлнө гэсэн нөхцөлтэй байгаа. Энэ бол бас давуу тал болж байгаа. 
 
Дээр нь бол журмаар тэр махны үйлдвэрүүд мал мах бэлтгэх гэж байгаа аж ахуйн нэгж эргэж 6 сард төлөх баталгаагаа гаргаж ирэх юм бол энэ тэжээл борлуулах аж ахуйн нэгжүүдтэй хамтран ажиллаж өөрсдөө  одоо 6 сард эргэн төлөгдөх нөхцөлөө баталгаажуулсан тохиолдолд тэжээлийг малаар солих ажилд нь оролцох ийм зохицуулалтыг хийж өгсөн байгаа. 
 
М.Энхболд: - Г.Тэмүүлэн гишүүн асуултаа асууя. 
 
Г.Тэмүүлэн: - Баярлалаа. Энэ өвөлжилт хүндрэх магадлалтай байгаатай холбогдуулаад ер нь улсын хэмжээнд бэлтгэдэг байсан 1.2 сая тонн өвсөө орлуулах үндсэн дээр дутагдаж байгаа энэ өвсийг нь тэжээлд шилжүүлсэн байдлаар ногоон тэжээл ч гэдэг юм уу, рапс ч гэдэг юм уу манайд тарьдаг тэжээлийн ургамлуудыг гар тэжээлийг бол гаднаас импортоор авч оруулж ирэх. Үүнийгээ бол энэ гаалийн болоод нэмэгдсэн өртгийн албан татвараас чөлөөлөх тухай энэ асуудал бол бас орж ирж байна. 
 
Би энэ дээр ер нь зүгээр асуух гээд байгаа асуудал маань ер нь бид нар хэзээнээс нэг тулгамдаад байгаа асуудлынхаа агуулга талаас нь авч үзэж үндсээр нь шийдвэрлэх тал руу нь орох юм бэ? Зөвхөн аргацаасан гэдэг юм уу тухайн тэр нэг нөхцөл байдал хүндэрсэн зуд болдог гэдэг юм уу, нөөц ухаан бүрдүүлэх энэ байдлаар бид нар энэ тэжээл бэлтгэдэг. Эсвэл гаднаас оруулж ирдэг энэ хандлагаа бол өөрчлөх хэрэгтэй байх гэж бодоод байгаа. 
Монгол Улсын Засгийн газрын 2020 он хүртэлх үйл ажиллагааны хөтөлбөрт бид нар 50 хувийг нь дотоодын хэрэгцээнээс хангадаг болно гэж тэгж байгаа. Уг нь бол бид нар 100 хувь бол хангадаг болгох шаардлагатай байгаад байна. Мал аж ахуйн салбарын хөгжлийг бид нар ярья гэвэл энэ тэжээлийн аж ахуйг бол бид нар ярих зайлшгүй шаардлагатай байгаад байгаа юм. 
 
Өнөөдөр бид нар тэр малын тухайн ашиг шим бүтээмжийг нэмэгдүүлэх асуудлыг тэжээлтэй нь холбож ярихгүй бол өөр асуудал байхгүй ээ. Монгол Улсын хэмжээнд нийт газар нутгийн 65 орчим хувь нь өнөөдөр бэлчээрийн доройтолд орсон байна. Малын тоо толгой нэмэгдэж байна. 60-аас 80 саяын хооронд хэлбэлздэг болсон. Энэ нөхцөл байдалд бол хуучин байдаг байсан сум бүрд байдаг тэжээлийн аж ахуйг хөгжүүлэх үүнийг төрөөс бодлогоор дэмжих тухайн тэр малчдад өөрсдөө тариалдаг болох тэр хамтын оролцоотойгоор шийдвэрлэдэг болох нь төрийн бодлогоор дэмжих энэ асуудлыг оруулж ирэх хэрэгтэй болоод байна. 
 
Үүн дээр яамны зүгээс ер нь ямар бодлого баримталж байгаа асуудал байгаад байна. Бид нар яаж малчдадаа энэ тэжээлийг хүртээмжтэй байлгах вэ гэдэг асуудал маань том асуудал байгаад байгаа. Зөвхөн тухайн тэр тариалангийн бүс нутагт тэжээл тариалаад массаар нь малчдад хямд үнээр нийлүүлэх гэхээсээ илүүтэй малчид өөрөө тухайн сум баг дээрээ хамтарч нийлээд хоршоод өөр өөрсдийнхөө өвөл хавар намрынхаа хэрэгцээнд шаардлагатай байгаа тэр хадлан тэжээлээ бэлтгэдэг болгох нэн шаардлага бол байгаад байгаа юм. Үүнийг малчдын өөрсдийнх нь оролцоотойгоор тэжээлийн аж ахуйн тэр фондыг бүрдүүлэх хэрэгтэй байгаад байна. Ингэхгүйгээр бид бүхэн тухайн тэр асуудалд нь хөтлөгдөөд аргацаадаг энэ хандлагаасаа бол салж чадахгүй ээ. 
 
Малын тэр шаардлагатай байгаа тэжээлийн асуудлыг бид бүхэн төрөөс байнга нийлүүлэх байдлаар шийднэ гэсэн асуудал байхгүй. Тэгэхээр бид нар малчдыг нэгдүгээрт мэдээлэлтэй мэдлэгтэй болгох хэрэгтэй байгаад байна. Өөрсдөө тариалдаг болох хэрэгтэй байгаад байна. Зохион байгуулалтад оруулдаг болгох хэрэгтэй байгаад байна. 
 
Энэ асуудлууд бид бүхэнд байсан. Одоо хамгийн том уургийн хаан гэж нэрлэгддэг царгас байгаад байдаг. Манайхны одоо бас шинжээч нарын гаргаж ирж байсан Бургалтай сортын гэдэг юм уу энэ хүчит тэжээл гээд байдаг 10 га газарт тариалсан тэндээс бид нар царгас тариалаад авлаа гэхэд 70 тонн царгасын хадлан авдаг. Энэ маань уурагт шинж чанараараа 200-аас 240 тонн хадлантай тэнцдэг. Гэтэл бид нар тийм тонн хадлан авъя гэхэд 210-250 га газар хэрэгтэй болдог. Тэгэхээр ийм нөхцөл бололцоог бид нар бүрдүүлэх хэрэгтэй байгаа юм. 
 
Энэ дээр яам яаж анхаарч байна вэ? 
 
М.Энхболд: - Гишүүд танхимд цуглая. Одоо зарчмын зөрүүтэй саналаар санал хураалт явуулна. 81 дүгээр микрофон. Асуултад хариулъя. 
 
Л.Чой-Иш: - Г.Тэмүүлэн гишүүний асуултад хариулъя. Хугацааны хувьд үнэхээр урт хугацааны бодлогуудаар энэ тэжээлийн хангамжийг нэгэн жигд хангах шаардлага хэрэгцээ байгаа. Одоо энэ жилийн хувьд маш их том дохиолол өгч байгаа. Бид нар урьд өмнө ингэж их массаар нь бас өвс тэжээлийг импортоор оруулж байсан тохиолдол цөөхөн. Одоо харин бэлчээрийн мал аж ахуйтай дүйцэх нутгуудад бид сум дундын тэжээлийн аж ахуй гэдэг байгууллага. Энэ таны саналыг үнэхээр дэмжиж байгаа. Яг энэ дагуу бас бодлогууд хэрэгжээд явж байгаа. 
 
Жилд энэ 2017 он гэхэд 300 га газар дээр бас 3 аймаг энэ уураг тэжээлийг тариулах чиглэлээр бас төсөл хөтөлбөрт хамрагдсан мал хамгаалах сангаас энэ санхүүжилтүүд гарсан. 
 
Ер нь зүгээр энэ уураг тэжээлийн хувьд тэр царгас Бургалтайн сорт манайд бас нутагшсан. Өвөлжилтийг бас сайн даадаг ийм уурагт ургамал байгаа. Түүнээс гадна дээр нь тэр уурагт тэжээлүүдийг тариалах тал дээр орон нутгуудад бас холбогдох саналууд байгаа. Ирэх жил гэхэд бид нар мал хамгаалах сангаас нэг тэрбумаас доошгүй төгрөгөөр бас энэ ойролцоогоор 100 сая төгрөгөөр 100 га хамгаалагдсан. Тэгээд уурагт тэжээлийг тариалах бололцоо байгаа тэр маань бол дандаа энэ бэлчээрийн мал аж ахуй зонхилсон дээр нь усжуулах бололцоотой энэ талбай дээр тариалах ажлыг хийлгүүлж байгаа. 
Тэгэхээр дээр нь малчдын бас өвөлжөө хаваржааны ойролцоо хөлд энэ яг хаврын хүндрэлтэй тохиолдлуудад бас даван туулахад шаардлагатай өвс тэжээлийг тариалах энэ технологи бий болгосон. Үүнийг бас дэлгэрүүлэх арга хэмжээ авна гэж хэлэх гэсэн юм. 
 
М.Энхболд: - Гишүүд асуулт асууж, хариулт авч дууслаа. 
 
Одоо Байнгын хорооны саналаар зарчмын зөрүүтэй саналуудаар санал хураалт явагдана. 
 
Төсвийн байнгын хорооны дэмжсэн санал:
 
1.Төслийн 3 дугаар зүйлийг доор дурдсанаар өөрчлөн найруулах
 
“Гуравдугаар  зүйл. Энэ хуулийг 2017 оны 12 дугаар сарын 04-ний өдрөөс эхлэн 2018  оны 06 дугаар сарын 30-ны өдрийг хүртэл хугацаанд дагаж мөрдөнө. Санал гаргасан Улсын Их Хурлын гишүүн Б.Чойжилсүрэн. 
 
Санал хураалт. 51 гишүүн оролцож, 86.3 хувийн саналаар санал дэмжигдлээ. Зарчмын зөрүүтэй саналын томьёоллоор санал хурааж дууслаа.
 
Гаалийн албан татвараас чөлөөлөх тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлж байна. 
 
Гурав. Нэмэгдсэн өртгийн албан татвараас чөлөөлөх тухай хуулийн төсөл /Засгийн газар 2017.11.17-ны өдөр өргөн мэдүүлсэн, 
анхны хэлэлцүүлэг/
 
Дараагийн асуудал. Нэмэгдсэн өртгийн албан татвараас чөлөөлөх тухай хуулийн төслийн анхны хэлэлцүүлгийг явуулъя. 
 
Хуулийн төслийн талаар Төсвийн байнгын хороо санал, дүгнэлт гаргасан. 
 
Санал, дүгнэлтийг Улсын Их Хурлын гишүүн Д.Оюунхорол гишүүнийг индэрт урьж байна. 
 
Д.Оюунхорол: - Улсын Их Хурлын дарга, эрхэм гишүүд ээ, 
 
Монгол Улсын Засгийн газраас 2016 оны 11 дүгээр сарын 17-ны өдөр Улсын Их Хуралд өргөн мэдүүлсэн Гаалийн албан татвараас чөлөөлөх тухай хуулийн төслийн хэлэлцэх эсэх асуудлыг Улсын Их Хурлын чуулганы 2017 оны 11 дүгээр сарын 23-ны өдрийн нэгдсэн хуралдаанаараа хэлэлцэж анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ. 
 
Хуулийн төслийн анхны хэлэлцүүлгийг Байнгын хороо 2017 оны 11 дүгээр сарын 23-ны өдрийн хуралдаанаар хэлэлцлээ. Хуулийн төслийг Байнгын хорооны хуралдаанаар хэлэлцэх үед Улсын Их Хурлын гишүүн Б.Чойжилсүрэн найруулгын шинжтэй болон хуулийн дагаж мөрдөх хугацааг 2017 оны 12 дугаар сарын 4-ний өдрөөр тогтоох санал гаргасныг хуралдаанд оролцсон гишүүдийн олонх дэмжлээ. 
 
Хуулийн төслийн талаарх Байнгын хорооны хуралдаанаар шийдвэрлэсэн зарчмын зөрүүтэй саналыг Та бүхэнд тараасан болно. 
 
Улсын Их Хурлын эрхэм гишүүд ээ, 
 
Нэмэгдсэн өртгийн албан татвараас чөлөөлөх тухай хуулийн төслийн анхны хэлэлцүүлгийг хийсэн талаархи Төсвийн байнгын хорооны санал, дүгнэлтийг хэлэлцэн шийдвэрлэж өгнө үү. 
 
Анхаарал тавьсанд баярлалаа. 
 
М.Энхболд: - Д.Оюунхорол гишүүнд баярлалаа. Ажлын хэсэг өмнөх асуудлын ажлын хэсэг хэвээрээ байгаа. 
 
Байнгын хорооны санал, дүгнэлтээс асуулт байна уу? Я.Санжмятав гишүүнээр тасаллаа. Я.Санжмятав гишүүн асуултаа тавья. 
 
Я.Санжмятав: - Аль алиныг нь дэмжиж байгаа. Ер нь бол цаг тулгамдсан асуудлууд болж байна. Энэ зун бас гантай, гандуу байсан. Ойрын үед цас их хэмжээгээ орж байгаа. 
Тийм учраас малчид Их Хурлыг, Засгийн газрыг өөрстэйгөө холбогдолтой улстай холбогдолтой энэ асуудлаар хурдан шийдвэр гаргаж өгөөсэй гэж ингэж бодож санаж байгаа. Тэгээд энэ ажлыг шуурхай шиг шийдээд өгчихнө. Үүний дараа Хүнс, хөдөө аж ахуйн яам онцгой анхаарч үйл ажиллагаагаа нэлээд эрчимжүүлэх чиглэлээр онцгой анхаарах ёстой байх. Их Хурал дээрээ ч шийдвэр гардаг. Оросын Холбооны Улс болон бусад улсуудаас худалдаж авах гэхээр нөгөө өвс тэжээлийн чинь үнэ өсөөд явах вий дээ. Энэ чиглэл дээр онцгой анхаараарай. Олон компаниуд хоорондоо уралдаад явдаг үүнээсээ болоод төрдөө бас нэлээд тийм хүндрэлүүд учирдаг учраас үүнийг онцгой анхаарч ажиллаарай гэж хэлэх байна. 
 
Би зүгээр нэг асуух зүйл байгаа. Энэ өвс тэжээл ялангуяа тэжээлийн хувьд бол их овор ихтэй бараа зардал их гардаг. Тийм учраас зүүн болон урд талын тэгээд хойд талын баруун бүсүүдээр ялангуяа өвсийг бол тухайн ойролцоо байгаа залгаа хил залгаа хилийн боомтуудаар оруулж ирэх чиглэлээр хуваариудаа их зөв хийх ёстой байх. Тэр чиглэлээр хэлцлүүдээ хийгээд тухайн орон нутгийн бас удирдлагуудыг сумын дарга нарыг оролцуулаад явах юм бол тэд бас хоорондын харилцаатай учраас бол өөрсдийнхөө бас малд нутагт бас зохицохуйц хэмжээний өвс тэжээлийг авахаас гадна цаашдаа бас цаг хүндэрсэн үед бас хоорондоо бартерын солилцоо худалдаа хийх чиглэлээр хувийн хэвшилтэйгээ хамтраад ажиллах юм бас илүү  үр дүн гарна шүү гэж хэлэх байна. 
 
Тийм учраас зохион байгуулалтын асуудлаар нэлээд онцгой анхаарах ёстой. 
 
Мэдээж үр тариатай холбогдолтой асуудал бас цаг хугацаа байна. Мэдээж чанар сайтай элит үр авах сонгох чиглэлээр манай яам ажиллах байх. Хамгийн гол тулгамдсан зүйл бол одоо энэ өвс тэжээлтэй холбогдолтой асуудлууд. Ялангуяа манай бол бас зүүн талдаа гайгүй гээд зүүн тал руугаа нэлээд малын хөлийн даац хэтэрчихсэн. Нүүдэл суудлууд хийсэн байж байна6 өвс тэжээл ургасан гээд тэндээсээ төв рүүгээ нэлээд татаад зарим газруудаараа өвс тэжээлээ татсан учраас бол нийт улсынхаа хэмжээнд нэлэнхүйд нь бас бодолцохгүй бол хүндрэлүүд нэлээд гарсан байгааг онцгой анхаарч ажиллах ийм шаардлагууд байна. 
 
Тухайлбал, манай Завхан аймгийн хувьд бол ялангуяа говийн дөрвөн сумдын хувьд үндсэндээ өөр байна. Зундаа ерөөсөө бороо ороогүй. Нутаг өвөлжихөд их хүндрэлтэй болчихсон. Тэгээд ойролцоо байгаа Хөвсгөл, Архангай, Баянхонгор сумдууд руу отор хийгээд очсон. Энэ газрууд, бусад аймгууд ч ийм хүндрэлүүд байгаа байх. 
 
Тийм учраас энэ малын хөлийн хөдөлгөөнтэй холбогдолтой энэ асуудал дээр нэгэнт нүүдэллээд тухайн газар дээрээ очоод нутагшиж байгаа энэ улсууд дээр төр бас тодорхой хэмжээгээр манай яам аймгуудтайгаа хоорондоо ярилцаад аль болохоор одоо нэгэнт очсон малчдын малыг хөөж туулгүй нүүдэл, суудал хийлгэхгүй байх асуудал. Очоод малын хэмжээ тоо нь хэтэрсэн байгаа бол нэмэгдэл нүүдлүүд хийж цаг хүндэрсэн үед малаа тураах эцээх малчдад хүндрэл учруулахгүй байх чиглэлээр манай яамныхан нэлээд шаргуу шиг ажиллах ёстой. 
 
Баахан комисс очлоо гээд сумдыг аймгийг хүндрүүлэх биш, бодитойхон ажил хийхээр ажлын чадамжтай юмаа зохион байгуулах чадвартай ийм улсуудыг цөөхөн бүрэлдэхүүнтэйгээр газар дээр нь ажиллуулаад энэ нэг харилцан уялдаа зохицуулалтын чиглэлийн асуудлуудыг л сайн хийх юм бол бас бүр ч их болохгүй их хүндрэхээр сэтгэл зүй бол малчдын хувьд байхгүй байгаа. Тийм учраас төрийн бодлогыг хурдан хэрэгжүүлж Их Хурлын шийдвэрийг ажил болгох чиглэлээр Хөдөө аж ахуйн яам, холбогдох газрууд онцгой анхаараарай гэж хэлэх байна. 
 
Баярлалаа. 
 
М.Энхболд: - Я.Санжмятав гишүүн үг хэлчихлээ. Л.Чой-Иш нэг асуултад нь хариулъя.
 
Л.Чой-Иш: - Бас үнэхээр аж ахуйн нэгжүүд гэрээ байгуулагдангуут гадна талдаа бас үнээ өсгөдөг ийм урд өмнөх гашуун туршлагууд бий. Бид бүхэн бас үүнийг зохицуулах зорилгоор 2 янзын арга хэмжээ авч байгаа. 
 
Нэгдүгээрт нь аль болохоор нэг цонхны бодлогоор байх энэ чиглэлээр бас урьд өмнө 7 сараас хойш бас тодорхой хэмжээгээр судалсан. Аж ахуйн нэгжүүд маань бас харьцангуй гадна талынхаа үнийг өсгөхгүй байх энэ талаар тохиролцоотой байгаа. 
 
Хоёрдугаарт нь бол бас ер нь тэжээл борлуулах гэж байгаа хүмүүст бол дээд үнээ хамгийн багаар өгсөн газрууд байгаа. Тэр маань бол дотооддоо оруулж ирээд борлуулах тал дээрээ хамгийн бага үнийн санал оруулж ирж байгаа энэ аж ахуйн нэгжүүд тавьсан. Мэдээж тэр дээр анхаарах зүйл маань бол чанарын асуудал дээр бас болгоомжилж байгаа. Ямар чанарын хивэг тэжээлийг оруулж ирэх вэ гэдэг. 
 
Хоёрдугаарт нь, таны тэр асуулт дээр үнэхээр аль болохоор олон цэгээр олон боомтоор орж ирэх ийм бололцоо нөхцөлүүдийг нь авж үзсэн. Одоогийн байдлаар оруулж ирсэн саналаар Баян-Өлгийн Цагаан нуур, Увсын Боршоо, Завханы Арцсуурь тэгээд Алтанбулагийн боомтоор орж ирэхээр, аж ахуйн нэгжүүд төмөр замаар ихэнх хувийг нь татахаар ингэж саналуудаа ирүүлсэн. Тэр дагуу л гэрээ байгуулагдаад явж байгаа. 
 
Төгсгөл дээр нь тэр орон нутгууд дээр энэ жилийн хувьд бол аймаг хоорондын зохицуулалт зөвхөн өөр аймгийн нутагт өвөлжихөөр 1.2 сая малын саналууд ирсэн. Холбогдох аймгуудад нь бас зохицуулалтын арга хэмжээн дээр анхаарч ажиллаж байгаа гэдгийг хэлэх гэсэн юм. Баярлалаа.
 
М.Энхболд: - Гишүүд асуулт асууж, хариулт авч дууслаа. 
 
Байнгын хорооноос гаргасан зарчмын зөрүүтэй саналын томьёоллуудаар санал хураая. 
 
Төсвийн байнгын хороо дэмжсэн санал байна. 
 
1.Төслийн 1 дүгээр зүйлийн “Улаан буудайг” гэсний дараа “импортлоход” гэж нэмэх. Санал гаргасан Улсын Их Хурлын гишүүн Б.Чойжилсүрэн. 
 
Санал хураалт. 51 гишүүн оролцож, 86.3 хувийн саналаар санал дэмжигдлээ. 
 
1.Төслийн 3 дугаар зүйлийг доор дурдсанаар өөрчлөн найруулах:
 
“3 дугаар  зүйл. Энэ хуулийг 2017 оны 12 дугаар сарын 04-ний өдрөөс эхлэн 2018 оны 06 дугаар сарын 30-ны өдрийг хүртэл хугацаанд дагаж мөрдөнө.”  Санал гаргасан Улсын Их Хурлын гишүүн Б.Чойжилсүрэн. 
 
Санал хураалт. 50 гишүүн оролцож, 90.0 хувийн саналаар санал дэмжигдлээ. Зарчмын зөрүүтэй саналын томьёоллоор санал хурааж дууслаа. 
 
Нэмэгдсэн өртгийн албан татвараас чөлөөлөх тухай хуулийн төслийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлж байна. 
 
Хэдэн хуулийн эцсийн найруулга байна сонсъё. 
 
Төрөөс мөнгөний бодлогын талаар 2018 онд баримтлах үндсэн чиглэл батлах тухай Улсын Их Хурлын тогтоолын эцсийн найруулга дээр саналтай гишүүн байна уу? Байхгүй байна. Эцсийн найруулга сонссоноор тооцлоо. 
 
Монгол Улсын нэгдсэн төсвийн 2018 оны төсвийн хүрээний мэдэгдэл 2019-2020 оны төсвийн төсөөллийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Байхгүй байна. Эцсийн найруулга сонссоноор тооцлоо. 
 
Монгол Улсын 2018 оны төсвийн тухай хуулийн эцсийн найруулга дээр саналтай гишүүн байна уу? Байхгүй байна. Эцсийн найруулга сонссоноор тооцлоо. 
 
Нийгмийн даатгалын сангийн 2018 оны төсвийн тухай хуулийн эцсийн найруулга дээр саналтай гишүүн байна уу? Байхгүй байна. Эцсийн найруулга сонссоноор тооцлоо. 
 
Эрүүл мэндийн даатгалын сангийн 2018 оны төсвийн тухай хуулийн эцсийн найруулга дээр саналтай гишүүн байна уу? Байхгүй байна. Эцсийн найруулга сонссоноор тооцлоо. 
 
2018 оны төсвийн тухай, Нийгмийн даатгалын сангийн 2018 оны төсөв, Эрүүл мэндийн даатгалын сангийн 2018 оны төсвийн тухай хуулиудыг дагаж хамт өргөн мэдүүлсэн хуулиуд дээр эцсийн найруулга сонсъё. 
 
Газрын тухай хуульд нэмэлт өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Хүүхэд харах үйлчилгээний тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Малчин, хувиараа хөдөлмөр эрхлэгчдийн тэтгэврийн даатгалын шимтгэлийг нөхөн төлүүлэх тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Ашигт малтмалын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Төсвийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Аж ахуйн нэгжийн орлогын албан татварын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Засгийн газрын тусгай сангийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Татварын ерөнхий хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Татварын ерөнхий хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Мөн Тогтоолын хавсралтад нэмэлт, өөрчлөлт оруулах тухай Монгол Улсын Их Хурлын тогтоолын эцсийн найруулга дээр саналтай гишүүн байна уу. Төсөв дагаж гарсан Улсын Их Хурлын тогтоол дээр.  Эцсийн найруулга сонслоо. 
 
2018 оны төсвийн тухай хууль баталсантай холбогдуулан авах арга хэмжээний тухай Монгол Улсын Их Хурлын тогтоолын эцсийн найруулга дээр саналтай гишүүн байна уу? Эцсийн найруулга сонссоноор тооцлоо. 
 
Эдгээр хуулиудын эцсийн найруулгыг сонслоо. Өнөөдрийн чуулганы нэгдсэн хуралдаанаар хэлэлцэх ёстой асуудлуудаа хэлэлцэж дууслаа. 
 
Чуулган үүгээр өндөрлөж байна. Гишүүд сайхан амраарай. 
/16:23-17:37 П.Мядагмаа/
 
Чуулганы нэгдсэн хуралдаан 02 цаг 30 минут үргэлжилж, 17 цаг 37 минутад өндөрлөв.

